
ᐅᖃᓕᒫᒐᑦ ᐃᓗᓕᖏᑦ  
  

ᑐᑭᓕᐊᑦ  
  
ᑐᑭᖏᑦ 1 (1) 

ᓂᐅᕕᖅᑕᐅᓂᕋᕐᔪᑕᐅᔪᑎᒍ ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒧᑦ  (2) 

ᐃᒥᐊᓗᓕᕆᓂᕐᒧᑦ ᐱᖁᔭᖅ ᑐᑭᖏ  (3) 
  

ᐃᒥᐊᓗᓄᑦ ᑖᒃᓰᔭᐃᓂᖅ  
  
ᐃᒥᐊᓗᓄᑦ ᑖᒃᓰᔭᐃᓂᖅ − ᓂᐅᕕᖅᐸᑦᑐᐃᑦ ᐃᒥᐊᓗᓂᒃ 2 (1) 

ᐃᒥᐊᓗᓄᑦ ᑖᒃᓰᔭᐃᓂᖅ − ᓂᐅᕈᑕᐅᑎᓪᓗᒋᑦ ᐃᒥᐊᓗᐃᑦ  (2) 

ᐃᒥᐊᓗᓄᑦ ᑖᒃᓰᔭᐃᓂᖅ − ᐊᖏᖅᑕᐅᓯᒪᙱᑐᐃᑦ ᓂᐅᑉᕈᑎᖃᖅᕈᑎᓂᒃ  (3) 

ᐃᓛᒃᑰᖓᔪᐃᑦ  (4) 

ᐅᑎᖅᕕᐅᔪᑦ − ᑐᓂᓯᕕᐅᕙᑦᑐᓄᑦ ᓯᓚᑖᓂ ᓄᓇᕗᒻᒥᑦ  (5) 

ᐊᖏᖅᑕᐅᓯᒪᙱᑐᐃᑦ  (6) 

ᐸᓯᔭᐅᔪᓐᓇᕐᓂᖏᑦ 3 (1) 

ᐊᑭᓕᕋᒃᓴᐃᑦ  (2) 

ᑐᓴᖅᑎᑕᐅᔪᑦ ᓄᐊᒃᓯᔨᓄᑦ  (3) 

ᐸᓯᔭᐅᔪᓐᓇᕐᓂᖏᑦ ᓄᐊᒃᓯᔨᐅᑉ  (4) 

ᖃᓄᐃᓕᐅᖁᔭᐅᙱᓐᓂᖅ ᐃᓚᓕᐅᑎᕙᓪᓕᐊᔪᓄᑦ ᑖᒃᓰᓄᑦ 4  

ᑖᒃᓰᑦ ᓄᐊᑕᐅᕙᒃᑐᐃᑦ − ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᒃ 
ᑐᓂᔭᐅᓯᒪᔪᑦ ᓂᐅᕐᕈᓴᐃᔨᒧᑦ 

ᑐᖅᑯᖅᑕᐅᓯᒪᔪᑦ ᑮᓇᐅᔭᐃᑦ 6 (1) 

ᐊᑭᓕᕋᒃᓴᐃᑦ  (2) 

ᓱᓕᓂᕋᐃᔪᐃᑦ  (3) 

ᑐᕌᖓᕕᔅᓴᓪᓚᕆᖓᓄᑦ ᐊᑭᓖᕙᒃᑐᓄᑦ  (4) 

ᓴᐳᔾᔭᐅᓯᒪᔪᑦ 7 (1) 

ᐊᑐᐃᓐᓇᐅᑎᒃᓯᔪᓐᓇᖅᑎᓐᓇᒋᑦ ᓴᐳᔾᔭᐅᔭᕆᐊᓕᖕᓂᒃ  (2) 

ᒪᓕᑦᑕᐅᖁᔭᐅᔪᓂᒃ − ᑎᓕᓯᓪᓗᑎᒃ ᓄᖅᑲᖅᑎᑕᐅᓪᓗᑎᒃ ᑐᓂᓯᓂᐅᔪᒥᒃ 
ᐃᒥᐊᓗᖕᓂᒃ 

 (3) 

ᒪᓕᑦᑕᐅᖁᔭᐅᔪᓂᒃ - ᒪᑐᔭᐅᓯᒪᔪᑦ ᐃᒡᓗᖁᑎᐅᔪᓂᑦ  (4) 
  

ᑎᑎᕋᖅᑕᐅᓯᒪᔪᓂᒃ ᑖᒃᑯᓄᖓ ᓄᐊᒃᓯᔨᓄᑦ  
  
ᑐᒃᓯᕋᐅᑎ ᑎᑎᕋᖅᑕᐅᔪᒪᔪᓄᑦ 8 (1) 

ᑎᑎᕋᖅᑕᐅᓯᒪᔪᑦ  (2) 

ᑎᑎᕋᖅᑕᐅᓯᒪᔪᓂᒃ ᓇᓗᓇᐃᒃᑯᑕᑦ  (5) 

ᑎᑎᕋᖅᑕᐅᓯᒪᔪᓄᑦ ᓅᑕᐅᒍᓐᓇᖏᓐᓂᖏᓐᓄᑦ  (6) 

ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᑦ ᐃᓱᒪᓕᐊᖑᓯᒪᔪᑦ ᐊᑎᓕᐅᖅᓯᒪᔪᓐᓂᑦ  (7) 

ᐃᓛᒃᑯᖓᔪᑦ − ᑐᓂᓯᕙᒃᑐᓄᑦ ᑖᒃᑯᓂᖓ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ 
ᐱᔪᓐᓇᐅᑎᓂᒃ 

 (8) 

ᖃᓄᐃᓕᐅᖁᔭᐅᙱᓐᓂᖅ − ᓂᐅᕕᐊᑦᓴᓂᑦ ᓂᐅᕐᕈᓴᐃᔨᓄᑦ  (9) 

ᖃᓄᐃᓕᐅᖁᔭᐅᙱᓐᓂᖅ − ᑐᓂᓯᕙᒃᑐᐃᑦ ᑖᒃᑯᓂᖓ ᐃᒥᐊᓗᖕᓂᒃ 
ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᒃ 

ᐊᑐᕐᓂᖏᑕᑦ ᑎᑎᕋᖅᑕᐅᓯᒪᔪᓂᑦ 9 (1) 

ᑐᓴᖅᑕᐅᔭᕆᐊᓖᑦ  (2) 

ᐅᑎᖅᑎᑕᐅᔪᐃᑦ ᑎᑎᕋᖅᑕᐅᓯᒪᔪᑦ ᓇᓗᓇᐃᒃᑯᑕᖏᑦ  (3) 

ᓇᖕᒥᓂᖁᑎᒋᔭᐅᔪᑦ ᒐᕙᒪᒃᑯᓐᓄᑦ 10 
  

ᐸᐃᑉᐹᑯᑦ ᑎᑎᕋᖅᑕᐅᓯᒪᓂᖏᑦ ᐊᒻᒪᓗ ᐅᓂᒃᑳᓕᐊᖑᔪᑦ  
  
ᐊᐅᓚᒃᓯᔨᐅᔪᖅ ᐸᐃᑉᐹᑯᑦ ᑎᑎᕋᖅᑕᐅᓯᒪᔪᓂᑦ 11 

ᐅᓂᒃᑳᓕᐊᖑᔪᑦ ᑖᒃᑯᓄᖓ ᓄᐊᒃᓯᕙᒃᑐᓄᑦ 12 (1) 

ᐅᓂᒃᑳᓕᐊᖑᔪᑦ ᑖᒃᓱᒪ ᓄᐊᒃᓯᔨᐅᓚᐅᖅᑑᑉ  (2) 

ᐊᑭᒋᒐᔭᖑᐊᖅᑕᖏᑦ  (2) 
  

ᐃᓅᖃᑎᒌᓄᑦ ᓱᒋᐊᖅᑕᐅᔾᔪᑎᑖᖅᑎᑕᐅᓂᖅ  

ᑐᓴᐅᒪᔾᔪᑏᑦ ᐱᓕᕆᐊᖑᓂᐊᖅᑐᓄᑦ  (2) 

ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᑭᒡᒐᖅᑐᐃᔩᑦ  (3) 

ᑭᒡᓕᖃᖅᑎᑕᐅᔪᑦ ᑎᑎᖅᑲᖁᑎᒍ ᖃᓄᐃᓕᐅᖁᔭᐅᙱᓐᓂᕐᒥᓂᒃ  (4) 

ᐊᒥᓲᓕᖓᔪᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ  (5) 

ᓄᐊᒃᓯᔨᐅᓚᐅᖅᑐᖅ  (6) 

ᐊᑭᓖᓯᒪᙱᑐᐃᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ  (7) 

ᑐᓴᐅᒪᔾᔪᑏᑦ  (8) 

ᓱᒋᐊᖅᑕᐅᔾᔪᑏᑦ ᐸᓯᔭᖅᓴᓕᐊᖑᔾᔪᑎᐅᙱᑐᖅ  (9) 

ᐃᓛᒃᑯᖓᔪᑦ − ᑐᓂᓯᕙᒃᑐᐃᑦ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᑦ  (10) 

ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ − ᓄᐊᒃᓯᑎᓐᓇᒍ ᓄᐊᑕᐅᒋᐊᓕᖕᓂᒃ 

ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ − ᐊᑭᓕᐅᑎᒥᓂ 
ᓇᒃᓯᐅᔾᔨᓐᓂᖏᒃᑯᑎᒃ 

 (2) 

ᓱᓕᓂᕋᐃᔪᐃᑦ − ᓄᐊᒃᓯᕙᒃᑐᐃᑦ  (3) 

ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ − ᑐᑭᑖᕈᑎᖏᑕ  (7) 

ᐱᖁᔭᒃᓴᖅ 56 

ᐃᒥᐊᓗᓕᕆᓂᕐᒧᑦ ᑖᒃᓰᔭᐃᓂᕐᒧᑦ ᐱᖁᔭᖅ 
 
ᑖᓐᓇ ᑲᒥᓯᓇ ᓄᓇᕗᒻᒥᑦ, ᐅᖃᐅᔾᔭᐅᓂᒃᑯᑦ ᐊᒻᒪᓗ ᐊᖏᖅᑕᐅᓗᓂᒃ ᒪᓕᒐᓕᐅᕐᕕᖕᒧᑦ, 
ᐊᑐᓕᖅᑎᑕᐅᔪᑦ ᒪᓕᓪᓗᒋᑦ: 
 

ᑐᑭᓕᐅᖅᑕᐅᓂᖏᑦ 
 
ᑐᑭᖏᑦ 
1. (1) ᑕᕝᕙᓂ ᐱᖁᔭᕐᒥᑦ, 
 
“ᓄᐊᑕᐅᕙᒃᑐᐃᑦ ᐱᓕᕆᐊᖑᕙᒃᑐᐃᑦ” ᑐᑭᖃᖅᐳᒃ ᓇᓪᓕᐊᖑᑐᐃᓐᓇᖓᑕ ᐱᓕᕆᐊᖑᕙᒃᑐᐃᑦ 
ᐃᓚᖓᓂᑦᑐᑦ 21-ᒥᒃ ᑎᑭᐅᑎᓪᓗᒍ 25-ᒧᑦ; (collection action) 
 
“ᓄᐊᑦᓯᕙᒃᑐᑦ” ᑐᑭᖃᖅᐳᒃ ᐃᓄᒃ ᓄᐊᒃᓯᔭᕆᐊᓕᑦ ᑖᒃᓰᔭᒃᐸᑦᑐᓄᑦ ᐃᓚᖓᑎᒍ 5-ᒥᒃ; (collector) 
 
"ᓂᐅᕕᖅᐸᑦᑐᖅ” ᑐᑭᖃᖅᐳᒃ ᐃᓄᒃ ᓂᐅᕕᖅᐸᑐᖅ ᐃᒥᐊᓗᖕᓂᒃ ᐅᕝᕙᓘᓐᓃᑦ ᓄᓇᓕᐅᑉ ᐊᓯᐊᓄᑦ 
ᓂᐅᕐᕈᑎᖃᖅᑐᖅ ᓄᓇᕗᒻᒧᑦ ᑖᒃᑯᐊ ᐱᔾᔪᑎᒋᓗᒋᑦ ᐃᒥᖅᑕᐅᓂᐊᖅᑎᓪᓗᒋᑦ ᑭᓯᐊᓂ, ᑖᒃᑯᓄᖓ 
ᒪᓕᑦᓱᓂ ᓇᓪᓕᐊᒍᑐᐃᓐᓇᖓᓂ ᒪᓕᒐᕋᓛᓂᑦᑐᓂ ᐃᓱᒪᒋᓪᓗᒋᑦ ᐃᓛᓐᓂᓚᐅᓪᓚᒃᑯᑦ 
ᐊᑐᖅᑕᐅᕙᒃᑐᐃᑦ ᐱᔪᓐᓇᐅᑎᒃᑯᑦ, ᑖᒃᑯᐊ ᐱᖃᓯᐅᑎᙱᑐᑦ ᑖᑦᓱᒥᖓ ᐃᓄᒻᒥᒃ ᓂᐅᕕᖅᑐᕕᓂᕐᒥᒃ 
ᐅᕝᕙᓘᓐᓃᑦ ᓄᓇᓕᐅᑉ ᐊᓯᐊᓂ ᓂᐅᕐᕈᑎᖃᓚᖓᑎᓪᓗᒍ ᐃᒥᐊᓗᖕᒥᒃ ᒪᓕᒐᖅᑎᒍ 
ᓂᐅᕕᐊᒃᓴᖃᒃᑲᓐᓂᕈᓐᓇᖅᑐᓂᒃ; (consumer) 
 
“ᓱᕋᐃᔪᖅ” ᑐᑭᓯᐅᒪᓇᕐᓂᖅᓴᐅᓂᐊᕐᒪᑦ, ᐱᖃᓯᐅᑎᔪᑦ ᒪᓕᙱᑐᓂᖅ ᒪᓕᒃᑕᐅᔭᕆᐊᓕᖕᓂᒃ; 
(contravene) 
 
“ᑐᑭᒧᐊᖅᑎᓯᔨ” ᑐᑭᖃᖅᐳᒃ ᑖᓐᓇ ᑐᑭᒧᐊᖅᑎᓯᔨᒃ ᑖᒃᑯᓄᖓ ᐃᒥᐊᓗᓕᕆᓂᕐᒧᑦ ᑖᒃᓰᔭᐃᕙᑦᑐᓄᑦ 
ᑎᒃᑯᐊᖅᑕᐅᓯᒪᔪᒃ ᑕᐃᑲᓂ ᐃᓚᒃᑲᓐᓂᖓᓂ 40(1)-ᒥᒃ; (Director) 
 
“ᑎᑎᕋᖅᑕᐅᓯᒪᔪᑦ” ᑐᑭᖃᖅᐳᒃ ᑎᑎᕋᖅᑕᐅᓯᒪᔪᑦ ᐅᕝᕙᓘᓐᓃᑦ ᐃᓱᒪᓕᐊᖑᓯᒪᔪᑦ 
ᑎᑎᕋᖅᑕᐅᔭᕆᐊᖃᕐᓂᖏᑦ ᐃᓚᖓᑎᒍ 8-ᒥᒃ; (registered) 
 
“ᑎᑎᕋᖅᑕᐅᓯᒪᔪᓂ” ᑐᑭᖃᖅᐳᒃ ᑎᑎᕋᖅᑕᐅᓯᒪᔪᓂ ᐃᓚᖓᑎᒍ 8-ᒥᒃ; (registration) 
 
“ᑎᑎᕋᖅᑕᐅᓯᒪᔪᓂ ᓇᓗᓇᐃᒃᑯᑕᖃᕐᓂᒃ” ᑐᑭᖃᖅᐳᒃ ᑎᑎᕋᖅᓯᒪᔪᓂ ᓇᓗᓇᐃᒃᑯᑕᖃᕐᓂᒃ 
ᑐᓂᔭᐅᓯᒪᔪ ᐃᓚᖓᑎᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥᒃ 8(2)(b)-ᒥᒃ; (registration certificate) 
 
“ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒃ” ᑐᑭᖃᖅᐳᒃ ᐃᓄᒃ ᑖᓐᓇ, ᒪᓕᒐᖅᑎᒍ ᐅᕝᕙᓘᓐᓃᑦ 
ᒪᓕᒐᖅᑎᒎᙱᑐᑦ, ᓂᐅᕐᕈᓴᐃᓲᒃ ᐃᒥᐊᓗᖕᓂᒃ ᓂᐅᕕᒃᐸᒃᑐᓄᑦ; (retail seller) 

“ᑐᓂᔭᐅᔪᐃᑦ” ᑐᑭᖃᖅᐳᒃ ᑐᓂᔭᐅᔪᑦ ᐊᖏᕈᑕᐅᓯᒪᔪᓂᑦ ᒪᓕᒐᕋᓛᓂᑦ; (serve) 
 
“ᑖᒃᓰᔭᖅᑐᓄᑦ ᖃᐅᔨᓴᖅᑎᖅ” ᑐᑭᖃᖅᐳᒃ ᑖᒃᓰᔭᖅᑐᓄᑦ ᖃᐅᔨᓴᖅᑎᒃ ᑎᒃᑯᐊᖅᑕᐅᓯᒪᔪᖅ ᑕᐃᑲᓂ 
ᐃᓚᒃᑲᓐᓂᖓᓂ 40(2)-ᒥᒃ ᐅᕝᕙᓘᓐᓃᑦ ᐸᓖᓯᐅᑉ ᐃᓱᒪᓕᐊᖑᓯᒪᔪᑦ ᑖᒃᓰᔭᐃᓂᕐᒧᑦ 
ᖃᐅᔨᓴᖅᑎᐅᓂᐊᖅᑎᓗᒍ ᑕᐃᑲᓂ ᐃᓚᒃᑲᓐᓂᖓᓂ 40(3)-ᒥᒃ; (tax inspector) 
 
“ᐊᑭᓕᖅᑕᐅᓯᒪᙱᑐᐃᑦ ᑖᒃᓰᑦ ᐊᑭᓕᕋᒃᓴᐅᔪᓂᒃ” ᑐᑭᖃᖅᐳᒃ ᖃᑦᓯᐅᓂᖏᑕ ᑮᓇᐅᔭᑦ 
ᐊᑭᓕᖅᑕᐅᓯᒪᙱᑐᐃᑦ ᑖᒃᓰᑦ ᐊᑭᓕᕋᒃᓴᕆᔭᐅᔪᐃᑦ ᑖᒃᑯᓄᖓ ᓄᓇᕘᑦ ᒐᕙᒪᒃᑯᖏᓐᓄᑦ ᑕᐃᑲᓂ 
ᐱᖁᔭᑎᒍᑦ ᐊᒻᒪᓗ ᐊᑭᓕᖅᑕᐅᓯᒪᙱᑐᐃᑦ ᑖᒃᑯᓄᖓ ᓄᓇᕘᑦ ᒐᕙᒪᒃᑯᖏᓐᓄᑦ, ᐃᓚᓕᐅᑎᓯᒪᔪᑦ 
ᖄᒃᑲᓐᓂᐊᒍᑦ ᐊᑭᓕᖅᓱᑕᐅᔭᕆᐊᓖᑦ, ᐊᑭᓖᑎᑦᑎᔪᓐᓇᖅᑐᑦ ᐅᕝᕙᓘᓐᓃᑦ 
ᐊᑭᓖᒋᐊᖃᖅᑎᑕᐅᔪᓐᓇᖅᑐᑦ ᐃᓚᖓᑎᒍ ᐱᖁᔭᐅᑉ ᑐᕌᖓᔪᓄᑦ ᐊᑭᓕᕋᒃᓴᕆᔭᐅᔪᓄᑦ; (unpaid 
tax debt) 
 
“ᑎᑎᖅᑲᖁᑎᒍ ᐱᔪᓐᓇᐅᑎ” ᐱᖃᓯᐅᑎᔪᑦ ᐅᖄᓚᐅᑎᒃᑯᑦ ᑐᓂᓯᓂᖅ ᑐᓴᐅᒪᔾᔪᑎᓂᒃ ᑐᓂᔭᐅᓯᒪᔪᑦ 
ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᐊᓯᖏᑎᒍ ᑐᓴᐅᒪᖃᖅᑕᐅᑎᓕᕆᓂᕐᒧᑦ ᒪᓕᒍᑎᖃᓪᓗᑎᒃ 
ᐊᑐᐃᓐᓇᐅᑎᑕᐅᔪᓂᒃ ᐃᓚᖓᑎᒍ 487.1-ᒥᒃ ᑕᐃᑲᓂ ᐱᓂᕐᓗᓂᐅᑉ ᒪᓕᒐᖓᓐᓂᒃ, 
ᓇᓪᓕᐊᒍᑐᐃᓐᓇᖓᓂ ᐋᖅᑭᒋᐊᖅᑕᐅᑲᓐᓂᕐᓗᑎᒃ ᖃᓄᐃᓕᖓᓂᖓᑕ ᐊᑐᒋᐊᓕᖏᓐᓂᒃ. 
(warrant) 
 
ᓂᐅᕕᖅᑕᐅᓂᕋᕐᔪᑕᐅᔪᑎᒍ ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒧᑦ 

(2) ᒪᓕᓪᓗᒋᑦ ᓇᓪᓕᐊᒍᑐᐃᓐᓇᐃᑦ ᐱᔪᓐᓇᐅᑏᑦ ᐅᕝᕙᓘᓐᓃᑦ ᐱᓕᕆᐊᑦᓴᖏᓐᓂᑦ ᑕᐃᑲᓂ 
ᐃᓚᖓᑎᒍ ᐱᖁᔭᐅᑉ, “ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒃ” ᐱᖃᓯᐅᑎᔪᑦ ᑭᓇᑐᐃᓐᓇᖅ ᐃᓄᒃ 
ᐅᑦᑐᕋᐅᑎᓕ ᐱᔪᓐᓇᐅᑎᓂᒃ ᐅᕝᕙᓘᓐᓃᑦ ᐱᓕᕆᐊᒃᓴᐅᔪᓂᒃ ᐱᔾᔪᑎᖃᑦᓯᐊᒍᑎᒃ ᑖᒃᑯᐊ 
ᓂᐅᕕᐊᑦᓴᓂᑦ ᓂᐅᕐᕈᓴᐃᔨᐅᑉᐸᑦ. 
 
ᐃᒥᐊᓗᓕᕆᓂᕐᒧᑦ ᐱᖁᔭᖅ ᑐᑭᖏ 

(3) ᑐᑭᖏᑕ ᑕᐃᑲᓂ ᐃᓚᒃᑲᓐᓂᖓᓂ 1(1)-ᒥᒃ ᐃᒥᐊᓗᓕᕆᓂᕐᒧᑦ ᐱᖁᔭᖅ ᑖᒃᑯᐊ 
ᑐᕌᖓᔪᕗᑦ ᐱᖁᔭᑎᒍ. 
 

ᐃᒥᐊᓗᓄᑦ ᑖᒃᓰᔭᐃᓂᖅ 
 
ᐃᒥᐊᓗᓄᑦ ᑖᒃᓰᔭᐃᓂᖅ − ᓂᐅᕕᖅᐸᑦᑐᐃᑦ ᐃᒥᐊᓗᓂᒃ 
2. (1) ᑭᓇᑐᐃᓐᓇᓕᒫᑦᓯᐊᒃ ᓂᐅᕕᖅᐸᑐᖅ ᐃᒪᐃᓂᐊᖅᐳᒃ, ᓂᐅᕕᖅᑎᓪᓗᒋᑦ ᐃᒥᐊᓗᒥᒃ, 
ᐊᑭᓖᖃᓯᐅᑎᔭᕆᐊᓖᑦ ᑖᒃᓰᓂᒃ ᐋᖅᑭᒃᑕᐅᓯᒪᔪᑦ ᐊᑭᖏᑦ ᐃᓕᑕᕆᔭᐅᓯᒪᔪᑎᒍᑦ ᒪᓕᒐᕋᓛᓂᑦ. 
 
ᐃᒥᐊᓗᓄᑦ ᑖᒃᓰᔭᐃᓂᖅ − ᓂᐅᕈᑕᐅᑎᓪᓗᒋᑦ ᐃᒥᐊᓗᐃᑦ 

(2) ᑭᓇᑐᐃᓐᓇᕐ ᓂᐅᕕᖅᐸᑐᖅ ᓂᐅᕐᕈᑎᖃᖅᐸᒃᑐᑦ ᓄᓇᓕᐅᑉ ᐊᓯᐊᓂ ᐃᒥᐊᓗᖕᓂᒃ 
ᓄᓇᕗᒻᒧᑦ ᐊᑭᓖᖃᓯᐅᑎᔭᕆᐊᓖᑦ ᑖᒃᓰᓂᒃ ᐊᑭᖏᑕ ᐅᕝᕙᓘᓐᓃᑦ ᐋᖅᑭᒃᑕᐅᓪᓗᑎᒃ ᐊᑭᖏᑦ 

ᐃᓕᑕᕆᔭᐅᓯᒪᔪᑎᒍ ᒪᓕᒐᕋᓛᑎᒍ ᑕᐃᒪ ᐱᓯᒪᑦᓯᔪᓂᒃ ᐃᒥᐊᓗᖕᓂᒃ ᓄᓇᓕᐅᑉ ᐊᓯᐊᓂ 
ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᒃ ᑕᐃᑲᓂ ᐃᒥᐊᓗᓕᕆᓂᕐᒧᑦ ᐱᖁᔭᖓᓂᑦ. 
 
ᐃᒥᐊᓗᓄᑦ ᑖᒃᓰᔭᐃᓂᖅ − ᐊᖏᖅᑕᐅᓯᒪᙱᑐᐃᑦ ᓂᐅᑉᕈᑎᖃᖅᕈᑎᓂᒃ 

(3) ᐅᑯᐊ ᒪᓕᑦᓱᒋᑦ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (4)(c)-ᒥᒃ, ᑭᓇᑐᐃᓐᓇᖅ ᓂᐅᕕᖅᐸᑐᖅ 
ᓄᓇᓕᐅᑉ ᐊᓯᐊᓂ ᓂᐅᕐᕈᑎᖃᖅᐸᒃᑐᑦ ᐃᒥᐊᓗᖕᓂᒃ ᓄᓇᕗᒻᒧᑦ ᐱᔪᓐᓇᐅᑎᖃᖅᑎᓐᓇᒋᑦ 
ᓄᓇᓕᐅᑉ ᐊᓯᐊᓂ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᒃ ᑐᓂᔭᐅᓯᒪᔪᓂ ᐃᓚᖓᑎᒍ 
ᐃᒥᐊᓗᓕᕆᓂᕐᒧᑦ ᐱᖁᔭᖓᓂ ᐃᒪᐃᓂᐊᖅᐳᒃ, ᐃᓗᐊᓂ ᐅᓪᓗᓂ 15-ᓂᒃ ᑭᖑᓂᐊᒍ ᓄᓇᓕᐅᑉ 
ᐊᓯᐊᓂ ᓂᐅᕐᕈᑎᖃᖅᑎᓪᓗᒋᑦ, 

(a) ᑐᓴᖅᑎᑕᐅᓗᑎᒃ ᑐᑭᒧᐊᖅᑎᓯᔨᒧᑦ ᑕᐃᑲᓂ ᐊᖏᕈᑕᐅᓯᒪᔪᒥᑦ ᒪᓕᒐᕋᓛᓂᑦ; 
ᐊᒻᒪᓗ 

(b) ᐊᑭᓖᒋᐊᖃᕋᔭᖅᑐᐃᑦ ᑐᑭᒧᐊᖅᑎᓯᔨᒧᑦ ᑖᒃᓰᔭᕈᑎᓂᒃ ᑖᒃᑯᐊ 
ᐊᑭᓕᐅᖅᑕᐅᓯᒪᔪᑦ ᐊᑭᓖᒍᑎᐅᒫᖅᑐᓄᑦ ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ. 

 
ᐃᓛᒃᑰᖓᔪᐃᑦ 

(4) ᒪᓕᓪᓗᒋᑦ ᐱᓕᕆᔾᔪᑕᐅᔪᑦ ᑖᒃᑯᐊ ᒪᓕᒍᑎᖃᙱᑐᑦ ᑖᒃᑯᓄᖓ ᑖᒃᓰᓄᑦ ᐃᓚᖓᑎᒍ 
ᐱᖁᔭᐅᑉ: 

(a) ᐱᐊᓕᐅᖅᐸᑦᑐᐃᑦ ᓇᖕᒥᓂᒃ ᐅᕝᕙᓘᓐᓃᑦ ᐊᖏᕐᕋᒥᓂᒃ 
ᐃᒥᖅᑕᐅᓂᐊᖅᑎᓪᓗᒋᑦ; 

(b) ᕙᐃᓂᓕᐅᖅᑎᓪᓗᒋᑦ ᑖᒃᑯᐊ ᐱᔪᓐᓇᐅᑎᖏᑕ ᕙᐃᓂᒧᑦ 
ᐱᔪᓐᓇᐅᑎᖃᖅᑎᓪᓗᒋᑦ; 

(c) ᓂᐅᕐᕈᑎᖃᖅᑎᓪᓗᒋᑦ ᐃᒥᐊᓗᖕᓂᒃ ᐱᔪᓐᓇᐅᑎᖃᖅᑎᓐᓇᒋᑦ 
ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᒃ, ᑖᒃᑯᐊ ᐊᖏᕈᑕᐅᓯᒪᔪᑦ 
ᐃᓚᒃᑲᓐᓂᖓᓂ 75(1)-ᒥᒃ ᑕᐃᑲᓂ ᐃᒥᐊᓗᓕᕆᓂᕐᒧᑦ ᐱᖁᔭᑎᒍ; 

(d) ᓂᐅᕕᖅᐸᑦᑐᐃᑦ ᐃᒥᐊᓗᓂᒃ ᖃᖓᑕᓲᒃᑯᑦ ᐅᕝᕙᓘᓐᓃᑦ ᐅᒥᐊᕐᔪᐊᒃᑯᑦ 
ᑕᐃᑲᓂ ᖃᓄᐃᓕᖓᓂᖏᑕ ᓇᓗᓇᐃᖅᑕᐅᓯᒪᔪᓂᑦ ᒪᓕᒐᕋᓛᑎᒍᑦ. 

 
ᐅᑎᖅᕕᐅᔪᑦ − ᑐᓂᓯᕕᐅᕙᑦᑐᓄᑦ ᓯᓚᑖᓂ ᓄᓇᕗᒻᒥᑦ 

(5) ᓂᐅᕕᖅᐸᑦᑐᑦ ᐊᑭᓖᓯᒪᔪᑦ ᑖᒃᓯᓂ ᐃᓚᖓᑎᒍ ᑐᒃᓯᕋᕈᓐᓇᖅᑐᖅ ᑐᑭᒧᐊᖅᑎᓯᔨᒧᑦ 
ᐅᑎᕐᕕᐅᔪᒪᓪᓗᑎᒃ ᑕᐃᑲᓂ ᐊᖏᕈᑕᐅᓯᒪᔪᒥᑦ ᒪᓕᒐᕋᓛᓂᑦ ᑭᓯᐊᓂ 

(a) ᑖᒃᑯᐊ ᓂᐅᕕᖅᐸᑦᑐᐃᑦ ᓯᓚᑖᓂ ᓄᓇᕗᒻᒥ; 
(b) ᐃᒥᐊᓗᐃᑦ ᓂᐅᕐᕈᑕᐅᕙᒃᑐᐃᑦ ᓯᓚᑖᓂ ᓄᓇᕗᒻᒥᑦ ᐊᒻᒪᓗ ᓂᐅᕕᖅᐸᑦᑐᑦ 

ᑎᒍᓯᓯᒪᙱᑐᐃᑦ ᐃᒥᐊᓗᖕᒥᒃ ᓄᓇᕗᒻᒥᑦ; ᐊᒻᒪᓗ 
(c) ᓂᐅᕐᕈᑕᐅᔪᖃᕐᓂᖃᑦ ᑲᓇᑕᒧᑦ, ᓇᓪᓕᐊᒍᑐᐃᓐᓇᖏᑦ ᐊᑐᖅᑕᐅᒍᓐᓇᖅᑐᓂᒃ 

ᑖᒃᓰᔭᐃᓂᕐᒧᑦ ᐊᑭᓕᖅᑕᐅᓯᒪᔪᑦ ᑕᐃᑲᓂ ᑲᓇᑕᐅᑉ ᐊᕕᒃᑐᖅᓯᒪᔪᓂ 
ᐅᕝᕙᓘᓐᓃᑦ ᐊᓯᖏᓐᓂᑦ ᐅᑭᐅᖅᑕᑑᑉ ᐊᕕᒃᑐᖅᓯᒪᔪᓐᓂᑦ ᐃᒥᐊᓗᐃᑦ 
ᓄᓇᓕᐅᑉ ᐊᓯᐊᓂ ᓂᐅᕐᕈᑕᐅᖃᑦᑕᖅᑎᓪᓗᒋᑦ. 

ᐊᖏᖅᑕᐅᓯᒪᙱᑐᐃᑦ  
(6) ᑐᑭᓯᐅᒪᓇᕐᓂᖅᓴᐅᓂᐊᕐᒪᑕ, ᐅᖃᖅᓯᒪᙱᑐᑦ ᑖᕝᕙᓂ ᐱᖁᔭᓂ ᐊᖏᕈᑕᐅᓯᒪᙱᑐᑦ 

ᐃᓄᒻᒥᒃ ᓂᐅᕕᕐᓂᐊᙱᓚ, ᓂᐅᕕᐊᒃᓴᖃᕐᓂᙱᓚ ᐅᕝᕙᓘᓐᓃᑦ ᓂᐅᕐᕈᑎᖃᕐᓂᐊᙱᓚ 
ᐃᒥᐊᓗᖕᓂᒃ ᒪᓕᒐᕐᓂᒃ ᓱᕋᐃᓚᖓᑎᓪᓗᒍ ᑖᑦᓱᒪ ᐃᒥᐊᓗᓕᕆᓂᕐᒧᑦ ᐱᖁᔭᖓᓐᓂᒃ. 
 
ᐸᓯᔭᐅᔪᓐᓇᕐᓂᖏᑦ 
3. (1) ᑖᒃᑯᐊ ᓂᐅᕕᖅᐸᑦᑐᐃᑦ ᐊᒻᒪᓗ ᐸᓯᔭᒃᓴᐅᖏᓐᓇᖅᑐᐃᑦ ᑖᒃᓰᔭᐃᓂᕐᒧᑦ 
ᐊᑭᓕᕋᑦᓴᖏᓐᓂᑦ ᑕᐃᑲᓂ ᐃᓚᖓᓂ 2-ᒥᒃ ᑭᓯᐊᓂ ᑖᒃᑯᐊ ᑖᒃᓰᑦ ᐊᑭᓕᖅᑕᐅᓯᒪᓕᖅᐸᑕ 
ᓂᐅᕕᖅᐸᑦᑐᓄᑦ. 
 
ᐊᑭᓕᕋᒃᓴᐃᑦ 

(2) ᑭᓯᐊᓂ ᓂᐅᕕᖅᐸᑦᑐᐃᑦ ᐊᑭᓖᙱᑐᒥᓂᐅᑉᐸᑕ ᑖᑦᓰᑦᔭᐃᓂᕐᒧᑦ ᐊᑭᓕᕋᑦᓴᖏᓐᓂᑦ 
ᑕᐃᑲᓂ ᐃᓚᖓᓂ 2-ᒥᒃ ᐅᖃᐅᓯᐅᓯᒪᖃᑦᑕᓚᐅᖅᑐᓂᑦ ᑕᐃᑲᓂ ᐃᓚᖓᑎᒍ, ᑲᑎᖅᓱᖅᓯᒪᔪᑦ ᑖᒃᓰᑦ 

(a) ᐊᑭᓕᖅᑕᐅᓯᒪᙱᑐᑎᓪᓗᒍ ᑖᒃᓰᑦ ᐊᑭᓕᒃᓴᖏᑕ ᑖᒃᑯᓄᖓ ᓄᓇᕗᑦ 
ᒐᕙᒪᒃᑯᖏᓐᓄᑦ; 

(b) ᐅᑯᐊ ᒪᓕᑦᓱᒋᑦ ᑕᐃᑲᓂ ᐊᑭᓕᒃᓴᖃᓗᐊᕐᓗᓂ ᓱᓇᐃᕈᑎᓂᖅ ᐊᒻᒪᓗ 
ᐋᖅᑭᒋᐊᖅᑕᐅᒍᓐᓇᕈᓐᓃᑐᑦ ᐱᖁᔭᑦ (ᑲᓇᑕᒥ) ᐊᒻᒪᓗ 
ᓇᓪᓕᐊᒍᑐᐃᓐᓇᖓᑕ ᐊᓯᖏᓐᓂᑦ ᐱᖁᔭᐅᑉ ᑲᓇᑕᒥ, ᑖᒃᑯᐊ 
ᓯᕗᓪᓕᖅᐸᖑᖅᑎᑕᐅᓯᒪᔪᑦ ᐃᓘᓐᓇᖏᓐᓄᑦ ᐊᓯᖏ ᐱᔪᓐᓇᐅᑎᖏᑕ 
ᐊᓯᐊᓄᑦ ᐃᓅᑉ; ᐊᒻᒪᓗ 

(c) ᐃᓚᓕᐅᑎᓯᒪᔪᑦ ᖄᒃᑲᓐᓂᐊᒍᑦ ᐊᑭᓕᖅᓱᑕᐅᔭᕆᐊᓖᑦ ᑕᐃᑲᓂ 
ᐊᖏᕈᑕᐅᓯᒪᔪᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᔪᑎᖏᓐᓄᑦ ᐱᖁᔭᖓᓂ. 

 
ᑐᓴᖅᑎᑕᐅᔪᑦ ᓄᐊᒃᓯᔨᓄᑦ 

(3) ᑖᓐᓇ ᓄᐊᒃᓯᔨ ᓄᐊᒃᓯᓐᓂᙱᒃᑯᓂ ᑖᒃᓯᓂᒃ ᑖᒃᑯᓇᖓ ᓂᐅᕕᖅᐸᑦᑐᓄᑦ, ᑖᓐᓇ 
ᓄᐊᒃᓯᔨ ᑐᓴᖅᑎᑦᑎᓴᐅᑎᒋᓪᓗᓂᐅᑦ ᑐᑭᒧᐊᖅᑎᓯᔨᒧᑦ ᑖᒃᑯᐊ ᖃᓄᐃᓕᖓᓂᖏᓐᓄᑦ 
ᐊᖏᕈᑕᐅᓯᒪᔪᓂᑦ ᒪᓕᒐᕋᓛᓂᑦ. 
 
ᐸᓯᔭᐅᔪᓐᓇᕐᓂᖏᑦ ᓄᐊᒃᓯᔨᐅᑉ 

(4) ᓄᐊᑦᓯᔨ ᐱᓕᕆᐊᖃᕈᓐᓇᖅᑐᖅ ᑖᒃᑯᓄᖓ ᓂᐅᕕᒃᐸᑦᑐᓄᑦ ᑖᒃᑯᐊ 
ᐊᑭᓖᓯᒪᙱᑐᐊᖅᐸᑕ ᑖᒃᓰᓂᑦ ᑕᐃᒫ ᐊᒃᑑᑎᖃᙱᑐᒧᑦ ᐸᓯᔭᒃᓴᐅᔪᓐᓇᕐᓂᒥᓄᑦ ᓄᐊᒃᓯᔨᐅᑉ 
ᑕᐃᑲᓂ ᐱᖁᔭᑎᒍᑦ ᓄᐊᒃᓯᓯᒪᑎᓐᓇᒋᑦ ᑖᒃᓰᓂᑦ. 
 
ᖃᓄᐃᓕᐅᖁᔭᐅᙱᓐᓂᖅ ᐃᓚᓕᐅᑎᕙᓪᓕᐊᔪᓄᑦ ᑖᒃᓰᓄᑦ 
4. ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒃ ᓴᖅᑭᒃᑎᑦᑎᓂᐊᙱᓚ, ᑐᓂᓯᓂᐊᙱᓚ ᐅᕝᕙᓘᓐᓃᑦ 
ᓇᓗᓇᐃᖅᓯᓂᐊᙱᓚᑦ ᑭᒃᑯᑐᐃᓐᓇᕐᓄᑦ ᐅᕝᕙᓘᓐᓃᑦ ᓇᓪᓕᐊᓄᑐᐃᓐᓇᖓᓄᑦ ᑐᒐᐃᓐᓇᓗᑎᒃ 
ᑐᒐᐃᓐᓇᖏᑑᓪᓗᑎᓘᓐᓃᑦ ᓂᐅᕕᒃᐸᒃᑐᓄᑦ ᐅᕝᕙᓘᓐᓃᑦ ᑖᒃᑯᐊ ᑖᒃᓰᑦ ᒪᓕᒃᑕᐅᔭᕆᐊᓖᑦ 
ᐱᖁᔭᖅᑎᒍ, ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᖓᓂ ᐃᓚᖏᑕ, 

(a) ᓂᕆᐅᓂᖃᖅᑎᓪᓗᒋᑦ ᐅᕝᕙᓘᓐᓃᑦ ᐃᓚᓕᐅᑎᕙᓪᓕᐊᖑᖅᑎᑕᐅᔪᑦ 
ᑖᑦᓱᒧᖓ ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒧᑦ; 

(b) ᐃᓱᒪᖅᓴᖅᓯᐅᕈᑕᐅᓂᐊᙱᓚ ᐃᓗᓕᖏᑕ ᐊᑭᖏᑦ ᑖᒃᑯᓄᖓ 
ᓂᐅᕕᒃᐸᒃᑐᓄᑦ; 

(c) ᐅᑎᕐᕕᐅᓚᖓᓪᓗᑎᒃ; ᐅᕝᕙᓘᓐᓃᑦ 
(d) ᑮᓇᐅᔭᑎᒍ ᐅᑎᖅᑎᓯᕕᐅᓪᓗᑎᒃ, ᑭᓯᐊᓂ ᖃᓄᐃᓕᖓᓂᖓᑕ 

(i) ᐊᑭᖏᑦ ᓂᐅᕕᐊᒃᓴᑦ ᐃᓚᑦᓴᖏᑦ ᑮᓇᐅᔭᑎᒍ 
ᐅᑎᖅᑎᑦᓯᕕᐅᔪᓐᓇᖅᑐᑦ, ᐅᕝᕙᓘᓐᓃᑦ 

(ii) ᑮᓇᐅᔭᑎᒍ ᐅᑎᖅᑎᓯᕕᐅᔪᑦ ᑕᐃᑲᓂ ᐊᖏᕈᑕᐅᓯᒪᔪᒥᑦ 
ᐃᓚᒃᑲᓐᓂᖓᓂ 2(5)-ᒥᒃ. 

 
ᑖᒃᓰᑦ ᓄᐊᑕᐅᕙᒃᑐᑦ 

 
ᑖᒃᓰᑦ ᓄᐊᑕᐅᕙᒃᑐᐃᑦ − ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒧᑦ 
5. (1) ᑖᓐᓇ ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒃ ᐃᒪᐃᓂᐊᖅᐳᒃ, ᑭᒡᒐᖅᑐᐄᓪᓗᓂ ᑖᒃᑯᓄᖓ 
ᓄᓇᕗᑦ ᒐᕙᒪᒃᑯᖏᓐᓄᑦ, ᓄᐊᒃᓯᕙᒃᑐᑦ ᑖᒃᓰᔭᖅᐸᑦᑐᓄᑦ ᑕᐃᑲᓂ ᐃᓚᒃᑲᓐᓂᖓᓂ 2(1)-ᒥᒃ ᑖᒃᑯᐊ 
ᒪᓕᓪᓗᒋᑦ ᐃᒥᐊᓗᐃᑦ ᓂᐅᕕᖅᑕᐅᕙᒃᑐᑦ ᑖᑦᓱᒧᖓ ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒧᑦ. 
 
ᑖᒃᓰᑦ ᓄᐊᑕᐅᕙᒃᑐᐃᑦ − ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᒃ ᑐᓂᔭᐅᓯᒪᔪᑦ 
ᓂᐅᕐᕈᓴᐃᔨᒧᑦ 

(2) ᐃᓄᒃ ᑐᓂᓯᔪᖅ ᐃᒥᐊᓪᓗᓂᑦ ᓂᐅᕐᕈᑎᖃᑉᐸᑐᓄᑦ ᐱᔪᓐᓇᐅᑎᓂᒃ ᐃᒪᐃᓂᐊᖅᐳᒃ, 
ᑭᒡᒐᖅᑐᐄᓪᓗᑎᒃ ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ, ᓄᐊᒃᓯᕙᒃᑐᑦ ᑖᒃᓰᔭᖅᐸᑦᑐᓄᑦ ᑕᐃᑲᓂ 
ᐃᓚᒃᑲᓐᓂᖓᓂ 2(2)-ᒥᒃ ᑖᒃᑯᐊ ᒪᓕᓪᓗᒋᑦ ᐃᒥᐊᓗᐃᑦ ᐊᖏᕈᑕᐅᓯᒪᔪᑦ 
ᓂᐅᕐᕈᐅᑎᔪᓐᓇᖅᑎᓪᓗᒋᑦ ᑕᐃᑲᓂ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᖏᑎᒍ. 
 
ᑐᖅᑯᖅᑕᐅᓯᒪᔪᑦ ᑮᓇᐅᔭᐃᑦ 
6. (1) ᐃᓄᒃ ᓄᐊᒃᓯᕙᒃᑐᑦ ᑖᒃᓰᔭᖅᐸᑦᑐᓄᑦ ᐃᓚᖓᑎᒍ ᐱᖁᔭᐅᑉ  

(a) ᐃᓱᒪᓕᐊᖑᓯᒪᔪᑦ ᐱᓯᒪᔭᐅᓂᐊᖅᑎᓗᒍ ᑐᖅᑯᖅᑕᐅᓯᒪᔪᓂᑦ ᓄᓇᕗᑦ 
ᒐᕙᒪᑯᖏᑕ; ᐊᒻᒪᓗ 

(b) ᐊᑭᓕᐅᑎᓂᒃ ᓇᒃᓯᐅᔨᔪᑦ ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᖏᕈᑕᐅᓯᒪᔪᒃᑯᑦ ᒪᓕᒐᕋᓛᑎᒍᑦ. 

 
ᐊᑭᓕᕋᒃᓴᐃᑦ 

(2) ᑭᓯᐊᓂ ᐃᓄᒃ ᓄᐊᒃᓯᓐᓂᕈᓂ ᑖᒃᓰᔭᐃᓂᕐᒧᑦ ᐃᓚᖓᑎᒍ ᐱᖁᔭᐅᑉ ᑖᒃᑯᐊ 
ᐊᑭᓕᐅᑎᒥᓂ ᓇᒃᓯᐅᔾᔨᓐᓂᖏᑯᑎᒃ ᑖᒃᑯᓄᖓ ᓄᓇᕗᑦ ᒐᕙᒪᒃᑯᓐᓄᑦ ᐊᖏᕈᑕᐅᓯᒪᔪᒃᑯᑦ 
ᒪᓕᒐᕋᓛᓂᑦ, ᖃᑦᓯᐅᓂᖏᑕ ᐊᑭᖏᑦ ᑖᒃᓰᑦ 

(a) ᐊᑭᓖᖅᑕᐅᓯᒪᒍᓐᓇᐃᓕᕐᓗᓂ ᑖᒃᓯᓄᑦ ᐊᑭᓕᕋᑦᓴᖓᑕ ᐱᑦᔪᑕᐅᓕᕿᓪᓗᓂ 
ᓄᓇᕗᑦ ᒐᕙᒪᒃᑯᓐᓄᑦ; 

(b) ᐱᓯᒪᑦᓯᔪᑦ ᐱᖁᑎᒋᔭᐅᔪᓂᒃ ᐃᓘᓐᓇᖏᑦ ᐃᒥᐊᓗᓐᓂᑦ ᓇᖕᒥᓂᖃᖅᑐᒧᑦ 
ᐃᓄᒻᒧᑦ ᐊᑭᓖᓯᒪᙱᑐᒧᑦ; 

(c) ᐅᑯᐊ ᒪᓕᑦᓱᒋᑦ ᐊᑭᓕᒃᓴᖃᓗᐊᕐᓗᓂ ᓱᓇᐃᕈᑎᓂᖅ ᐊᒻᒪᓗ 
ᐋᖅᑭᒋᐊᖅᑕᐅᒍᓐᓇᕈᓐᓃᑐᑦ ᐱᖁᔭᑦ (ᑲᓇᑕᒥ) ᐊᒻᒪᓗ 
ᓇᓪᓕᐊᒍᑐᐃᓐᓇᖓᑕ ᐊᓯᖏᓐᓂᑦ ᐱᖁᔭᐅᑉ ᑲᓇᑕᒥ, ᑖᒃᑯᐊ 
ᓯᕗᓪᓕᖅᐸᖑᖅᑎᑕᐅᓯᒪᔪᑦ ᐃᓘᓐᓇᖏᓐᓄᑦ ᐊᓯᖏ ᐱᔪᓐᓇᐅᑎᖏᑕ 
ᐊᓯᐊᓄᑦ ᐃᓅᑉ; ᐊᒻᒪᓗ 

(d) ᐃᓚᓕᐅᑎᓯᒪᔪᑦ ᖄᒃᑲᓐᓂᐊᒍᑦ ᐊᑭᓕᖅᓱᑕᐅᔭᕆᐊᓖᑦ ᑕᐃᑲᓂ 
ᐊᖏᕈᑕᐅᓯᒪᔪᑦ ᑕᐃᑲᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᔪᑎᖏᓐᓄᑦ ᐱᖁᔭᖓᓂ. 

 
ᓱᓕᓂᕋᐃᔪᐃᑦ 

(3) ᓇᓗᓇᐃᕈᑎᒃᓴᖃᖅᑎᓐᓇᒋᑦ ᐃᒡᓗᖔᖓᒍᑦ, ᐃᓘᓐᓇᖏᑦ ᐃᒥᐊᓗᑦ 
ᐃᒡᓗᖁᑎᒋᔭᐅᔪᓃᑦᑐᐃᑦ ᑖᒃᓱᒪ ᐃᓅᑉ ᓱᓕᓂᕋᕐᓗᓂ ᓇᖕᒥᓂᖁᑎᖃᕆᐊ ᑕᐃᑦᓱᒧᖓ ᐃᓄᒻᒧᑦ 
ᑖᒃᑯᐊ ᐱᔾᔪᑎᖏᑦ ᐱᖁᔭᑎᒍᑦ. 
 
ᑐᕌᖓᕕᔅᓴᓪᓚᕆᖓᓄᑦ ᐊᑭᓖᕙᒃᑐᓄᑦ 

(4) ᑐᑭᒧᐊᖅᑎᓯᔨᒃ ᑐᖅᑯᐃᓂᐊᖅᑐᖅ ᓇᓪᓕᐊᒍᑐᐃᓐᓇᖓᓂ ᑖᒃᓰᓄᑦ ᓄᐊᑕᐅᕙᒃᑐᓄᑦ 
ᑕᐃᑲᓂ ᐃᓚᒃᑲᓐᓂᖓᓂ 2(3)-ᒥᒃ ᑲᑎᖅᓱᖅᓯᒪᔪᑦ ᑮᓇᐅᔭᖁᑎᓕᒫᖏᓐᓄᑦ ᑮᓇᐅᔭᒃᑯᕕᒃ. 
 
ᓴᐳᔾᔭᐅᓯᒪᔪᑦ 
7. (1) ᑖᒃᑯᐊ ᐱᔾᔪᑎᒋᓗᒋᑦ ᓴᐳᔾᔭᐅᔭᕆᐊᓖᑦ ᒥᑭᓪᓕᒋᐊᖅᑕᐅᖁᓪᓗᒋᑦ ᑖᒃᑯᐊ 
ᐋᖅᑭᒃᑕᐅᔪᓐᓇᖅᑐᑦ ᓄᐊᒃᓯᕙᒃᑐᓄᑦ, ᑖᓐᓇ ᑐᑭᒧᐊᖅᑎᓯᔨᒃ ᐱᔪᓐᓇᖅᑐᖅ, ᐊᖏᕈᑎᖏᑎᒍ 
ᒪᓕᒐᕋᓛᑦ, ᑖᓐᓇ ᓄᐊᒃᓯᔨ ᐋᖅᑭᒃᓱᐃᔪᓐᓇᖅᑐᖅ ᓴᐳᔾᔭᐅᔭᕆᐊᓕᖕᓂᒃ ᑮᓇᐅᔭᓂᒃ ᐊᑐᖅᑐᐊᓂᕐᒧᑦ 
ᐸᐃᑉᐹᑎᒍ, ᑮᓇᐅᔭᑎᒍ ᐅᕝᕙᓘᓐᓃᑦ ᐊᓯᖏᑎᒍ ᓴᐳᔾᔭᐅᔭᕆᐊᓖᑦ ᖃᑦᓯᐅᓂᖏᑕ ᐊᑭᖏᑦ ᐊᒻᒪᓗ 
ᐋᖅᑭᓱᐃᓪᓗᑎᒃ ᑖᑦᓱᒪ ᑐᑭᒧᐊᖅᑎᓯᔨᐅᑉ ᐃᓱᒪᒋᔭᖓᑕ. 
 
ᐊᑐᐃᓐᓇᐅᑎᒃᓯᔪᓐᓇᖅᑎᓐᓇᒋᑦ ᓴᐳᔾᔭᐅᔭᕆᐊᓕᖕᓂᒃ 

(2) ᑭᓯᐊᓂ ᑖᓐᓇ ᓄᐊᒃᓯᔨ ᐊᑐᐃᓐᓇᐅᑎᑦᓯᖏᒃᑯᓂ ᓴᐳᔾᔭᐅᔭᕆᐊᓕᖕᓂᒃ 
ᒪᓕᒃᑕᐅᒋᐊᖃᖅᐸᑦᑐᓄᑦ ᐃᓚᒃᑲᓐᓂᖓᓂ (1)-ᒥᒃ, ᑖᓐᓇ ᑐᑭᒧᐊᖅᑎᓯᔨᒃ ᐱᔪᓐᓇᖅᑐᖅ, 
ᐱᓇᓱᐊᕈᓯᕐᒥᒃ ᑭᖑᓂᖓᑕ ᑐᓯᓯᒪᓕᖅᑎᓪᓗᒍ ᑐᓴᐅᒪᔾᔪᑎᓂᒃ ᐊᑭᓖᓯᒪᙱᒋᐊᖅ, 

(a) ᖃᓄᐃᓕᖓᓂᖓᑕ ᐊᑎᓕᐅᖅᑎᓯᔨᒧᑦ ᓄᐊᒃᓯᔨᒃ, 
ᓄᖅᑲᖓᑎᑕᐅᑲᐃᓐᓇᕈᓐᓇᖅᑐᑦ ᑎᑎᕋᖅᑕᐅᓯᒪᔾᔪᑎᖏᓐᓂᒃ ᑭᓯᐊᓂ 
ᓴᐳᔾᔨᔨᒃ ᐊᑐᐃᓐᓇᖃᑦᑎᑕᐅᖅᐸᑕ; 

(b) ᐃᓄᒃ ᑐᓂᓯᕕᐅᓐᓂᒍᓂ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᒃ, 
ᑎᓕᔭᐅᓪᓗᑎᒃ ᑐᓂᓯᔭᕆᐊᖃᕈᓐᓃᖅᑎᑕᐅᓗᑎᒃ ᑖᒃᑯᓂᖓ ᐃᒥᐊᓗᖕᓂᒃ 
ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᑦ ᑭᓯᐊᓂ ᓴᐳᔾᔨᔨᒃ 
ᐊᑐᐃᓐᓇᖃᑦᑎᑕᐅᖅᐸᑕ; ᐅᕝᕙᓘᓐᓃᑦ 

(c) ᓇᓪᓕᐊᒍᑐᐃᓐᓇᖓᓂ ᐊᓯᖏᑎᒍ, ᐃᓯᖅᑕᐅᓗᑎᒃ ᐊᒻᒪᓗ ᒪᑐᔭᐅᓪᓗᑎᒃ 
ᐃᒡᓗᖁᑎᐅᔪᑦ ᓄᐊᒃᓯᕙᒃᑐᓄᑦ ᑭᒃᑯᑐᐃᓐᓇᕐᓄᑦ ᑭᓯᐊᓂ ᑖᒃᑯᐊ ᓴᐳᔾᔨᒥᒃ 
ᐊᑐᐃᓐᓇᐅᔪᖃᑐᐊᖅᐸᑦ. 

 
ᒪᓕᑦᑕᐅᖁᔭᐅᔪᓂᒃ − ᑎᓕᓯᓪᓗᑎᒃ ᓄᖅᑲᖅᑎᑕᐅᓪᓗᑎᒃ ᑐᓂᓯᓂᐅᔪᒥᒃ ᐃᒥᐊᓗᖕᓂᒃ 
ᓂᐅᕐᕈᑎᖃᖅᐸᑦᑐᑦ ᐱᔪᓐᓇᐅᑎᖏᓐᓂᑦ 

(3) ᑭᓇᑐᐃᓐᓇᖅ ᐃᓄᒃ ᑐᓂᓯᓂᐊᙱᓚᒃ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᑦᑐᑦ 
ᐱᔪᓐᓇᐅᑎᖏᓐᓂᒃ ᑖᒃᑯᐊ ᒪᓕᒍᑎᒋᔭᐅᑎᓪᓗᒋᑦ ᑎᓕᓯᔾᔪᑎᒧᑦ ᑕᐃᑲᓂ ᑎᑎᕋᖅᓯᒪᔪ 
ᐊᕕᒃᑐᖅᓯᒪᔪᒥ (2)(b)-ᒥᒃ. 
 
ᒪᓕᑦᑕᐅᖁᔭᐅᔪᓂᒃ - ᒪᑐᔭᐅᓯᒪᔪᑦ ᐃᒡᓗᖁᑎᐅᔪᓂᑦ 

(4) ᑖᓐᓇ ᓇᖕᒥᓂᖁᑎᓕᒃ ᐅᕝᕙᓘᓐᓃᑦ ᐊᔪᖅᑐᖅ ᐃᒡᓗᖁᑎᐅᔪᓂᒃ ᒪᑐᔭᐅᓯᒪᓕᖅᑎᓪᓗᒍ 
ᑕᐃᑲᓂ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (2)(c)-ᒥᒃ ᓴᖅᑭᑎᒃᓯᓂᐋᙱᓚ ᑭᒃᑯᑐᐃᓐᓇᕐᓄᑦ ᑕᐃᑯᙵ 
ᐃᒡᓗᖁᑎᐅᔪᓄᑦ. 
 

ᑎᑎᕋᖅᑕᐅᓯᒪᔪᓂᒃ ᑖᒃᑯᓄᖓ ᓄᐊᒃᓯᔨᓄᑦ 
 
ᑐᒃᓯᕋᐅᑎ ᑎᑎᕋᖅᑕᐅᔪᒪᔪᓄᑦ 
8. (1) ᐃᓘᓐᓇᑎᒃ ᓄᐊᒃᓯᕙᒃᑐᐃᑦ ᐊᑎᓕᐅᕆᔭᕆᐊᓖᑦ ᑐᓂᔭᐅᓪᓗᑎᒃ ᑐᒃᓯᕋᐅᑏᑦ 
ᑐᑭᒧᐊᖅᑎᓯᔨᒧᑦ ᐊᖏᕈᑕᐅᓯᒪᔪᓂᑦ ᒪᓕᒐᕋᓛᓂᑦ, ᐃᓚᐅᖃᑎᓪᓗᒋᑦ ᑎᑎᕋᖅᑕᐅᓯᒪᓂᐊᕐᓗᓂ 
ᐊᑭᖏᑕ ᓇᓗᓇᐃᖅᑕᐅᓯᒪᔪᑦ ᒪᓕᒐᕋᓛᓂᑦ. 
 
ᑎᑎᕋᖅᑕᐅᓯᒪᔪᑦ 

(2) ᑐᑭᒧᐊᖅᑎᓯᔨᒃ ᐃᒪᐃᓂᐊᖅᐳᒃ 
(a) ᐅᑯᐊ ᒪᓕᑦᓱᒋᑦ ᐃᓚᒃᑲᓐᓂᖓᓂ (3)-ᒥᒃ, ᐊᑎᓕᐅᖅᑕᐅᓯᒪᔪᑦ ᓄᐊᒃᓯᔨᒻᒧᑦ 

ᐋᖅᑭᒃᓱᐃᑎᓪᓗᒍ ᑐᒃᓯᕋᐅᑎᓂᒃ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ 
ᐱᔪᓐᓇᐅᑎᖃᖅᑎᑕᐅᔪᒧᑦ ᓂᐅᕕᐊᒃᓴᖃᕈᓐᓇᓂᕐᒧᑦ ᐃᒥᐊᓗᖕᓂᒃ ᑖᒃᑯᓄᖓ 
ᓂᐅᕕᖅᐸᒃᑐᓄᑦ ᑕᐃᑲᓂ ᐃᒥᐊᓗᓕᕆᓂᕐᒧᑦ ᐱᖁᔭᖅ; ᐊᒻᒪᓗ 

(b) ᑐᓂᓯᓪᓗᑎᒃ ᑎᑎᕋᖅᑕᐅᓯᒪᔪᓂᒃ ᓇᓗᓇᐃᒃᑯᑕᐅᓪᓗᓂ ᑖᒃᑯᓄᖓ 
ᐊᑎᓕᐅᖅᑕᐅᓯᒪᔪᓕᒫᓄᑦ ᓄᐊᒃᓯᕙᒃᑐᓂᒃ. 

 
ᐋᒡᒑᖅᑕᐅᔪᑦ ᐊᑎᓕᐅᖅᑕᐅᓂᕐᒧᑦ 

(3) ᑐᑭᒧᐊᖅᑎᓯᔨᒃ ᐋᒡᒑᕈᓐᓇᕐᒥᔪᖅ ᐊᑎᓕᐅᖅᑕᐅᓂᕐᒧᑦ ᓄᐊᒃᓯᕙᒃᑐᓄᑦ ᑕᐃᑲᓂ 
ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (2)(a)-ᒥᒃ ᑭᓯᐊᓂ ᑖᓐᓇ ᑐᑭᒧᐊᖅᑎᓯᔨᒃ ᓈᒻᒪᒋᒃᐸ ᓄᐊᒃᓯᔨᒥᒃ 

(a) ᐸᓯᔭᑦᓴᓕᐊᖑᓐᓂᖃᑦ ᐱᓂᕐᓗᖅᑕᕕᓂᕐᒥᓐᓄᑦ ᐃᓚᖓᑎᒍ ᐱᖁᔭᐅᑉ 
ᐅᕝᕙᓘᓐᓃᑦ ᒪᓕᒐᕋᓛᓂᑦ; 

(b) ᐊᓯᖏᑎᒍ ᓱᕋᐃᔪᕕᓂᐅᑉᐸᑦ ᐱᖁᔭᕐᒥᒃ ᐅᕝᕙᓘᓐᓃᑦ ᒪᓕᒐᕋᓛᓂᑦ; 
ᐅᕝᕙᓘᓐᓃᑦ 

(c) ᐸᓯᔭᑦᓴᓕᐊᖑᓐᓂᖃᑦ ᐱᓂᕐᓗᖅᑕᕕᓂᕐᒥᓐᓄᑦ ᑖᒃᑯᓇᓂ 
ᓇᓗᓇᐃᖅᑕᐅᓯᒪᔪᓂᑦ ᒪᓕᒐᕋᓛᓂᑦ. 

 
ᐱᔪᓐᓇᐅᑎᖃᙱᑐᑦ ᓂᐅᕕᐊᒃᓴᖃᖅᐸᑦᑐᐃᑦ 

(4) ᑐᑭᓯᐅᒪᓇᕐᓂᖅᓴᐅᓂᐊᕐᒪᑕ, ᑖᓐᓇ ᑐᑭᒧᐊᖅᑎᓯᔨᒃ ᐊᑎᓕᐅᖅᑎᑦᑎᓂᐊᙱᓚ 
ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒧᑦ ᐱᔪᓐᓇᐅᑎᖃᙱᑐᒧᑦ ᓂᐅᕕᐊᒃᓴᖃᕐᓂᕐᒧᑦ ᐃᒥᐊᓗᖕᓂᒃ ᑖᒃᑯᓄᖓ 
ᓂᐅᕕᖅᐸᒃᑐᓄᑦ ᐃᓚᖓᑎᒍ ᐃᒥᐊᓗᓕᕆᓂᕐᒧᑦ ᐱᖁᔭᖅ. 
 
ᑎᑎᕋᖅᑕᐅᓯᒪᔪᓂᒃ ᓇᓗᓇᐃᒃᑯᑕᑦ 

(5) ᐊᑎᓕᐅᖅᑕᐅᓯᒪᔪᑦ ᓄᐊᒃᓯᕙᒃᑐᓄᑦ ᐱᓯᒪᑦᓯᔭᕆᐊᓖᑦ ᑎᑎᕋᖅᑕᐅᓯᒪᔪᓂᒃ 
ᓇᓗᓇᐃᒃᑯᑕᖏᓐᓂᒃ ᑕᐃᑲᓂ ᑐᙵᕕᓪᓚᕆᖓᓂ ᓇᖕᒥᓂᖁᑎᐅᔪᓄᑦ. 
 
ᑎᑎᕋᖅᑕᐅᓯᒪᔪᓄᑦ ᓅᑕᐅᒍᓐᓇᖏᓐᓂᖏᓐᓄᑦ 

(6) ᑎᑎᕋᖅᑕᐅᓯᒪᔪᑦ ᐊᒻᒪᓗ ᑎᑎᕋᖅᑕᐅᓯᒪᔪᓂᒃ ᓇᓗᓇᐃᒃᑯᑕᖏᑦ ᐃᓚᖓᑎᒍ ᑖᒃᑯᐊ 
ᓅᑕᐅᒍᓐᓇᖏᑦᑐᐃᑦ. 
 
ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᑦ ᐃᓱᒪᓕᐊᖑᓯᒪᔪᑦ ᐊᑎᓕᐅᖅᓯᒪᔪᓐᓂᑦ  

(7) ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᑦ ᐃᓱᒪᓕᐊᖑᓯᒪᔪᑦ ᐊᑎᓕᐅᖅᑕᓂᐊᖅᑐᓄᑦ 
ᐃᓚᖓᑎᒍ ᑖᒃᑯᐊ ᑐᒃᓯᕋᐅᑎᖃᕆᐊᖃᑎᙱᑐᑦ ᐊᒻᒪᓗ ᐃᓚᒋᔭᐅᙱᑐᐃᑦ ᓇᓪᓕᐊᒍᑐᐃᓐᓇᖓᓂ 
ᒪᓕᒃᑕᐅᒋᐊᓕᖕᓂᒃ ᐱᖁᔭᑎᒍᑦ ᑖᒃᑯᐊ ᑐᓂᔭᐅᓂᐊᖅᑎᓪᓗᒋᑦ ᐅᕝᕙᓘᓐᓃᑦ ᐱᓯᒪᒃᓯᓚᖓᑎᓪᓗᒋᑦ 
ᑎᑎᕋᖅᑕᐅᓯᒪᔪᓂᒃ ᓇᓗᓇᐃᒃᑯᑕᖏᓐᓂᒃ. 
 
ᐃᓛᒃᑯᖓᔪᑦ − ᑐᓂᓯᕙᒃᑐᓄᑦ ᑖᒃᑯᓂᖓ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᒃ 

(8) ᑖᓐᓇ ᑲᒥᓯᓇ ᒪᓕᒍᑎᖃᓂᐋᕐᖏᓚᒃ ᑎᑎᕋᖅᑕᐅᓯᒪᔪᓂᒃ ᑖᒃᑯᓄᖓ ᑐᓂᓯᕙᒃᑐᓄᑦ 
ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᒃ. 
 
ᖃᓄᐃᓕᐅᖁᔭᐅᙱᓐᓂᖅ − ᓂᐅᕕᐊᑦᓴᓂᑦ ᓂᐅᕐᕈᓴᐃᔨᓄᑦ 

(9) ᑕᐃᒪᐃᒐᓗᐊᖅᑎᓪᓗᒋᑦ ᐱᔪᓐᓇᐅᑎᖃᑦᑎᓗᒍ ᐅᕝᕙᓘᓐᓃᑦ ᐱᔪᓐᓇᐅᑎᒥᒃ ᐃᓚᖓᑎᒍ 
ᐃᒥᐊᓗᓕᕆᓂᕐᒧᑦ ᐱᖁᔭᐅᑉ, ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒃ ᓂᐅᕕᒃᓴᖃᕐᓂᐊᙱᓚᑦ ᐃᒥᐊᓗᖕᓂᒃ 
ᓂᐅᕕᒃᐸᑦᑐᓄᑦ ᑭᓯᐊᓂ 

(a) ᐊᑎᓕᐅᖅᓯᒪᙱᑐᐊᖅᐸᑕ ᑕᒫᓂ ᐃᓚᖓᑎᒍ; 
(b) ᑎᑎᕋᖅᑕᐅᓯᒪᓂᖏᑦ ᓄᖅᑲᖓᑦᑎᑕᐅᓯᒪᑉᐸᑦ ᐃᓚᖓᑎᒍ ᐱᖁᔭᐅᑉ; 
(c) ᐃᒥᐊᓗᖕᓂᒃ ᑎᒍᔭᐅᓐᓂᐸᑕ ᐊᖏᕈᑎᒃᑯᑦ ᐃᓚᖓᑎᒍ 23-ᒥᒃ; ᐅᕝᕙᓘᓐᓃᑦ 
(d) ᑖᒃᑯᐊ ᒪᓕᑦᓱᒋᑦ ᑎᓕᓯᔾᔪᑎᓂᒃ ᐃᓚᖓᑎᒍ 24-ᒥᒃ. 

 
ᖃᓄᐃᓕᐅᖁᔭᐅᙱᓐᓂᖅ − ᑐᓂᓯᕙᒃᑐᐃᑦ ᑖᒃᑯᓂᖓ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ 
ᐱᔪᓐᓇᐅᑎᓂᒃ 

(10) ᑕᐃᒪᐃᒐᓗᐊᖅᑎᓪᓗᒋᑦ ᑐᓂᔭᐅᓯᒪᒐᓕᐊᖅᑎᓪᓗᒋᑦ ᐱᔪᓐᓇᐅᑎᖓᑕ ᑖᒃᑯᓂᖓ 
ᑐᓂᓯᕙᒃᑐᓄᖅ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᒃ ᑕᐃᑲᓂ 

ᐃᓚᒃᑲᓐᓂᖓᓂ 15(2)-ᒥᒃ ᐃᒥᐊᓗᓕᕆᓂᕐᒧᑦ ᐱᖁᔭᖓᓂ, ᑖᓐᓇ ᑐᓂᓯᕙᒃᑐᒃ ᑖᒃᑯᓂᖓ 
ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᑦ, ᐊᓯᖏᓐᓄᑦ ᑖᒃᑯᓂᖓ ᓇᓗᓇᐃᖅᑕᐅᓯᒪᔪᓐᓂᑦ 
ᐃᓚᒃᑲᓐᓂᖓᓂ (8)-ᒥᒃ, ᑖᒃᑯᐊ ᑐᓂᓯᖁᔭᐅᑎᓐᓇᒋᑦ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ 
ᐱᔪᓐᓇᐅᑎᓂᑦ ᑭᓯᐊᓂ 

(a) ᐊᑎᓕᐅᖅᓯᒪᙱᑐᐊᖅᐸᑕ ᑕᐃᑲᓂ ᐃᓚᖓᑎᒍ; ᐅᕝᕙᓘᓐᓃᑦ 
(b) ᑎᑎᕋᖅᑕᐅᓯᒪᓂᖏᑦ ᓄᖅᑲᖓᑦᑎᑕᐅᓯᒪᓪᓗᑎᒃ ᐃᓚᖓᑎᒍ ᐱᖁᔭᐅᑉ. 

 
ᐊᑐᕐᓂᖏᑕᑦ ᑎᑎᕋᖅᑕᐅᓯᒪᔪᓂᑦ 
9. (1) ᑎᑎᕋᖅᑕᐅᓯᒪᓂᖏᑦ ᐃᓚᖓᑎᒍ 8-ᒥᒃ ᑖᒃᑯᐊ ᓄᖅᑲᖅᑎᑕᐅᒍᓐᓇᖅᑐᐃᑦ 
ᐊᐅᓚᓂᖏᓐᓄᑦ ᒪᓕᒐᐃᑦ ᑭᓯᐊᓂ 

(a) ᑖᓐᓇ ᐊᑎᓕᐅᕆᔨ ᓄᐊᒃᓯᕙᒃᑐᓄᑦ 
(i) ᖃᓄᐃᓕᖓᓂᖓᑕ ᑖᑦᓱᒪ ᐃᓅᑉ, ᐃᓅᔪᓐᓃᖅᑐᒥᓂᐅᑉᐸᑦ, 

ᐅᕝᕙᓘᓐᓃᑦ 
(ii) ᖃᓄᐃᓕᖓᓂᖓᑕ ᑯᐊᐳᕆᓴᒃᑯᑦ, ᐱᑕᖃᕈᓐᓃᖅᐸᓪᓕᐊᑎᓪᓗᒋᑦ; 

(b) ᐊᑎᓕᐅᖅᑎᓯᔨᒃ ᓄᐊᒃᓯᔨᒃ ᐱᔪᓐᓇᐅᑎᖃᕈᓐᓃᑐᐊᖅᐸᑦ 
ᓂᐅᕕᐊᒃᓴᖃᕈᓐᓇᓂᕐᒧᑦ ᐃᒥᐊᓗᖕᓂᒃ ᑖᒃᑯᓄᖓ ᓂᐅᕕᖅᐸᒃᑐᓄᑦ 
ᐃᓚᖓᑎᒍ ᐃᒥᐊᓗᓕᕆᓂᕐᒧᑦ ᐱᖁᔭᐅᑉ, ᐊᓯᖏᓐᓄᑦ ᑖᒃᑯᓂᖓ 
ᐱᔾᔪᑎᖃᕈᑎᒃ ᑖᒃᑯᐊ ᐱᔪᓐᓇᐅᑎᖏᑕ ᓄᖅᑲᖅᑎᑕᐅᑎᓪᓗᒋᑦ; ᐅᕝᕙᓘᓐᓃᑦ 

(c) ᑖᓐᓇ ᐊᑎᓕᐅᖅᑎᓯᔨᒃ ᓄᐊᒃᓯᔨᒃ ᐅᑎᖅᑎᑦᓯᒍᓂ ᑎᑎᕋᖅᑕᐅᓯᒪᔪᓂᒃ 
ᓇᓗᓇᐃᒃᑯᑕᖏᓐᓂᒃ ᑖᒃᓱᒧᖓ ᑐᑭᒧᐊᖅᑎᓯᔨᒧᑦ. 

 
ᑐᓴᖅᑕᐅᔭᕆᐊᓖᑦ 

(2) ᑖᓐᓇ ᐊᑎᓕᐅᖅᑎᓯᓂᕐᒧᑦ ᓄᐊᒃᓯᔨᒃ 
(a) ᑐᓴᐅᒪᑎᑦᓯᔭᕆᐊᓕᒃ ᑐᑭᒧᐊᖅᑎᓯᔨᒧᑦ ᐊᖏᕈᑕᐅᓯᒪᔪᒃᑯᑦ ᒪᓕᒐᕋᓛᓂᑦ 

ᑭᓯᐊᓂ ᑖᒃᑯᐊ 
(i) ᖃᓄᐃᓕᖓᓂᖓᑕ ᓂᐅᕕᐊᑦᓴᓂᑦ ᓂᐅᕐᕈᓴᐃᔨᐅᑉ, 

ᐱᔪᓐᓇᐅᑎᖃᕈᓐᓃᑐᐊᖅᐸᑦ ᓂᐅᕕᐊᒃᓴᖃᕈᓐᓇᓂᕐᒧᑦ ᐃᒥᐊᓗᖕᓂᒃ 
ᑖᒃᑯᓄᖓ ᓂᐅᕕᒃᐸᑦᑐᓄᑦ ᐃᓚᖓᑎᒍ ᐃᒥᐊᓗᓕᕆᓂᕐᒧᑦ 
ᐱᖁᔭᖓᓂ, ᐊᓯᖏᓐᓄᑦ ᑖᒃᑯᓂᖓ ᐱᔾᔪᑎᖃᕈᑎᒃ ᑖᒃᑯᐊ 
ᐱᔪᓐᓇᐅᑎᖏᑕ ᓄᖅᑲᖅᑎᑕᐅᑎᓪᓗᒋᑦ, ᐅᕝᕙᓘᓐᓃᑦ 

(ii) ᖃᓄᐃᓕᖓᓂᖓᑕ ᑖᑦᓱᒪ ᑐᓂᓯᕙᒃᑐᖅ ᑖᒃᑯᓂᖓ ᐃᒥᐊᓗᖕᓂᒃ 
ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᒃ, ᐱᔪᓐᓇᐅᑎᖃᕈᓐᓃᑐᐊᖅᐸᑦ 
ᑐᓂᓯᕙᒃᑐᓄᖅ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᒃ 
ᐃᓚᖓᑎᒍ ᐃᒥᐊᓗᓕᕆᓂᕐᒧᑦ ᐱᖁᔭᖓᓂ; ᐊᒻᒪᓗ 

(b) ᓄᖅᑲᖅᑎᑕᐅᒍᓐᓇᕐᒥᔪᐃᑦ ᑎᑎᕋᖅᑕᐅᓯᒪᓂᖏᑦ ᑐᓴᖅᑎᑕᐅᓗᓂ 
ᑐᑭᒧᐊᖅᑎᓯᔨᒧᑦ ᐊᖏᕈᑕᐅᓯᒪᔪᓂᑦ ᒪᓕᒐᕋᓛᓂᑦ. 

ᐅᑎᖅᑎᑕᐅᔪᐃᑦ ᑎᑎᕋᖅᑕᐅᓯᒪᔪᑦ ᓇᓗᓇᐃᒃᑯᑕᖏᑦ 
(3) ᐊᑎᓕᐅᖅᑎᓯᓂᕐᒧᑦ ᓄᐊᒃᓯᔨᒃ ᐅᑎᖅᑎᑦᓯᔭᕆᐊᓖᑦ ᑎᑎᕋᖅᑕᐅᓯᒪᔾᔪᑎᖏᑕ 

ᓇᓗᓇᐃᒃᑯᑕᖏᓐᓂᒃ ᑖᒃᓱᒧᖓ ᑐᑭᒧᐊᖅᑎᓯᔨᒧᑦ ᐋᖅᑭᒃᓱᖅᑕᐅᓂᐊᖅᑎᓪᓗᒋᑦ ᑐᓴᐅᒪᔾᔪᑏᑦ 
ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ. 
 
ᓇᖕᒥᓂᖁᑎᒋᔭᐅᔪᑦ ᒐᕙᒪᒃᑯᓐᓄᑦ 
10. ᑎᑎᕋᖅᑕᐅᓯᒪᔪᑦ ᓇᓗᓇᐃᒃᑯᑕᖏᑦ ᓇᖕᒥᓂᖁᑎᒋᔭᐅᔪᑦ ᒐᕙᒪᒃᑯᓐᓄᑦ ᓄᓇᕗᒻᒥ, ᐊᒻᒪᓗ 
ᑭᓯᐊᓂ ᑎᑎᕋᖅᑕᐅᓯᒪᔪᑦ ᓄᖅᑲᖅᑎᑕᐅᓐᓂᖅᐸᑕ, ᓄᖃᖓᑦᑎᑕᐅᑲᐃᓐᓇᖅᑎᓪᓗᒋᑦ, ᐅᕝᕙᓘᓐᓃᑦ 
ᐃᓱᓕᒃᕕᒃᓴᖓᑎᒍ, ᑖᓐᓇ ᐊᑎᓕᐅᖅᑎᓯᓂᕐᒧᑦ ᓄᐊᒃᓯᔨᒃ ᐅᕝᕙᓘᓐᓃᑦ ᐊᑎᓕᐅᖅᑎᓯᓂᕐᒧᑦ 
ᓄᐊᒃᓯᔨᐅᕙᓚᐅᖅᑐᖅ ᐅᑎᖅᑎᑦᓯᔭᕆᐊᓕᒃ ᑖᒃᓱᒧᖓ ᑐᑭᒧᐊᖅᑎᓯᔨᒧᑦ ᐊᑐᐃᓐᓇᐅᓕᑐᐊᒃᐸᑦ. 
 

ᐸᐃᑉᐹᑯᑦ ᑎᑎᕋᖅᑕᐅᓯᒪᓂᖏᑦ ᐊᒻᒪᓗ ᐅᓂᒃᑳᓕᐊᖑᔪᑦ 
 
ᐊᐅᓚᒃᓯᔨᐅᔪᖅ ᐸᐃᑉᐹᑯᑦ ᑎᑎᕋᖅᑕᐅᓯᒪᔪᓂᑦ 
11. ᐊᑎᓕᐅᖅᑎᓯᓂᕐᒧᑦ ᓄᐊᒃᓯᔨᒃ ᐱᓯᒪᑦᓯᓗᓂᒃ ᐸᐃᑉᐹᑯᑦ ᑎᑎᕋᖅᑕᐅᓯᒪᔪᓂ ᐃᒥᐊᓗᐃᑦ 
ᓂᐅᕕᐊᑦᓴᐅᕙᑦᑐᑦ, ᑖᒃᓰᑦ ᓄᐊᑕᐅᑎᓪᓗᒋᑦ ᐊᒻᒪᓗ ᐊᓯᖏᓐᓂᒃ ᐱᓕᕆᔪᖃᖅᑎᓪᓗᒍ ᐃᓚᖓᑎᒍ 
ᐱᖁᔭᐅᑉ ᐊᖏᕈᑕᐅᓯᒪᔪᓂᒃ ᒪᓕᒐᕋᓛᑎᒍᑦ. 
 
ᐅᓂᒃᑳᓕᐊᖑᔪᑦ ᑖᒃᑯᓄᖓ ᓄᐊᒃᓯᕙᒃᑐᓄᑦ 
12. (1) ᓄᐊᒃᓯᔨ ᑐᓂᓯᓂᐊᖅᑐᖅ ᐅᓂᒃᑳᓪᓕᐊᖑᔪᓂᒃ ᑖᒃᑯᓂᖓ ᐃᒥᐊᓗᐃᑦ ᓂᐅᕕᑦᓴᐅᕙᑦᑐᑦ, 
ᑖᒃᓰᓄᑦ ᓄᐊᑕᐅᕙᒃᑐᐃᑦ ᐊᒻᒪᓗ ᐊᓯᖏᓐᓂᒃ ᐱᓕᕆᔪᖃᖅᑎᓪᓗᒍ ᐃᓚᖓᑎᒍ ᐱᖁᔭᐅᑉ ᑖᒃᓱᒧᖓ 
ᑐᑭᒧᐊᖅᑎᓯᔨᒧᑦ ᑖᒃᑯᐊ 

(a) ᐊᖏᕈᑕᐅᓯᒪᔪᑦ ᒪᓕᒐᕋᓛᑎᒍ; ᐊᒻᒪᓗ 
(b) ᑕᑕᑎᓯᒪᔪᒥᒃ ᐊᖏᖅᑕᐅᓯᒪᔪᒥᒃ ᑐᑭᒧᐊᖅᑎᓯᔨᒧᑦ. 

 
ᐅᓂᒃᑳᓕᐊᖑᔪᑦ ᑖᒃᓱᒪ ᓄᐊᒃᓯᔨᐅᓚᐅᖅᑑᑉ 

(2) ᑖᓐᓇ ᓄᐊᒃᓯᔨᐅᓚᐅᑐᖅ ᑐᓂᓯᓗᓂ ᓇᓪᓕᐊᒍᑐᐃᓐᓇᖓᓂ ᑕᑕᑎᖅᓯᒪᔪᓂᑦ 
ᒪᓕᖁᔭᐅᓯᓚᔪᒥᒃ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ ᑕᐃᒃᓱᒪᓂ ᓄᐊᒃᓴᖅᑎᐅᓚᐅᖅᑎᓪᓗᒍ. 
 
ᑲᔪᓯᒃᑲᓐᓂᔭᕆᐊᓖᑦ ᐃᒻᒪᖄ ᑲᔪᓯᔪᖃᖅᑎᓐᓇᒍ 
13. (1) ᑭᓯᐊᓂ ᑖᓐᓇ ᓄᐊᒃᓯᔨ ᐱᓯᒪᑦᓯᓂᙱᑯᓂ ᐸᐃᑉᐹᑯᑦ ᑎᑎᕋᖅᓯᒪᔪᓂᑦ ᑕᐃᑲᓂ 
ᐃᓚᖓᓂ 11-ᒥᒃ ᐅᕝᕙᓘᓐᓃᑦ ᑐᓂᓯᓪᓗᑎᒃ ᐅᓂᒃᑳᓕᐊᖑᔪᓂᒃ ᐃᓚᖓᑎᒍ 12-ᒥᒃ, ᐅᕝᕙᓘᓐᓃᑦ 
ᐱᓯᒪᑦᓯᓂᙱᑯᓂ ᐸᐃᑉᐹᑯᑦ ᑎᑎᕋᖅᓯᒪᔪᓂᑦ ᐅᕝᕙᓘᓐᓃᑦ ᐅᓂᒃᑳᓕᐊᒍᓯᒪᔪᓂᑦ ᑖᒃᓱᒪ, 
ᐃᓱᒪᓕᐊᕆᓯᒪᔭᖓᑎᒍ ᑐᑭᒧᐊᖅᑎᓯᔨᐅᑉ, ᓱᓕᙱᑦᑐᓂᒃ, ᑖᓐᓇ ᑐᑭᒧᐊᖅᑎᓯᔨᒃ ᐱᔪᓐᓇᖅᑐᖅ, 
ᑖᒃᑯᐊ ᐱᔾᔪᑎᒋᓗᒋᑦ ᐱᖁᔭᐃᑦ, ᐋᖅᑭᒃᓱᐃᔪᓐᓇᖅᑐᑦ ᓇᓪᓕᐊᒍᑐᐃᓐᓇᖓᓂ ᑲᔪᓯᒃᑲᓐᓂᕈᑎᐅᔪᓂᒃ 
ᐃᓱᒪᒋᓪᓗᒋᑦ ᖃᑦᓯᐅᓂᖏᑦ ᑮᓇᐅᔭᑦ ᐃᒥᐊᓗᖕᓄᑦ ᓂᐅᕕᖅᑕᐅᓯᒪᔪᑦ ᐊᒻᒪᓗ ᖃᓄ 
ᐊᑭᖃᕐᓂᕐᒪᖔᑕ ᓂᐅᕕᖅᑕᐅᑎᓪᓗᒋᑦ. 

ᐊᑭᒋᒐᔭᖑᐊᖅᑕᖏᑦ 
(2) ᑭᓯᐊᓂ ᐊᑐᐃᓐᓇᐅᑉᐸᑕ, ᐊᑭᒋᒐᔭᖑᐊᖅᑕᖏᓂᑦ ᑖᒃᑯᐊ ᐃᒥᐊᓗᐃᑦ 

ᓂᐅᕕᖅᑕᐅᓯᒪᓪᓗᑎᒃ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ, ᑖᓐᓇ ᑐᑭᒧᐊᖅᑎᓯᔨᒃ 
ᐃᓱᒪᓕᐊᕆᓯᒪᔭᖓᑎᒍ ᐊᑭᖏᓐᓂᒃ ᑖᒃᑯᐊ ᐃᒥᐊᓗᐃᑦ ᓂᐅᕕᖅᑕᐅᓗᑎᒃ ᐊᔾᔨᐸᓗᒋᒐᔭᖅᑕᖏᑦ 
ᖃᓄᐃᓕᖓᓂᖏᓐᓄᑦ. 
 

ᐃᓅᖃᑎᒌᓄᑦ ᓱᒋᐊᖅᑕᐅᔾᔪᑎᑖᖅᑎᑕᐅᓂᖅ 
 
ᒪᓕᒐᕐᓂᖅ ᓱᕋᐃᓂᖅ 
14. (1) ᐅᑯᐊ ᒪᓕᑦᓱᒋᑦ ᐃᓚᒃᑲᓐᓂᖓᓂᑦᑐᑦ (2)-ᒥᒃ ᐊᒻᒪᓗ (4)-ᒥᒃ, ᑭᓯᐊᓂ ᑖᓐᓇ 
ᑐᑭᒧᐊᖅᑎᓯᔨᒃ ᐱᔾᔪᑎᖃᑦᓯᐊᕈᓂ ᓂᐅᕕᖅᐸᒃᑐᐃᑦ ᐅᕝᕙᓘᓐᓃᑦ ᓄᐊᒃᓯᕙᒃᑐᐃᑦ ᒪᓕᒐᕐᓂᖅ 
ᓱᕋᐃᑦᐸᑕ ᐱᖁᔭᖅᑎᒍ ᐅᕝᕙᓘᓐᓃᑦ ᒪᓕᒐᕋᓛᑎᒍ, ᑖᓐᓇ ᑐᑭᒧᐊᖅᑎᓯᔨᒃ ᐱᔪᓐᓇᖅᑐᖅ 

(a) ᑐᓂᓯᓗᓂ ᑎᑎᖅᑲᖁᑎᒍ ᖃᓄᐃᓕᐅᖁᔭᐅᙱᓐᓂᕐᒥᓂᒃ ᑖᒃᑯᓄᖓ 
ᓂᐅᕕᖅᐸᒃᑐᓄᑦ ᐅᕝᕙᓘᓐᓃᑦ ᓄᐊᒃᓯᕙᒃᑐᓄᑦ; 

(b) ᑎᓕᓯᔾᔪᑎᒃᑯᑦ ᑎᓕᓪᓗᓂᐅ ᑖᒃᑯᐊ ᓂᐅᕕᖅᐸᒃᑐᐃᑦ ᐅᕝᕙᓘᓐᓃᑦ 
ᓄᐊᒃᓯᕙᒃᑐᓄᑦ ᐊᑭᓖᒋᐊᖃᕐᓂᖏᓐᓄᑦ ᐊᐅᓚᔾᔪᑎᖓᓄᑦ 
ᓱᒋᐊᖅᑕᐅᔾᔪᑎᖏᓐᓄᑦ ᐊᖏᕈᑕᐅᓯᒪᔪᒃᑯᑦ ᑕᐃᑲᓂ ᐃᓚᖓᑎᒍ 15-ᒥᒃ 
ᐅᕝᕙᓘᓐᓃᑦ, ᑖᒃᑯᐊᓘᓐᓃᑦ ᐊᑎᓕᐅᖅᑎᓯᓂᕐᒧᑦ ᓄᐊᒃᓯᔨᒃ, 
ᐊᖏᕈᑕᐅᓯᒪᔪᒥᒃ ᒪᓕᒐᕋᓛᑎᒍ; ᐅᕝᕙᓘᓐᓃᑦ 

(c) ᖃᓄᐃᓕᖓᓂᖓᑕ ᐊᑎᓕᐅᖅᑎᓯᓂᕐᒧᑦ ᓄᐊᒃᓯᔨᒧᒃ, ᐊᓯᖏᓐᓄᑦ ᑖᒃᑯᓂᖓ 
ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᑦ, ᓄᖅᑲᖓᑦᑎᑕᐅᑲᐃᓐᓇᓗᑎᒃ 
ᐅᕝᕙᓘᓐᓃᑦ ᓄᖅᑲᖅᑎᑕᐅᓪᓗᑎᒃ ᐊᑎᓕᐅᖅᑕᐅᓯᒪᔾᔪᑎᖏᑦ 
ᐊᖏᕈᑕᐅᓯᒪᔪᓂᑦ ᑕᐃᑲᓂ ᐃᓚᖓᑎᒍ 16-ᒥᒃ. 

 
ᑐᓴᐅᒪᔾᔪᑏᑦ ᐱᓕᕆᐊᖑᓂᐊᖅᑐᓄᑦ 

(2) ᓯᕗᓂᐊᒍ ᐱᓕᕆᐊᖑᓯᒪᔪᑦ ᐃᓚᖓᑎᒍ ᑎᑎᕋᖅᓯᒪᔪᐃ ᐊᕕᒃᑐᖅᓯᒪᔪᓐᓂᑦ (1)(b)-ᒥᒃ 
ᐅᕝᕙᓘᓐᓃᑦ (c)-ᒥᒃ, ᑖᓐᓇ ᑐᑭᒧᐊᖅᑎᓯᔨᒃ ᑐᓂᓯᓪᓗᓂ ᑐᓴᐅᒪᔾᔪᑎᓂᒃ ᑖᒃᑯᓄᖓ 
ᓂᐅᕕᖅᐸᒃᑐᓄᑦ ᐅᕝᕙᓘᓐᓃᑦ ᓄᐊᒃᓯᕙᒃᑐᓄᑦ ᐅᑯᐊ ᓇᓗᓇᐃᕐᓗᒋᑦ 

(a) ᓇᐅᒃᑯᑦ ᒪᓕᒐᕐᓂᖅ ᓱᕋᐃᑎᓪᓗᒋᑦ; 
(b) ᐋᖅᑭᒃᓯᒪᑦᔪᑕᐅᓯᒪᔪᑦ ᐃᓗᓕᖏᓐᓂᑦ ᐱᖁᔭᐅᑉ ᐅᕝᕙᓘᓐᓃᑦ ᒪᓕᒐᕋᓛᑦ 

ᑖᓐᓇ ᑐᑭᒧᐊᖅᑎᓯᔨᒃ ᐱᔾᔪᑎᖃᑦᓯᐊᕈᓂ ᑖᒃᑯᐊ ᓱᕋᐃᔪᒥᓂᐅᒋᐊᖓᓂᑦ; 
(c) ᑲᔪᓯᑎᓪᓗᒋᑦ ᓱᒋᐊᖅᑕᐅᔾᔪᑎᓂᒃ; 
(d) ᐃᓱᓕᒃᕕᒃᓴᖏᑦ ᑖᒃᑯᓄᖓ ᓂᐅᕕᖅᐸᒃᑐᓄᑦ ᐅᕝᕙᓘᓐᓃᑦ ᓄᐊᒃᓯᕙᒃᑐᓄᑦ 

ᑖᒃᑯᐊ ᑭᒡᒐᖅᑐᐃᔾᔪᑎᓕᐅᕐᓗᑎᒃ ᐃᓱᒪᒋᓪᓗᒋᑦ ᑖᒃᑯᓂᖓ ᒪᓕᒐᕐᓂᖅ 
ᓱᕋᐃᔪᒥᓂᐅᒋᐊ, ᑖᒃᑯᐊ ᐅᖓᑖᓄᒍᓐᓇᐃᑎᓪᓗᒋᑦ ᐅᓪᓗᓂᑦ 15-ᒥᒃ 
ᑭᖑᓂᖓᑕ ᐅᓪᓗᖓᓂ ᑐᓂᔭᐅᑎᓪᓗᒋᑦ ᑐᓴᐅᒪᔾᔪᑎᓂᒃ; ᐊᒻᒪᓗ 

(e) ᖃᓄᖅ ᑭᒡᒐᖅᑐᐃᔾᔪᑎᓕᐅᕈᓐᓇᕐᒪᖔᑕ ᑖᒃᓱᒧᖓ ᑐᑭᒧᐊᖅᑎᓯᔨᒧᑦ. 

ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᑭᒡᒐᖅᑐᐃᔩᑦ 
(3) ᑖᒃᑯᐊ ᐱᔾᔪᑎᒋᓗᒋᑦ ᐃᓚᖓᑎᒍ ᐊᒻᒪᓗ ᐃᓚᖓᓃᑦᑐᑦ 15-ᒥᒃ ᑎᑭᐅᑎᓪᓗᒍ 17-ᒧᑦ, 

ᒪᓕᒐᕐᓂᖅ ᓱᕋᐃᑎᓪᓗᒋᑦ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᑭᒡᒐᖅᑐᐃᔪᒻᒧᑦ ᑖᒃᑯᓄᖓ ᓄᐊᒃᓯᔨᓄᑦ 
ᐃᓱᒪᓕᐊᖑᓯᒪᔪᑦ ᒪᓕᒐᕐᓂᖅ ᓱᕋᐃᔪᒥᓂᐅᒋᐊ ᑖᑦᓱᒧᖓ ᓄᐊᒃᓯᔨᒧᑦ. 
 
ᑭᒡᓕᖃᖅᑎᑕᐅᔪᑦ ᑎᑎᖅᑲᖁᑎᒍ ᖃᓄᐃᓕᐅᖁᔭᐅᙱᓐᓂᕐᒥᓂᒃ 

(4) ᑐᑭᒧᐊᖅᑎᓯᔨᒃ ᑐᓂᓯᓂᐊᙱᓚ ᑎᑎᖅᑲᖁᑎᒍ ᖃᓄᐃᓕᐅᖁᔭᐅᙱᓐᓂᕐᒥᓂᒃ 
ᐃᓚᖓᑎᒍ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (1)(a)-ᒥᒃ ᑖᒃᑯᓄᖓ ᓂᐅᕕᖅᐸᒃᑐᓄᑦ ᐅᕝᕙᓘᓐᓃᑦ 
ᓄᐊᒃᓯᕙᒃᑐᓄᑦ ᑭᓯᐊᓂ 

(a) ᒪᓕᒐᕐᓂᖅ ᓱᕋᐃᔪᐃᑦ ᐱᒻᒪᕆᐅᓂᖅᓴᐅᒪᑦ ᓱᕋᐃᓂᐅᔪᒥᒃ ᓲᕐᓗ 
ᑎᓕᓯᑦᔪᑎᓕᐅᕐᓗᑎᒃ ᑎᑎᖅᑲᖁᑎᒍ ᖃᓄᐃᓕᐅᖁᔭᐅᙱᓐᓂᕐᒥᓂᒃ 
ᓱᖁᑎᐅᖏᓂᖅᓴᒧᑦ; ᐅᕝᕙᓘᓐᓃᑦ 

(b) ᒪᓕᒐᕐᓂᖅ ᓱᕋᐃᔪᐃᑦ ᖃᓄᐃᑦᑐᓂᖓᑕ ᐃᓱᒪᒋᓪᓗᒋᑦ ᑎᑎᖅᑲᖁᑎᒍ 
ᐱᔪᓐᓇᐅᑎᒃ ᖃᓄᐃᓕᐅᖁᔭᐅᙱᓐᓂᕐᒥᓂᒃ ᑖᒃᑯᐊ ᑐᓂᔭᐅᒌᖅᓯᒪᑎᓪᓗᒋᑦ 
ᓂᐅᕕᖅᐸᒃᑐᓄᑦ ᐅᕝᕙᓘᓐᓃᑦ ᓇᐊᒃᓯᕙᑦᑐᓄᑦ ᐃᓗᐊᓂ ᐊᕐᕌᒍ ᐊᑕᐅᓯᖅ 
ᓯᕗᓂᖓᑕ ᐅᓪᓗᖓᑕ ᒪᓕᒐᕐᓂᖅ ᓱᕋᐃᓂᕐᒧᑦ ᓴᖅᑭᓚᐅᖅᑎᓐᓇᒍ. 

 
ᐊᒥᓲᓕᖓᔪᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ 

(5) ᑎᓕᓯᔾᔪᑎᒃᑯᑦ ᐃᓚᖓᑎᒍ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (1)(b)-ᒥᒃ 
ᐊᑐᐃᓐᓇᐅᑎᒃᓯᓗᑎᒃ ᐊᑭᓕᐅᑎᒃᓴᐅᓂᐊᖅᑐᓂᒃ ᑖᒃᑯᓄᖓ 

(a) ᐃᓛᒃᑯᖓᓗᒋᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᐃᓕᒃᑯᑦ 
ᓴᖅᑭᖃᑦᑕᓚᐅᖅᑐᓄᑦ ᒪᓕᒐᕐᓂᖅ ᓱᕋᐃᑎᓪᓗᒋᑦ; ᐊᒻᒪᓗ 

(b) ᐃᓛᒃᑯᖓᓗᒋᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᐃᓕᒃᑯᑦ 
ᐃᓗᓕᖏᑕ ᑖᑦᓱᒪ ᐱᖁᔭᐅᑉ ᐅᕝᕙᓘᓐᓃᑦ ᒪᓕᒐᕋᓛᑎᒍ ᓱᕋᐃᒍᑕᐅᔪᕕᓃᑦ. 

 
ᓄᐊᒃᓯᔨᐅᓚᐅᖅᑐᖅ 

(6) ᑖᒃᑯᐊ ᐱᔾᔪᑎᒋᓗᒋᑦ ᐊᑭᓕᐅᑕᐅᔪᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ 
ᐃᓚᖓᑎᒍ ᐱᖁᔭᐅᑉ, ᑖᓐᓇ ᐃᓄᒃ ᐃᓱᒪᕆᔭᐅᔪᒃ ᓄᐊᒃᓯᔨᐅᒋᐊ ᑭᓯᐊᓂ ᓄᐊᒃᓯᔨᐅᓚᐅᕐᓂᕐᒥᓄᑦ 
ᑕᐃᒃᓱᒪᓂ ᒪᓕᒐᕐᓂᖅ ᓱᕋᐃᑎᓪᓗᒍ, ᓄᐊᒃᓯᔨᐅᓚᐅᖅᑎᓪᓗᒍ ᐅᕝᕙᓘᓐᓃᑦ 
ᓄᐊᒃᓯᔨᐅᒐᓗᐊᖅᑎᓪᓗᒍ ᑖᒃᑯᐊ ᐊᑭᓕᐅᑎᒥᓃᑦ ᑖᒃᑯᓄᐊ ᐊᐅᓚᔾᔪᑎᖓᓄᑦ 
ᓱᒋᐊᖅᑕᐅᔾᔪᑎᖏᓐᓄᑦ ᑎᓕᓯᔾᔪᑎᑖᖅᑎᑕᐅᔪᑦ ᐅᕝᕙᓘᓐᓃᑦ ᐊᑭᓕᒃᓴᐅᓕᖅᑎᓪᓗᒋᑦ. 
 
ᐊᑭᓖᓯᒪᙱᑐᐃᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ 

(7) ᑭᓯᐊᓂ ᑖᒃᑯᐊ ᓂᐅᕕᑉᐸᑐᐃᑦ ᐅᕝᕙᓘᓐᓃᑦ ᓄᐊᒃᓯᕙᒃᑐᐃᑦ ᐊᑭᓖᓐᓂᖏᑐᐊᖅᐸᑕ 
ᐊᐅᓚᑕᐅᑦᔪᑎᓄᑦ ᓱᒋᐊᖅᑕᐅᔾᔪᑎᒥᓂᖏᓐᓂᒃ ᑎᓕᔭᐅᔪᕕᓂᐅᕐᓗᑎᒃ ᐃᓚᖓᑎᒍ ᑎᑎᕋᖅᓯᒪᔪ 
ᐊᕕᒃᑐᖅᓯᒪᔪᒥ (1)(b)-ᒥᒃ ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑯᑎᒍ ᑕᐃᑲᓂ ᐃᓚᒃᑲᓐᓂᖓᓂ 17(4)-ᒥᒃ 
ᐃᓗᐊᓂ ᐅᓪᓗᐃᑦ 30-ᓂᒃ ᑐᓂᔭᐅᓚᐅᖅᑎᓪᓗᒍ ᑐᓴᐅᒪᔾᔪᑎᓂᒃ ᑕᐃᑲᓂ ᐃᓚᒃᑲᓐᓂᖓᓂ (8)-ᒥᒃ, 

(a) ᑖᒃᑯᓂᖓ ᐊᑎᓕᐅᖅᑎᓯᔨᒧᑦ ᓄᐊᒃᓯᔨᒃ, ᑖᓐᓇ ᑐᑭᒧᐊᖅᑎᓯᔨᒃ 
ᓄᖅᑲᖓᑎᒃᓯᑲᐃᓐᓇᕈᓐᓇᖅᑐᖅ ᑎᑎᕋᖅᑕᐅᓯᒪᔪᓂᒃ ᑭᓯᐊᓂ ᑖᒃᑯᐊ 
ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᐊᑭᓕᖅᑕᐅᑐᐊᖅᐸᑕ; 

(b) ᑖᓐᓇ ᑎᓕᓯᔾᔪᑎᒃ ᑎᑎᕋᖅᑕᐅᓯᒪᔪᓄ ᑐᖅᑯᑕᐅᒍᓐᓇᑐᑦ ᑕᐃᑯᖓ 
ᐃᖅᑲᖅᑐᕕᓕᕆᔨᒃᑯᖏᓐᓄ ᓄᓇᕗᒻᒥᑦ ᐊᒻᒪᓗ ᐊᑐᓕᖅᑎᑕᐅᓗᑎᒃ ᑖᒃᑯᐊ 
ᑭᓯᐊᓂ ᑎᓕᓯᔾᔪᑎᐅᑉᐸᑕ ᐃᖅᑲᖅᑐᐃᕕᒃᑯᑎᒍ; ᐊᒻᒪᓗ 

(c) ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᐊᑭᓕᖅᑕᐅᓯᒪᙱᑐᐊᖅᐸᑕ ᑖᒃᓰᑦ 
ᐊᑭᓕᒃᓴᐅᓕᖅᑐᑎᒃ ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ. 

 
ᑐᓴᐅᒪᔾᔪᑏᑦ 

(8) ᐋᖅᑭᒃᓱᐃᓚᖓᑎᓪᓗᒍ ᒪᓕᒃᑕᐅᔭᕆᐊᓕᖕᓂᒃ ᓱᒋᐊᖅᑕᐅᔾᔪᑎᓂᒃ ᐃᓚᖓᑎᒍ, ᑖᓐᓇ 
ᑐᑭᒧᐊᖅᑎᓯᔨᒃ ᑐᓂᓯᓂᒍᓐᓇᖅᑐ ᑐᓴᐅᒪᔾᔪᒥᒃ ᓂᐅᕕᖅᐸᒃᑐᓄᑦ ᐅᕝᕙᓘᓐᓃᑦ ᓄᐊᒃᓯᕙᒃᑐᓄᑦ 
ᐊᑐᐃᓐᓇᐅᖁᓪᓗᒋᑦ ᒪᓕᓪᓗᒋᑦ ᑐᓴᒐᒃᓴᑦ: 

(a) ᓱᒋᐊᖅᑕᐅᔾᔪᑎᐅᔪᑦ; 
(b) ᐱᔾᔪᑎᖏᑕ ᓱᒋᐊᖅᑕᐅᔾᔪᑎᐅᔪᑦ; 
(c) ᑖᒃᑯᐊ ᐊᒃᑑᑎᖃᕐᓂᐊᕐᓂᖏᑦ ᓂᐅᕕᖅᐸᒃᑐᓄᑦ ᐅᕝᕙᓘᓐᓃᑦ ᓄᐊᒃᓯᕙᒃᑐᓄᑦ 

ᑖᒃᑯᓂᖓ ᓱᒋᐊᖅᑕᐅᔾᔪᑎᐅᔪᓄᑦ; 
(d) ᑖᒃᑯᓄᖓ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ, ᓇᓕᖅᑲᖏᓐᓂᒃ 

ᑎᓕᓯᔾᔪᑎᐅᑉ ᓇᓗᓇᐃᖅᓯᒪᔪᓄᑦ 
(i) ᐊᑭᒋᒐᑕᖅᑕᖏᑦ ᓱᒋᐊᖅᑕᐅᔾᔪᑎᖏᑦ ᐊᒻᒪᓗ ᐅᓪᓗᖓᑕ ᓯᕗᓂᐊᒍ 

ᐊᑭᓕᖅᓯᒪᕆᐊᓕᒃ, 
(ii) ᑭᓯᐊᓂ ᐊᑐᐃᓐᓇᐅᒃᐸᑕ, ᑖᒃᑯᐊ ᑐᓴᐅᒪᔾᔪᑏᑦ ᑎᑎᕋᖅᑕᐅᓯᒪᔪᑦ 

ᓄᖅᑲᖓᑦᑎᑕᐅᑲᐃᓐᓇᖅᑎᓪᓗᒋᑦ ᑖᒃᑯᓂᖓ ᐊᑭᓖᓯᒪᑎᓐᓇᒋᑦ 
ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ, ᐊᒻᒪᓗ 

(iii) ᓄᐊᒃᓯᕙᒃᑐᓄᑦ ᐱᓕᕆᐊᖑᒍᑕᐅᔪᓐᓇᕐᓂᖏ ᑖᒃᑯᐊ 
ᓄᐊᑕᐅᔪᓐᓇᖅᑐᐃᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ; 

(e) ᑖᒃᑯᓄᖓ ᓄᖅᑲᖓᑦᑎᑕᐅᑲᐃᓐᓇᖅᑎᓪᓗᒋᑦ, ᓱᖏᐊᖅᑕᐅᔾᔪᑎᖓᒍᑦ 
ᐅᕝᕙᓘᓐᓃᑦ ᐃᓗᐊᓂ ᓄᖅᑲᖓᑦᑎᑕᐅᑲᐃᓐᓇᖅᑎᓪᓗᒋᑦ; 

(f) ᑖᒃᑯᐊ ᓄᖅᑲᖅᑎᑕᐅᓂᖏᑕ, ᐊᑐᓕᖅᑎᓪᓗᒍ ᐅᓪᓗᖓᑕ 
ᓄᖅᑲᖅᑎᑕᐅᔾᔪᑎᖓᑕ; 

(g) ᑭᓯᐊᓂ ᑎᑎᖅᑲᖁᑎᒍ ᖃᓄᐃᓕᐅᖁᔭᐅᙱᓐᓂᕐᒥᓂᒃ, ᑐᓴᐅᒪᔾᔪᑎᓂᒃ 
ᖃᓄᖅ ᐅᓐᓂᕐᓗᒍᓐᓇᕐᓂᖏᓐᓄᑦ ᓄᓇᕗᒥᑦ ᐃᖅᑲᖅᑐᐃᕕᓕᕆᔨᑎᒍᑦ. 

 
ᓱᒋᐊᖅᑕᐅᔾᔪᑏᑦ ᐸᓯᔭᖅᓴᓕᐊᖑᔾᔪᑎᐅᙱᑐᖅ 

(9) ᓂᐅᕕᖅᐸᒃᑐᐃᑦ, ᓄᐊᒃᓯᕙᒃᑐᐃᑦ ᐅᕝᕙᓘᓐᓃᑦ ᓄᐊᒃᓯᔨᐅᓚᐅᖅᑐᑦ ᓱᒋᐊᖅᑕᐅᔾᔪᑎᓂᒃ 
ᐋᖅᑭᒋᐊᖅᑕᐅᔪᑦ ᑕᒫᓂ ᐃᓚᖓᑎᒍ ᑖᒃᑯᐊᑕᐅ ᐸᓯᔭᒃᓴᓕᐊᖑᒍᓐᓇᖅᑐᖅ ᐊᒻᒪᓗ 
ᐸᓯᔭᒃᓴᐅᓕᕐᓗᓂᒃ ᐱᓂᕐᓗᖅᑕᕕᓂᕐᒥᓄᑦ ᐃᓚᖓᑎᒍ ᐱᖁᔭᐅᑉ ᐅᕝᕙᓘᓐᓃᑦ ᐊᓯᐊᒍ 
ᒪᓕᒃᑕᐅᒋᐊᖃᖅᑐᓄᑦ ᐊᔾᔨᓴᐃᓐᓇᖏᓐᓄᑦ ᐱᓕᕆᐊᖑᔪᓄᑦ. 

ᐃᓛᒃᑯᖓᔪᑦ − ᑐᓂᓯᕙᒃᑐᐃᑦ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᑦ 
(10) ᑕᕝᕙᓂ ᐃᓚᖓᓂ ᐊᒻᒪᓗ ᐃᓚᖓᓂᑦᑐᑦ 15-ᒥᒃ ᑎᑭᐅᑎᓪᓗᒍ 17-ᒧᑦ ᑖᒃᑯᐊ 

ᑐᕌᖓᑦᔭᖏᓪᓚᒃ ᑖᑦᓱᒧᖓᕐ ᑲᒥᓯᓇᕐᒧᑦ. 
 
ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ − ᓄᐊᒃᓯᑎᓐᓇᒍ ᓄᐊᑕᐅᒋᐊᓕᖕᓂᒃ ᑖᒃᓯᓂᒃ 
15. (1) ᑖᓐᓇ ᓄᐊᒃᓯᔨ ᓄᐊᒃᓯᖏᒃᑯᓂ ᑖᒃᓯᓂᒃ ᓄᐊᒃᓯᔭᕆᐊᖃᖅᑎᓪᓗᒍ ᐃᓚᖓᑎᒍ 
ᐱᖁᔭᐅᑉ ᑖᓐᓇ ᑎᓕᓯᔾᔪᑎᓕᐅᖅᑕᐅᔪᓐᓇᖅᑐᖅ ᐊᑭᓖᖁᔨᓪᓗᑎᒃ ᐊᐅᓚᔾᔪᑎᖓᓄᑦ 
ᓱᒋᐊᖅᑕᐅᔾᔪᑎᖏᓐᓄᑦ ᐃᓚᖓᑎᒍ 14-ᒥᒃ ᑖᒃᑯᐊ ᖁᕝᕙᓯᓐᓂᖅᓴᐃᑦ ᐅᑯᐊ ᒪᓕᓪᓗᒋᑦ 
ᐊᑭᒋᒐᔭᖅᑕᖏᓐᓂᒃ: 

(a) ᐊᑭᒋᒐᔭᖅᑕᖏᑦ ᑖᒃᓰᑦ ᓄᐊᑕᐅᒋᐊᓕᕕᓃᑦ ᐊᖏᕈᑎᐅᓯᒪᔪᒥᒃ ᐱᖁᔭᑎᒍᑦ; 
(b) ᖃᓄᐃᓕᖓᓂᖓᑕ ᐱᔮᕆᓪᓗᑎᒃ ᓄᐊᒃᓯᓐᓂᕆᐊ ᐅᕝᕙᓘᓐᓃᑦ 

ᓄᐊᒃᓯᔪᒪᑎᓐᓇᒍ ᐅᕝᕙᓘᓐᓃᑦ ᐃᑉᐱᒋᒃᓯᐊᖏᒃᑯᓂᒋᑦ, 
(i) ᖃᓄᐃᓕᖓᓂᖓᑕ ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒃ, ᓂᐅᕕᐊᑦᓴᓂᑦ 

ᓂᐅᕐᕈᓴᐃᕙᑦᑐᒃ ᓂᐅᕕᐊᑦᓴᐅᑦ ᐊᑭᒋᒐᔭᖅᑕᖏᓐᓂᒃ ᐃᒥᐊᓗᐃᑦ 
ᓲᕐᓗ ᑖᒃᓯᓂᒃ ᓄᐊᒃᓯᒋᐊᖃᖅᑎᓪᓗᒋᑦ, ᐅᕝᕙᓘᓐᓃᑦ 

(ii) ᖃᓄᐃᓕᖓᓂᖓᑕ ᑐᓂᓯᕙᒃᑐᖅ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ 
ᐱᔪᓐᓇᐅᑎᓂᒃ, ᓂᐅᕕᐊᑦᓴᐅᑦ ᐊᑭᒋᒋᐊᓕᖏᓐᓂᒃ 
ᓄᐊᒋᐊᓕᖏᓐᓂᒃ ᐊᖏᕈᑕᐅᓯᒪᔪᒥᒃ ᒪᓕᒐᕋᓛᑎᒍᑦ. 

 
ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ − ᐊᑭᓕᐅᑎᒥᓂ ᓇᒃᓯᐅᔾᔨᓐᓂᖏᒃᑯᑎᒃ 

(2) ᑖᓐᓇ ᓄᐊᒃᓯᔨ ᓇᒃᓯᐅᔾᔨᓐᓂᖏᒃᑯᓂᒃ ᐊᑭᓕᐅᑎᒥᓂ ᑖᒃᓯᓂᒃ ᓄᐊᒃᓯᔭᕆᐊᖃᖅᑎᓪᓗᒍ 
ᑎᓕᔭᐅᓯᒪᑎᓪᓗᒍ ᐃᓚᖓᑎᒍ ᐱᖁᔭᐅᑉ ᑎᓕᓯᔾᔪᑎᓕᐅᖅᑕᐅᔪᓐᓇᖅᑐᖅ ᐊᑭᓖᖁᔨᓪᓗᑎᒃ 
ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᑕᐃᑲᓂ ᐃᓚᖓᓂ 14-ᒥᒃ ᑖᒃᑯᐊ ᖁᕝᕙᓯᓐᓂᖅᓴᐃᑦ 
ᒪᓕᓪᓗᒋᑦ ᐊᑭᒋᒐᔭᖅᑕᖏᓐᓂᒃ: 

(a) 10-ᐳᓴᖏᓐᓂᒃ ᐊᑭᒋᒐᔭᖅᑕᖏᓐᓂᒃ ᑖᒃᓯᓄᑦ ᓇᒃᓯᐅᔾᔭᐅᔭᕆᐋᓕᕕᓂᕐᓂᑦ; 
(b) ᖃᓄᐃᓕᖓᓂᖓᑕ ᐱᔮᕆᓪᓗᑎᒃ ᓄᐊᒃᓯᓐᓂᕆᐊ ᐅᕝᕙᓘᓐᓃᑦ 

ᓄᐊᒃᓯᔪᒪᑎᓐᓇᒍ ᐅᕝᕙᓘᓐᓃᑦ ᐃᑉᐱᒋᒃᓯᐊᖏᒃᑯᓂᒋᑦ, ᐊᑭᒋᒐᔭᖅᑕᖏᓐᓂᒃ 
ᑖᒃᓯᓄᑦ. 

 
ᓱᓕᓂᕋᐃᔪᐃᑦ − ᓄᐊᒃᓯᕙᒃᑐᐃᑦ 

(3) ᑖᒃᑯᐊ ᐱᔾᔪᑎᒋᓪᓗᒋᑦ ᐃᓚᒃᑲᓐᓂᖓᓂᑦᑐᑦ (1)-ᒥᒃ ᐊᒻᒪᓗ (2)-ᒥᒃ, ᑭᓯᐊᓂ ᑖᓐᓇ 
ᓄᐊᒃᓯᕙᒃᑐᖅ ᐊᑎᓕᐅᖅᑎᓯᕐᓂᒧᑦ ᓄᐊᒃᓯᔨᐆᙱᑯᓂᒃ, ᑖᒃᑯᐊ ᑎᑎᕋᖅᑕᐅᓯᒪᔾᔪᑎᖏᑦ 
ᓄᖅᑲᖓᑦᑎᑕᐅᑲᐃᓐᓇᕈᓐᓇᖅᑐᐃᑦ ᑕᐃᑲᙵ ᑲᔪᓯᑎᓐᓇᒋᑦ, ᐅᕝᕙᓘᓐᓃᑦ ᑖᒃᑯᐊ ᒪᓕᑦᓱᒋᑦ 
ᑎᓕᓯᔾᔪᑎᓂᒃ ᐃᓚᖓᑎᒍ 24-ᒥᒃ, ᑖᒃᑯᐊ ᑲᔪᓯᓯᒪᙱᑐᐃᑦ ᑕᐃᑲᓂ ᐃᓚᒃᑲᓐᓂᖓᓂᑦᑐᑦ, 
ᑖᒃᑯᓂᖓ ᓇᓗᓇᐃᕈᑎᒃᓴᖃᖅᑎᓐᓇᒋᑦ ᐃᒡᓗᖔᖓᒍᑦ, ᓱᓕᓂᕋᐃᔪᑦ ᐱᔮᕆᙱᑦᑐᒥᓂᐅᒋᐊ, 
ᐅᕝᕙᓘᓐᓃᑦ ᐱᙱᑦᑐᒥᓂᐅᒋᐊ ᐅᕝᕙᓘᓐᓃᑦ ᐃᑉᐱᒋᒃᓯᐊᖏᒃᑯᓂᖏᑦ. 
 



15 
 

ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ − ᐊᑭᓖᙱᑦᑐᐃᑦ ᑖᒃᓯᓂᒃ 
(4) ᑖᒃᑯᐊ ᒪᓕᓪᓗᒋᑦ ᖃᓄᐃᓕᖓᓂᖏᑕ, ᑖᓐᓇ ᓂᐅᕕᒃᐸᑐᖅ ᐊᑭᓖᑎᑦᓯᓐᓂᖏᒃᑯᑦ 

ᑖᒃᓯᓂᒃ ᐊᑭᓖᖁᔭᐅᓯᒪᔪᓐᓂᑦ ᑕᐃᑲᓂ ᐃᓚᒃᑲᓐᓂᖓᓂ 2(1)-ᒥᒃ ᐅᕝᕙᓘᓐᓃᑦ (2)-ᒥᒃ ᑖᒃᑯᐊ 
ᑎᓕᔭᐅᔪᓐᓇᖅᑐᑦ ᐊᑭᓖᒋᐊᖃᕐᓂᖏᓐᓄᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ 
ᐃᓚᖓᑎᒍ 14-ᒥᒃ ᖁᕝᕙᓯᓐᓂᖅᓴᒥᒃ ᐅᑯᐊ ᒪᓕᓪᓗᒋᑦ ᐊᑭᒋᒐᔭᖅᑕᖏᓐᓂᒃ; 

(a) ᑭᓯᐊᓂ ᑖᓐᓇ ᓂᐅᕕᒃᐸᑐᒃ ᖃᐅᔨᒪᓐᓂᕈᓂ, ᐅᕝᕙᓘᓐᓃᑦ 
ᖃᐅᔨᒪᒋᐊᖃᓐᓂᕈᓂᒃ, ᑖᑦᓱᒪ ᓄᐊᒃᓯᔨᐅᑉ ᓄᐊᒃᓯᓂᙱᐸᑦ ᑖᒃᓯᓂᒃ, 
ᐊᑭᒋᒐᔭᖅᑕᖏᓐᓂᒃ ᑖᒃᓯᓂ; 

(b) ᑭᓯᐊᓂ ᑖᓐᓇ ᓂᐅᕕᒃᐸᑐᒃ ᖃᐅᔨᒪᓐᓂᕈᓂ, ᐅᕝᕙᓘᓐᓃᑦ 
ᖃᐅᔨᒪᒋᐊᖃᓐᓂᕈᓂᒃ, ᑖᑦᓱᒪ ᓄᐊᒃᓯᔨᐅᑉ ᐊᑎᓕᐅᖅᓯᓂᕐᒧᑦ 
ᓄᐊᒃᓯᔨᐅᙱᑯᓂ, ᐊᑭᒋᒐᔭᖅᑕᖏᓐᓂᒃ ᑖᒃᓯᓂ; 

(c) ᑭᓯᐊᓂ ᑖᓐᓇ ᓂᐅᕕᒃᐸᑐᒃ ᖃᐅᔨᒪᓐᓂᕈᓂ, ᐅᕝᕙᓘᓐᓃᑦ 
ᖃᐅᔨᒪᒋᐊᖃᓐᓂᕈᓂᒃ, ᑖᑦᓱᒪ ᓄᐊᒃᓯᔨᐅᑉ ᓲᕐᓗ ᐊᑎᓕᐅᖅᓯᓂᕐᒧᑦ 
ᓄᐊᒃᓯᔨᐅᙱᑯᓂ ᐅᕝᕙᓘᓐᓃᑦ ᓄᐊᒃᓯᔨᐆᒍᓐᓇᐃᓗᓂ ᑖᒃᓯᓂᒃ, 
(i) ᖃᓄᐃᓕᖓᓂᖓᑕ ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒃ, ᓂᐅᕕᐊᑦᓴᓂᑦ 

ᓂᐅᕐᕈᓴᐃᕙᑦᑐᒃ ᓂᐅᕕᐊᑦᓴᐅᑦ ᐊᑭᒋᒐᔭᖅᑕᖏᓐᓂᒃ ᐃᒥᐊᓗᐃᑦ 
ᓲᕐᓗ ᑖᒃᓯᓂ ᐊᑭᓕᖅᑕᐅᒋᐊᖃᖅᑎᓪᓗᒋᑦ, ᐅᕝᕙᓘᓐᓃᑦ 

(ii) ᖃᓄᐃᓕᖓᓂᖓᑕ ᑐᓂᓯᕙᒃᑐᖅ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ 
ᐱᔪᓐᓇᐅᑎᓂᒃ, ᓂᐅᕕᐊᑦᓴᐅᑦ ᐊᑭᒋᒋᐊᓕᖏᓐᓂᒃ 
ᓄᐊᒋᐊᓕᖏᓐᓂᒃ ᐊᖏᕈᑕᐅᓯᒪᔪᒥᒃ ᒪᓕᒐᕋᓛᓂᑦ. 

 
ᓱᓕᓂᕋᐃᔪᐃᑦ − ᓂᐅᕕᒃᐸᒃᑐᐃᑦ 

(5), ᑖᓐᓇ ᐱᔾᔪᑎᒋᓪᓗᒍ ᑕᐃᑲᓂ ᐃᓚᒃᑲᓐᓂᖓᓂ (4)-ᒥᒃ, 
(a) ᑭᓯᐊᓂ ᑖᓐᓇ ᓂᐅᕕᒃᐸᒃᑐᖅ ᓯᕗᓂᐊᒍ ᑐᓂᔭᐅᓐᓂᕈᓂᒃ ᑎᑎᖅᑲᖁᑎᒍ 

ᖃᓄᐃᓕᐅᖁᔭᐅᙱᓐᓂᕐᒥᓂᒃ ᐃᓚᖓᑎᒍ 14-ᒥᒃ ᓇᓗᓇᐃᖅᓯᒪᓪᓗᑎᒃ 
ᑖᓐᓇ ᓄᐊᒃᓯᕙᒃᑐᖅ ᐊᑎᓕᐅᖅᓯᓂᕐᒧᑦ ᓄᐊᒃᓯᔨᐅᙱᑐᓂᖓᓄᑦ, ᑖᓐᓇ 
ᓂᐅᕕᒃᐸᒃᑐᖅ, ᓇᓗᓇᐃᕈᑎᒃᓴᖃᖅᑎᓐᓇᒋᑦ ᐃᒡᓗᖔᖓᒍᑦ, ᓱᓕᕆᕋᐃᔪᑦ 
ᖃᐅᔨᒪᓪᓗᓂ ᑖᑦᓱᒥᖓ ᓄᐊᒃᓯᔨᐅᔪᒃ ᐊᑎᓕᐅᖅᓯᓂᕐᒧᑦ ᓄᐊᒃᓯᔨᐅᙱᑐᒥ; 
ᐊᒻᒪᓗ 

(b) ᑭᓯᐊᓂ ᑖᓐᓇ ᓂᐅᕕᒃᐸᒃᑐᖅ ᑭᖑᓂᐊᒍ ᑐᓂᔭᐅᓐᓂᕈᓂᒃ ᑎᑎᖅᑲᖁᑎᒍ 
ᖃᓄᐃᓕᐅᖁᔭᐅᙱᓐᓂᕐᒥᓂᒃ ᐃᓚᖓᑎᒍ 14-ᒥᒃ ᓇᓗᓇᐃᖅᓯᒪᓪᓗᑎᒃ 
ᓄᐊᒃᓯᕙᒃᑐᖅ ᓄᐊᒃᓯᔨᐅᙱᒋᐊ ᑖᒃᓯᓂᒃ ᐃᓚᖓᑎᒍ ᐱᖁᔭᐅᑉ, ᑖᓐᓇ 
ᓂᐅᕕᒃᐸᑐᒃ, ᓇᓗᓇᐃᕈᑎᒃᓴᖃᖅᑎᓐᓇᒋᑦ ᐃᒡᓗᖔᖓᒍᑦ, ᓱᓕᕆᕋᐃᔪᑦ 
ᑖᓐᓇ ᓄᐊᒃᓯᕙᒃᑐᖅ ᓄᐊᒃᓯᔨᐅᙱᒋᐊ ᑖᒃᓯᓂᒃ ᐃᓚᖓᑎᒍ ᐱᖁᔭᐅᑉ. 

 
ᐃᓛᒃᑯᖓᔪᑦ − ᓂᐅᕕᒃᐸᒃᑐᐃᑦ ᑖᒃᓰᔭᐃᓲᑦ 

(6) ᐃᓚᒃᑲᓐᓂᖓᓂ (4)-ᒥᒃ ᑐᕌᖓᙱᑐᐃᑦ ᓂᐅᕕᒃᐸᒃᑐᓄᑦ, ᐃᓗᐊᓂ ᐅᓪᓗᓂ 15-ᒥᒃ 
ᑭᖑᓂᐊᒍ ᐅᓪᓗᖓᑕ ᑖᒃᓰᑦ ᐊᑭᓕᖅᑕᐅᒋᐊᖃᖅᑎᓪᓗᒋᑦ, 

(a) ᐅᓂᒃᑳᓕᐊᖑᓯᒪᔪᑦ ᐊᑭᓖᙱᑐᒥᓃᑦ ᑖᒃᓯᓂᒃ ᑖᒃᓱᒧᖓ ᑐᑭᒧᐊᖅᑎᓯᔨᒧᑦ 
ᑎᑎᖅᑲᖁᑎᒍ; ᐊᒻᒪᓗ 

(b) ᐊᑭᓖᒋᐊᖃᕐᓂᖏᓐᓄᑦ ᑖᒃᓯᓂ ᑐᑭᒧᐊᖅᑎᓯᔨᒧᑦ. 
 
ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ − ᐊᑭᓖᓯᒪᙱᑐᐃᑦ ᑖᒃᓯᓄᑦ ᐱᔪᓐᓇᐅᑎᖃᙱᑐᑦ 
ᓂᐅᕐᕈᑎᖃᕐᓂᕐᒧᑦ 

(7) ᑖᒃᑯᐊ ᓂᐅᕕᒃᐸᒃᑐᐃᑦ ᐊᑭᓖᓐᓂᖏᒃᐸᑕ ᑖᒃᓯᓂᒃ ᐊᑭᓖᒋᐊᖃᖅᑎᓪᓗᒋᑦ 
ᐃᓚᒃᑲᓐᓂᖓᓂ 2(3)-ᒥᒃ ᑎᓕᓯᔾᔪᑎᓕᐅᖅᑕᐅᔪᓐᓇᖅᑐᖅ ᐊᑭᓖᖁᔨᓪᓗᑎᒃ ᐊᐅᓚᔾᔪᑎᖓᓄᑦ 
ᓱᒋᐊᖅᑕᐅᔾᔪᑎᖏᓐᓄᑦ ᐃᓚᖓᑎᒍ 14-ᒥᒃ ᑖᒃᑯᐊ ᖁᕝᕙᓯᓐᓂᖅᓴᐃᑦ ᐅᑯᐊ ᒪᓕᓪᓗᒋᑦ 
ᐊᑭᒋᒐᔭᖅᑕᖏᓐᓂᒃ: 

(a) ᐊᑭᒋᒐᔭᖅᑕᖏᓐᓂᒃ ᑖᒃᓰᑦ; 
(b) ᖃᓄᐃᓕᖓᓂᖓᑕ ᐱᔮᕆᓪᓗᑎᒃ ᓄᐊᒃᓯᓐᓂᕆᐊ ᐅᕝᕙᓘᓐᓃᑦ 

ᓄᐊᒃᓯᔪᒪᑎᓐᓇᒍ ᐅᕝᕙᓘᓐᓃᑦ ᐃᑉᐱᒋᒃᓯᐊᖏᒃᑯᓂᒋᑦ, ᑖᒃᑯᐊ 
ᓂᐅᕕᖅᑕᐅᕙᒃᑐᐃᑦ ᐊᑭᖏᑦ ᐃᒥᐊᓗᐃᑦ ᑖᒃᑯᐊ ᑖᒃᓰᑦ 
ᐊᑭᓕᖅᑕᐅᓂᖏᒃᑯᓂᒃ. 

 
ᐊᑭᓖᔭᕆᐊᓖᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᑖᒃᑯᐊ ᒥᑭᓪᓕᒋᐊᖅᑕᐅᖏᑦᑐᐃᑦ 
ᐊᑭᓕᕋᒃᓴᐅᔪᑦ 

(8) ᑐᑭᓯᐅᒪᓇᕐᓂᖅᓴᐅᓂᐊᕐᒪᑕ, ᑖᒃᑯᐊ ᐊᑭᓕᐅᑎᒥᓃᑦ ᑖᒃᑯᓄᖓ ᐊᐅᓚᔾᔪᑎᖓᓄᑦ 
ᓱᒋᐊᖅᑕᐅᔾᔪᑎᖏᓐᓄᑦ ᑎᓕᓯᔾᔪᑎᒃᑯᑦ ᐃᓚᖓᑎᒍ 14-ᒥᒃ ᑖᒃᑯᐊ ᒥᑭᓪᓕᒋᐊᖅᑕᐅᖏᑦᑐᐃᑦ 
ᐅᕝᕙᓘᓐᓃᑦ ᖃᓄᑐᐃᓐᓇᖅ ᐊᒃᑑᑎᖃᙱᑐᑦ ᐊᑭᓕᖅᑕᐅᓯᒪᙱᑐᓄᑦ ᑖᒃᓰᑦ ᐊᑭᓕᕋᒃᓴᖏᓐᓄᑦ 
ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᖓᑕ ᐊᓯᖏᑦ ᐊᑭᒋᒐᔭᖅᑕᖏᓐᓂᒃ ᑖᒃᑯᐊ ᐊᑭᓕᐅᑎᐅᒋᐊᓕᖕᓂᒃ 
ᐅᕝᕙᓘᓐᓃᑦ ᐊᑭᓕᐅᑎᒥᓂ ᓇᒃᓯᐅᔾᔨᓐᓂᖏᒃᑯᑎᒃ ᐃᓚᖓᑎᒍ ᐱᖁᔭᐅᑉ. 
 
ᓄᖅᑲᖓᑦᑎᑕᐅᑲᐃᓐᓇᖅᑐᐃᑦ 
16. (1) ᑖᓐᓇ ᑐᑭᒧᐊᖅᑎᓯᔨᒃ ᓄᖅᑲᖅᑎᑦᓯᑲᐃᓐᓇᕈᓐᓇᖅᑐᖅ ᑎᑎᕋᖅᑕᐅᓯᒪᔪᓂ 
ᐃᓚᖓᑎᒍ 14-ᒥᒃ, ᓇᓪᓕᐊᒍᑐᐃᓐᓇᖓᓂ ᑲᔪᓯᔪᓐᓇᖅᑐᓂᒃ ᐅᕝᕙᓘᓐᓃᑦ 
ᑕᐃᒪᖓᑐᐃᓐᓇᐅᖏᑦᑐᒃ, ᓇᓗᓇᐃᖅᑕᐅᓗᑎᒃ ᐅᕝᕙᓘᓐᓃᑦ ᓇᓗᓇᐃᖅᓯᒪᔭᖏᑦ ᐅᖓᑖᓅᙱᓗᑎ 
ᑕᖅᑭᓂᑦ ᐱᖓᓱᓂᒃ, ᑭᓯᐊᓂ 

(a) ᐊᑎᓕᐅᖅᑎᓯᓂᕐᒧᑦ ᓄᐊᒃᓯᔨᒃ ᑎᓕᔭᐅᓪᓗᓂ ᐊᑭᓕᖁᔭᐅᒋᐊ 
ᐊᐅᓚᔾᔪᑎᖏᑦ ᓱᒋᐊᖅᑕᐅᔾᔪᑎᖏᓐᓄᑦ ᑖᒃᑯᓂᖓ ᒪᓕᒐᕐᓂᒃ 
ᓱᕋᐃᒃᓯᔪᒥᓂᐅᒋᐊ ᑖᒃᑯᓄᖓ ᐊᔾᔨᓴᐃᓐᓇᖏᓐᓂᑦ ᐃᓗᓕᖏᓐᓂᒃ ᑖᑦᓱᒪ 
ᐱᖁᔭᐅᑉ ᐅᕝᕙᓘᓐᓃᑦ ᒪᓕᒐᕋᓛᓂᑦ ᐃᓗᐊᓂ ᑕᓪᓕᒪᓂᑦ ᐊᕐᕌᒍᓐᓂᑦ 
ᓯᕗᓂᐊᒍ ᒪᓕᒐᕐᓂᒃ ᓱᕋᐃᒃᓯᔪᒥᓂᐅᑎᓪᓗᒋᑦ; ᐅᕝᕙᓘᓐᓃᑦ 

(b) ᖃᓄᐃᓕᖓᓂᖓᑕ ᒪᓕᒐᕐᓂᒃ ᓱᕋᐃᒃᓯᔪᖃᖅᑐᒥᓂᐅᑎᓪᓗᒍ ᑖᒃᑯᓂᖓ 
ᐊᐅᓚᔾᔪᑎᖃᕐᓂᖏᑉᐸᑕ ᓱᒋᐊᖅᑕᐅᔾᔪᑎᖏᓐᓄᑦ ᑖᒃᑯᐊ 
ᓇᓗᓇᐃᖅᑕᐅᓯᒪᔭᕆᐊᓖᑦ ᐃᓗᐊᓂ ᐱᖁᔭᑎᒍ ᐅᕝᕙᓘᓐᓃᑦ ᒪᓕᒐᕋᓛᓂᑦ, 
ᒪᓕᒐᕐᓂᒃ ᓱᕋᐃᔪᕕᓃᑦ, ᐃᓄᑑᓪᓗᓂᒃ ᐅᕝᕙᓘᓐᓃᑦ ᐃᓚᖃᖅᑐᓂᒃ 

ᓯᕗᓂᐊᒍ ᒪᓕᒐᕐᓂᒃ ᓱᕋᐃᔪᕕᓂᐅᒋᐊ, ᑖᒃᑯᐊ ᐱᒻᒪᕆᐅᓂᖏᓐᓄᑦ 
ᓇᒻᒪᑐᓂᑦ ᓄᖅᑲᖅᑎᑕᐅᓗᑎᒃ ᑎᑎᕋᖅᓯᒪᔪᑎᒍᑦ. 

 
ᓄᖅᑲᖅᑎᑕᐅᔪᐃᑦ 

(2) ᑖᓐᓇ ᑐᑭᒧᐊᖅᑎᓯᔨᒃ ᓄᖅᑲᖅᑎᑦᓯᔪᓐᓇᖅᑐᖅ ᑎᑎᕋᖅᑕᐅᓯᒪᔪᓂᒃ ᐃᓚᖓᑎᒍ 14-ᒥᒃ 
ᑭᓯᐊᓂ ᑖᓐᓇ ᐊᑎᓕᐅᖅᑎᓯᓂᕐᒧᑦ ᓄᐊᒃᓯᔨᒃ ᑎᑎᕋᖅᑕᕕᓂᖓᑕ, ᐃᓗᐊᓂ ᑕᓪᓕᒪᓂ ᐊᕐᕌᒍᓐᓂᑦ 
ᓯᕗᓂᐊᒍ ᒪᓕᒐᕐᓂᒃ ᓱᕋᐃᒃᓯᔪᒥᓂᐅᑎᓪᓗᒋᑦ, ᓄᖅᑲᖅᑎᑕᐅᑲᐃᓐᓇᖅᓯᒪᔪᑦ ᒪᓕᒐᕐᓂᒃ 
ᓱᕋᐃᑦᔪᑎᕕᓂᖓᓄᑦ ᐊᔾᔨᓴᐃᓐᓇᖏᑦ ᐃᓗᓕᖏᓐᓂᒃ ᑖᑦᓱᒪ ᐱᖁᔭᐅᑦ ᐅᕝᕙᓘᓐᓃᑦ ᒪᓕᒐᕋᓛᓂᑦ 
ᑖᒃᑯᐊ ᓇᓗᓇᐃᖅᑕᐅᓗᑎᒃ ᐅᕝᕙᓘᓐᓃᑦ ᓇᓗᓇᐃᖅᓯᒪᔭᖏᑦ ᑲᑎᒃᑐᒋᑦ ᑕᖅᑭᖅ ᐊᑕᐅᓯᕐᒥᑦ. 

 
ᓂᐅᕐᕈᑎᖃᖅᑐᒧᑦ ᐊᑭᓕᐅᑕᐅᒐᔪᒃᑐᐃᑦ ᐃᓚᒋᔭᐅᙱᑐᐃᑦ 

(3) ᑖᓐᓇ ᐃᓚᖓ ᑐᕌᖓᙱᑐᒃ ᓂᐅᕐᕈᖃᕐᓂᒧᑦ. 
 
ᐅᓐᓂᕐᓗᕐᓂᖅ ᐃᖅᑲᖅᑐᐃᕕᒃᑯᑎᒍ 
17. (1) ᐅᑯᐊ ᒪᓕᑦᓱᒋᑦ ᐃᓚᒃᑲᓐᓂᖓᓂᑦᑐᑦ (2)-ᒥᒃ ᐊᒻᒪᓗ (4)-ᒥᒃ, ᑖᒃᑯᐊ ᓂᐅᕕᒃᐸᒃᑐᐃᑦ 
ᐅᕝᕙᓘᓐᓃᑦ ᓄᐊᒃᓯᕙᒃᑐᐃᑦ ᑖᒃᑯᓄᖓ ᐊᐅᓚᔾᔪᑎᖏᑦ ᓱᒋᐊᖅᑕᐅᔾᔪᑎᖏᓐᓂᒃ, 
ᓄᖅᑲᖓᑦᑎᑕᐅᑲᐃᓐᓇᕐᓗᑎᒃ ᐅᕝᕙᓘᓐᓃᑦ ᓄᖅᑲᖅᑎᑕᐅᓯᐊᒻᒪᕆᓪᓗᑎᒃ ᑖᒃᑯᐊ ᒪᓕᒍᑎᖃᖅᑐᐃᑦ 
ᐃᓚᖓᑎᒍ 14-ᒥᒃ ᐱᔪᓐᓇᖅᑐᑦ, ᐃᓗᐊᓂ ᐅᓪᓗᐃᑦ 30-ᓂᒃ ᑕᐃᑲᓂ ᐅᓪᓗᖓᑕ 
ᑐᓂᔭᐅᓚᐅᖅᑎᓗᒍ ᑐᓴᐅᒪᔾᔪᑎᒃ ᑖᒃᑯᓄᖓ ᓱᒋᐊᖅᑕᐅᔾᔪᑎᓂᒃ ᑐᓂᔭᐅᓪᓗᓂ ᑖᒃᑯᓄᖓ 
ᐃᓚᒃᑲᓐᓂᖓᑎᒍ 14(8)-ᒥᒃ, ᐅᓐᓂᕐᓘᑎᖏᑦ ᓱᒋᐊᖅᑕᐅᔾᔪᑎᒃᓴᖏᑦ ᑖᒃᑯᓄᖓ ᓄᓇᕗᒻᒥᑦ 
ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ. 
 
ᐊᑭᓖᓯᒪᙱᑐᐃᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ 

(2) ᓄᖅᑲᖓᑦᑎᑕᐅᑲᐃᓐᓇᖅᑐᐃᑦ ᑕᐃᑲᓂ ᐃᓚᒃᑲᓐᓂᖓᓂ 14(7)-ᒥᒃ 
ᐅᓂᕐᓘᑎᐅᓂᐊᙱᓚ ᑕᒫᓂ ᐃᓚᖓᓂ. 
 
ᐃᓚᒋᔭᐅᔪᐃᑦ 

(3) ᑖᓐᓇ ᑐᑭᒧᐊᖅᑎᓯᔨᒃ ᐃᓚᒋᔭᐅᔪᖅ ᐅᓐᓂᕐᓗᖅᐸᒃᑐᓄᑦ ᐃᓚᖓᑎᒍ ᐃᓚᖓᓂ. 
 
ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ − ᐊᑭᓖᔭᕆᐊᓖᑦ ᐃᖅᑲᖅᑐᐃᕕᒃᑯᑎᒍ 

(4) ᐅᓐᓂᕐᓗᖅᑐᐃᑦ ᐃᓚᒃᑲᓐᓂᖓᓂ (1)-ᒥᒃ ᑖᒃᑯᐊ ᒪᓕᓪᓗᒋᑦ ᐊᐅᓚᔾᔪᑎᖓᓄᑦ 
ᓱᒋᐊᖅᑕᐅᔾᔪᑎᖏᓐᓄᑦ ᑖᒃᑯᐊ ᑭᓯᐊᓂ ᐋᖅᑭᒃᑕᐅᔪᓐᓇᖅᑐᐃᑦ ᑭᖑᓂᐊᒍ 

(a) ᑖᓐᓇ ᐃᖅᑲᑐᐃᕕᒻᒨᑎᑦᓯᔪᒃ ᐊᑭᓖᔭᕆᐊᓕ ᐊᑭᒋᒐᔭᖅᑕᖏᓐᓂᒃ ᑖᒃᑯᓄᖓ 
ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᐃᖅᑲᖅᑐᐃᕕᒃᑯᑎᒍ 
ᐅᑕᖅᑭᑎᑕᐅᔪᑦ ᐅᓐᓂᕐᓘᑎᖏᓐᓂᑦ; ᐅᕝᕙᓘᓐᓃᑦ 

(b) ᖃᓄᐃᓕᖓᓂᖓᑕ ᑖᑦᓱᒪ ᐃᖅᑲᑐᐃᕕᒻᒨᑎᑦᓯᔪᒧᑦ ᐃᒻᒥᑰᓪᓗᓂ, 
(i) ᐃᖅᑲᖅᑐᐃᔨ ᑖᒃᑯᓄᖓ ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ 

ᑐᑭᑖᕈᑎᖃᕐᓗᓂ ᑖᒃᓱᒧᖓ ᐃᖅᑲᑐᐃᕕᒻᒨᑎᑦᓯᔪᒃ 
ᐊᑭᓖᒍᓐᓇᖏᒋᐊᖓᓄᑦ ᐃᓘᓐᓇᖏᓐᓂᒃ ᐊᑭᒋᒐᔭᖅᑕᖏᓐᓂᒃ 

ᑖᒃᑯᓄᖓ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ 
ᐃᖅᑲᖅᑐᐃᕕᒃᑯᑎᒍ ᐅᑕᖅᑭᑎᑕᐅᔪᑦ ᐅᓐᓂᕐᓘᑎᖏᑦ; ᐊᒻᒪᓗ 

(ii) ᑖᓐᓇ ᐃᖅᑲᑐᐃᕕᒻᒨᑎᑦᓯᔪᒃ ᐊᑭᓖᔭᕆᐊᓕ 
ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᑖᒃᑯᓂᖓ ᐊᐅᓚᔾᔪᑎᖓᓄᑦ 
ᓱᒋᐊᖅᑕᐅᔾᔪᑎᖏᓐᓄᑦ ᑖᓐᓇ ᐃᖅᑲᖅᑐᐃᔨ ᓄᓇᕗᒻᒥᑦ 
ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᑐᑭᑖᕈᑎᖃᕐᓗᓂ ᑖᒃᓱᒧᖓ 
ᐃᖅᑲᑐᐃᕕᒻᒨᑎᑦᓯᔪᒧᑦ ᐊᑭᓖᒍᓐᓇᓯᓗᓂᒃ ᐃᖅᑲᖅᑐᐃᕕᒃᑯᑎᒍ 
ᐅᑕᖅᑭᑎᑕᐅᔪᑦ ᐅᓐᓂᕐᓘᑎᖏᑦ. 

 
ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ − ᐅᑎᖅᑎᑕᐅᑎᓪᓗᒋᑦ ᐅᕝᕙᓘᓐᓃᑦ ᑐᖅᑯᒃᑕᐅᔪᑦ 
ᑮᓇᐅᔭᐃᑦ 

(5) ᑖᒃᑯᐊ ᐊᑭᒋᒐᔭᖅᑕᖏᑦ ᐊᑭᓕᖅᑕᐅᔪᑦ ᐃᖅᑲᖅᑐᐃᕕᒃᑯᑎᒍ ᐃᓚᒃᑲᓐᓂᖓᓂ (4)-ᒥᒃ 
ᐱᔭᕆᐊᖃᖅᑐᖅ, 

(a) ᑭᓯᐊᓂ ᐃᖅᑲᑐᐃᕕᒻᒨᑎᑦᓯᔪᒃ ᐃᓘᓐᓇᖏᓐᓂᒃ ᐊᖏᖅᑕᐅᓂᖅᑲᑕ, ᑖᒃᑯᐊ 
ᐅᑎᖅᑎᑕᐅᒍᓐᓇᖅᑐᐃᑦ ᐃᖅᑲᑐᐃᕕᒻᒨᑎᑦᓯᔪᒧᑦ; 

(b) or ᑭᓯᐊᓂ ᑖᒃᑯᐊ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᑦ 
ᒥᑭᓪᓕᒋᐊᖅᑕᐅᓂᖅᑲᑕ ᐅᓐᓂᕐᓗᖅᑎᑎᒍ, ᑐᖅᑯᖅᑕᐅᔭᕆᐊᓖᑦ ᑕᐃᑯᙵ 
ᖃᑎᓱᖅᓯᒪᔪᑦ ᑮᓇᐅᔭᖁᑎᓕᒫᖏᓐᓄᑦ ᑮᓇᐅᔭᒃᑯᕕᖏᓐᓄᑦ ᐊᑭᒋᒐᔭᖅᑕᖏᑦ 
ᒥᑭᓪᓕᒋᐊᖅᑕᐅᓯᒪᔪᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᐊᒻᒪᓗ 
ᐅᑎᖅᑎᑕᐅᒍᓐᓇᖅᑐᐃᑦ ᐃᖅᑲᑐᐃᕕᒻᒨᑎᑦᓯᔪᒧᑦ ᐊᒥᐊᒃᑯᖏᑦ 
ᐊᑭᒋᒐᔭᖅᑕᖏᑦ, ᑭᓯᐊᓂ ᐱᑕᖃᑐᐊᖅᐸᑦ; ᐅᕝᕙᓘᓐᓃᑦ 

(c) ᑭᓯᐊᓂ ᑖᒃᑯᐊ ᐅᓐᓂᖅᓘᑏᑦ ᐊᖏᖅᑕᐅᓂᖏᒃᑯᓂᒃ, ᑖᒃᑯᓂᖓ 
ᑐᖅᑯᖅᑕᐅᒋᐊᓕᖕᓂᒃ ᖃᑎᓱᖅᓯᒪᔪᓄᑦ ᑮᓇᐅᔭᖁᑎᓕᒫᖏᓐᓄᑦ 
ᑮᓇᐅᔭᒃᑯᕕᖏᓐᓄᑦ. 

 
ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ − ᐊᐱᖅᑯᑏᑦ ᐅᓐᓂᕐᓘᑎᓄᑦ 

(6) ᐅᓐᓂᕐᓗᖅᑐᖃᖅᑎᓪᓗᒍ ᐅᑯᐊ ᐃᓱᒪᒋᓪᓗᒋᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᑦ, 
ᐊᐱᖅᑯᑎᐅᔪᑦ ᐅᓐᓂᕐᓘᑎᓄᑦ ᑖᒃᑯᐊ ᑭᒡᓕᖃᖅᑎᑕᐅᒥᔪᐃᑦ ᐅᑯᓂᖓ 

(a) ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ; 
(b) ᑖᒃᑯᐊ ᐊᑎᓕᐅᖅᑕᐅᓯᒪᔪᓂᑦ ᓄᐊᒃᓯᕙᒃᑐᐃᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᖏᑦ ᐅᕝᕙᓘᓐᓃᑦ ᑭᒡᒐᖅᑐᐃᔪᑦ ᐱᓂᕐᓗᖅᑐᕕᓂᐅᒋᐊ 
ᐅᕝᕙᓘᓐᓃᑦ ᑕᒻᒪᖅᑐᒥᓂᐅᒋᐊ ᐃᓚᒋᔭᐅᓪᓗᑎᒃ ᒪᓕᒐᕐᓂᒃ ᓱᕋᐃᒃᓯᑎᓪᓗᒋᑦ 
ᑖᒃᑯᓂᖓ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᒪᓕᒃᑕᐅᑎᓪᓗᒋᑦ; 
ᐊᒻᒪᓗ 

(c) ᖃᓄᐃᓕᖓᓂᖓᑕ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓂᒃ 
ᐃᓚᖓᑎᒍ 15-ᒥᒃ, ᖃᑦᓯᐅᓂᖏᑕ ᑖᒃᑯᐊ ᐊᐅᓚᔾᔪᑎᖓᓄᑦ 
ᓱᒋᐊᖅᑕᐅᔾᔪᑎᖏᓐᓄᑦ ᑕᒻᒪᖅᑐᒥᓂᐅᒋᐊ. 

ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ − ᑐᑭᑖᕈᑎᖏᑕ 
(7) ᑕᕝᕙᓂ ᐅᓐᓂᕐᓘᑎᓂᒃ ᐃᓚᖓᑎᒍ ᒪᓕᓪᓗᒋᑦ ᑖᒃᑯᐊ ᐊᐅᓚᔾᔪᑎᖓᓄᑦ 

ᓱᒋᐊᖅᑕᐅᔾᔪᑎᖏᓐᓂᒃ, 
(a) ᑖᒃᑯᐊ ᒪᓕᑦᑕᐅᒋᐊᖃᖅᑐᑦ ᕿᒥᕐᕈᔭᐅᓂᖏᑦ ᓈᒻᒪᒋᔭᐅᑎᓪᓗᒋᑦ; 
(b) ᖃᐅᔨᓇᓱᒃᑐᑎᒃ ᓱᓇ ᑖᓐᓇᓚᕆᐅᒻᒪᖔᑦ ᐅᕝᕙᓘᓐᓃᑦ ᓴᒃᑯᑕᐅᓂᖓᑕ 

ᑖᒃᑯᐊ ᓱᓕᓂᕋᐃᔪᐃᑦ ᐋᖅᑭᑕᐅᓂᐊᖅᑎᓗᒋᑦ ᓱᓕᓂᖅᓴᐅᔾᔪᓯᐊᕐᓂᕐᒧᑦ; 
(c) ᑭᓯᐊᓂ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᐅᖃᐅᓯᐅᓯᒪᔪᒥᒃ 

ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂᑦ 15(1)(b)-ᒥᒃ, 15(2)(b)-ᒥᒃ 
ᐅᕝᕙᓘᓐᓃᑦ 15(7)(b)-ᒥᒃ ᐅᕝᕙᓘᓐᓃᑦ ᐃᓚᒃᑲᓐᓂᖓᓂ 15(4)-ᒥᒃ, 
ᓇᓕᖅᑲᖃᙱᑐᐊᖅᐸᑕ ᐱᔮᖅᑯᑕᐅᖏᑦᑐᓂᒃ, ᐃᑉᐱᒍᓱᒃᓯᐋᖏᓐᓂᖏᓐᓄᑦ 
ᐅᕝᕙᓘᓐᓃᑦ ᐊᓯᖏᓐᓂᒃ ᖃᐅᔨᒪᑦᓯᐊᖅᑎᓐᓇᒋᑦ ᐱᔮᖅᑯᑕᐅᔪᒥᒃ ᒪᓕᒋᐊᓖᑦ 
ᖃᐅᔨᓇᓱᒃᑕᐅᔪᐃᑦ ᑖᒃᑯᓂᖓ ᓂᐅᕕᒃᐸᒃᑐᓄᑦ ᐅᕝᕙᓘᓐᓃᑦ ᓄᐊᒃᓯᕙᒃᑐᓄᑦ 
ᓱᕋᐃᒃᓯᔪᕕᓂᐅᑉᐸᑕ ᐱᖁᔭᖅᑎᒍ ᐅᕝᕙᓘᓐᓃᑦ ᒪᓕᒐᕋᓛᑎᒍ; ᐊᒻᒪᓗ 

(d) ᑭᓯᐊᓂ ᑖᒃᑯᐊ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᐅᖃᐅᓯᐅᓯᒪᔪᒥᒃ 
ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂᑦ 15(1)(b)-ᒥᒃ, 15(2)(b)-ᒥᒃ 
ᐅᕝᕙᓘᓐᓃᑦ 15(7)(b)-ᒥᒃ ᐅᕝᕙᓘᓐᓃᑦ ᐃᓚᒃᑲᓐᓂᖓᓂ 15(4)-ᒥᒃ, 
ᓴᐳᔾᔨᔨᖃᖅᑎᓐᓇᒋᑦ ᑖᒃᑯᓂᖓ ᐊᔪᐃᓐᓇᖅᑕᐅᓗᑎᒃ 
ᑲᒪᒋᔭᐅᑦᓯᐊᕆᐊᖃᖅᑕᐅᓂᖏᓐᓄᑦ ᐅᕝᕙᓘᓐᓃᑦ ᐊᓯᖏᑎᒍ 
ᓴᐳᔾᔭᐅᔪᓐᓇᕐᓂᖏᑦ ᑖᒃᑯᐊ ᐊᑐᕐᓗᒋᑦ ᖃᐅᔨᒪᒃᓯᐊᖏᓐᓂᖏᓐᓄᑦ 
ᐱᔮᖅᑯᑕᐅᔪᓂᒃ ᑖᒃᑯᓂᖓ ᐅᖃᐅᓯᕆᔪᓐᓇᕐᓗᓂᒋᑦ ᐅᕝᕙᓘᓐᓃᑦ 
ᐊᑐᖅᑕᐅᒍᓐᓇᕐᓗᑎᒃ ᖃᐅᔨᓴᓐᓂᒃᑰᖏᑦᑐᖅ ᑖᒃᑯᓂᖓ ᓂᐅᕕᒃᐸᒃᑐᓄᑦ 
ᐅᕝᕙᓘᓐᓃᑦ ᓄᐊᒃᓯᕙᒃᑐᓄᑦ ᓱᕋᐃᒃᓯᔪᕕᓂᐅᑉᐸᑕ ᐱᖁᔭᖅᑎᒍ ᐅᕝᕙᓘᓐᓃᑦ 
ᒪᓕᒐᕋᓛᑎᒍ. 

 
ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ − ᖃᐅᔨᒪᑦᓯᐊᖅᑎᓐᓇᒋᑦ ᐱᔮᖅᑯᑕᐅᔪᓂᒃ 

(8) ᑭᓯᐊᓂ, ᑕᕝᕙᓂ ᐅᓐᓂᕐᓘᑎᓂᒃ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ 
ᐅᖃᐅᓯᐅᓯᒪᔪᒥᒃ ᐃᓚᖓᑎᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥᒃ 15(1)(b)-ᒥᒃ, 15(2)(b)-ᒥᒃ 
ᐅᕝᕙᓘᓐᓃᑦ 15(7)(b)-ᒥᒃ ᐅᕝᕙᓘᓐᓃᑦ 15(4)-ᒥᒃ, ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ 
ᖃᐅᔨᔭᐅᔪᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᑦ ᐊᑭᓕᖅᑲᔭᑦᔭᒍᓐᓇᐃᓗᒍ ᐱᔾᔪᑎᒋᓪᓗᒋᑦ 
ᖃᐅᔨᒪᒃᓯᐊᖏᓐᓂᖏᓐᓄᑦ ᐱᔮᖅᑯᑕᐅᔪᓂᒃ ᐅᕝᕙᓘᓐᓃᑦ ᐱᑦᔪᑕᐅᓪᓗᓂ ᖃᐅᔨᒪᒃᓯᐊᖏᓐᓂᖏᓐᓄᑦ 
ᐱᔮᖅᑯᑕᐅᔪᓂ, ᐃᖅᑲᖅᑐᐃᕕᒃᑯᑦ ᒪᓕᒍᑎᖃᖅᑎᑦᓯᓂᐊᖅᑐᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᓂᒃ 
ᑖᒃᑯᓂᖓ ᐊᑭᒋᒐᔭᖅᑕᖏᓐᓂᒃ ᐅᖃᐅᓯᐅᓯᒪᔪᒥᒃ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᒥᒃ 15(1)(a)-ᒥᒃ, 15(2)(a)-ᒥᒃ ᐅᕝᕙᓘᓐᓃᑦ 15(7)(a)-ᒥᒃ ᐃᓱᒪᒋᑦᓯᐊᕐᓗᒋᑦ. 
 
ᓄᖅᑲᖓᑦᑎᑕᐅᑲᐃᓐᓇᖅᑐᐃᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᔪᑦ − ᕿᑲᑲᐃᓐᓇᖅᑐᐃᑦ 

(9) ᐅᓐᓂᕐᓘᑏᑦ ᓄᖅᑲᖓᑦᑎᑕᐅᑲᐃᓐᓇᖅᑐᐃᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᔪᑦ 
ᑎᑎᕋᖅᑕᐅᓯᒪᔪᓐᓂᑦ ᕿᑲᑲᐃᓐᓇᖅᑐᑦ ᑖᒃᑯᐊ ᓄᖅᑲᖓᑦᑎᑕᐅᔪᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᔪᑦ 
ᑭᓯᐊᓂ ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᐊᓯᐊᒍ ᐃᓱᒪᓕᐊᕆᓯᔭᖓᑎᒍ. 

ᓄᖅᑲᖓᑦᑎᑕᐅᑲᐃᓐᓇᖅᑐᐃᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᔪᑦ − ᑐᑭᑖᕈᑎᐅᔪᒃ 
(10) ᐅᓐᓂᕐᓘᑏᑦ ᐃᓚᖓᑎᒍ ᒪᓕᓪᓗᒋᑦ ᓄᖅᑲᖓᑦᑎᑕᐅᑲᐃᓐᓇᖅᑐᐃᑦ ᐅᕝᕙᓘᓐᓃᑦ 

ᓄᖅᑲᖅᑎᑕᐅᔪᑦ ᑎᑎᕋᖅᑕᐅᓯᒪᓂᖏᑦ, 
(a) ᑭᓯᐊᓂ ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᐃᓱᒪᓕᐊᕆᓯᒪᔭᖓᑎᒍ 

ᓄᖅᑲᖓᑎᑕᐅᔪᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᔪᑦ ᓈᒻᒪᒋᔭᐅᒋᐊ, 
ᓇᓗᓇᐃᕐᓗᓂᖏᑦ; ᐅᕝᕙᓘᓐᓃᑦ 

(b) ᑭᓯᐊᓂ ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᐃᓱᒪᓕᐊᕆᓯᒪᔭᖓᑎᒍ 
ᑖᒃᑯᐊ ᓄᖅᑲᖓᑎᑕᐅᔪᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᔪᑦ ᓈᒻᒪᒋᔭᐅᙱᒋᐊ, 
(i) ᐃᒡᓗᐊᖑᖓᒍᑦ ᑖᒃᑯᐊ ᓄᖅᑲᖓᑎᑕᐅᔪᑦ ᐅᕝᕙᓘᓐᓃᑦ 

ᓄᖅᑲᖅᑎᑕᐅᔪᑦ, 
(ii) ᖃᓄᐃᓕᖓᓂᖓᑕ ᓄᖅᑲᖓᑦᑎᑕᐅᑲᐃᓐᓇᖅᑐᖃᖅᑎᓪᓗᒍ, 

ᐊᑦᔨᐅᖏᑦᑑᓂᖏᑕ ᖃᓄᑎᒋᐅᓂᖏᑦ, ᐅᕝᕙᓘᓐᓃᑦ 
(iii) ᒪᓕᒍᑎᖃᕐᓗᑎᒃ ᐊᔾᔨᐅᖏᑦᑑᓂᖏᑦ ᓱᒋᐊᖅᑕᐅᔾᔪᑎᐅᔪᑦ 

ᐃᓚᒃᑲᓐᓂᖓᓂ 14(1)-ᒥᒃ. 
 
ᐊᑭᖃᖅᑐᐃᑦ 

(11) ᐊᑭᖏᑕ ᐅᓐᓂᕐᓘᑏᑦ ᐃᓚᖓᑎᒍ ᑖᒃᑯᐊ ᐃᓱᒪᑦᓴᖅᓯᐅᕈᑎᖃᖅᓯᐊᓂᐅᔪᑦ ᑕᐃᑲᓂ 
ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ. 
 

ᖃᐅᔨᓴᕈᑕᐅᔪᑦ ᓇᓗᓇᐃᖅᑕᐅᓂᖏᑦ ᐊᑭᓕᖅᑕᐅᓯᒪᙱᑐᐃᑦ ᑖᒃᓰᓄᑦ ᐊᑭᓕᒃᓴᐅᔪᓂᑦ 
 
ᑐᓴᐅᒪᔾᔪᑏᑦ ᑖᒃᑯᓄᖓ ᖃᐅᔨᓴᕈᑕᐅᔪᑦ ᓇᓗᓇᐃᖅᑕᐅᓂᖏᑦ 
18. (1) ᓯᕗᓂᐊᒍ ᐱᓕᕆᐊᖑᓯᒪᔪᑦ ᓇᓪᓕᐊᒍᑐᐃᓐᓇᖓᑕ ᓄᐊᒃᓯᕙᒃᑐᓄᑦ 
ᐃᖅᑲᖅᑐᐃᕕᒃᑯᑎᒎᖅᑎᑕᐅᔪᓐᓇᖅᑐᖅ ᒪᓕᓪᓗᒋᑦ ᐊᑭᓕᖅᑕᐅᓯᒪᙱᑐᐃᑦ ᑖᒃᓰᑦ ᐊᑭᓕᒃᓴᐅᔪᓂᒃ, 
ᑖᓐᓇ ᑐᑭᒧᐊᖅᑎᓯᔨᒃ ᑐᓂᓯᓂᐊᖅᑐᖅ ᑐᓴᐅᒪᔾᔪᑎᓂᒃ ᖃᐅᔨᓴᕈᑕᐅᔪᓄᑦ ᓇᓗᓇᐃᖅᑕᐅᓂᖏᑦ 
ᐃᓄᖕᒧᑦ ᑖᒃᓱᒪ ᐊᑭᓖᕆᐊᖃᕐᓂᖏᓐᓄᑦ ᐊᑭᓕᖅᑕᐅᓯᒪᙱᑐᓄᑦ ᑖᒃᓰᓄᑦ ᐊᑭᓕᒃᓴᓄᑦ ᐅᑯᐊ 
ᓇᓗᓇᐃᖅᓯᒪᔪᓄᑦ 

(a) ᐊᑭᒋᒐᔭᖅᑕᖏᑦ ᑖᒃᑯᐊ ᐊᑭᓕᖅᑕᐅᓯᒪᙱᑐᐃᑦ ᑖᒃᓰᓄᑦ ᐊᑭᓕᒃᓴᐅᔪᐃᑦ; 
(b) ᖃᓄ ᐊᑭᒋᒐᔭᖅᑕᖏᑦ ᐊᑭᓕᖅᑕᐅᓯᒪᙱᑐᐃᑦ ᑖᒃᓰᓄᑦ ᐊᑭᓕᒃᓴᐅᔪᐃᑦ 

ᓇᓗᓇᐃᖅᑕᐅᓂᒻᒪᖔᑦ; 
(c) ᑖᓐᓇ ᑐᑭᒧᐊᖅᑎᓯᔨᒃ ᐸᕐᓇᐅᑎᓕᐅᕐᓂᐊᕐᒪᖔᑦ ᐊᑭᓖᖁᔨᓂᕐᒧᑦ; 
(d) ᐅᓪᓗᖓᓂ ᐊᑭᓕᖅᑕᐅᒋᐊᖃᕐᓂᖏᓐᓄᑦ ᐊᑭᓕᖅᑕᐅᓯᒪᙱᑐᓂᑦ ᑖᒃᓰᓄᑦ 

ᐊᑭᓕᒃᓴᐅᔪᐃᑦ ᑖᒃᑯᓂᖓ ᓄᐊᒃᓯᕙᒃᑐᓄᑦ 
ᐃᖅᑲᖅᑐᐃᕕᒃᑯᑎᒎᓚᐅᖅᑎᓐᓇᒍ, ᖃᓄᑎᒋ ᐅᖓᑖᓄᒍᓐᓇᐃᓗᑎᒃ 
ᐅᓪᓗᐃᑦ 30-ᓂᒃ ᑭᖑᓂᐊᒍ ᐅᓪᓗᖓᑕ ᑐᓂᔭᐅᑎᓪᓗᒋᑦ ᑐᓴᐅᒪᔾᔪᑎᓂᒃ 
ᖃᐅᔨᓴᕈᑕᐅᔪᓂᑦ; ᐊᒻᒪᓗ 

(e) ᓇᓗᓇᐃᖅᓯᒪᔪᖃᕐᓗᑎᒃ ᖃᓄᖅ ᐅᓐᓂᕐᓗᒍᓐᓇᕐᓂᖏᓐᓄᑦ ᑖᒃᑯᓂᖓ 
ᐊᑭᒋᒐᔭᖅᑕᖏᓐᓂᒃ ᐊᑭᓕᖅᑕᐅᓯᒪᙱᑐᐃᑦ ᑖᒃᓰᑦ ᐊᑭᓕᒃᓴᐅᔪᓂᒃ 
ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ. 

ᓇᓗᓇᐃᖅᑕᐅᖏᓪᓗᑎᒃ ᐱᔪᓐᓇᐅᑎᖏᑦ 

(2) ᑐᓴᐅᒪᔾᔪᑎᓂᒃ ᖃᐅᔨᓴᕈᑕᐅᔪᑦ ᓇᓗᓇᐃᖅᑕᐅᓂᖏᑦ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ 
ᓇᓗᓇᐃᖅᓯᖏᒃᑲᓗᐊᕈᑎᒃ ᓄᐊᒃᓯᕙᒃᑐᓄᑦ ᐃᖅᑲᖅᑐᐃᕕᒃᑯᑎᒎᖅᑎᑕᐅᔪᓐᓇᖅᑐᖅ ᑖᒃᓱᒪ 
ᑐᑭᒧᐊᖅᑎᓯᔨᒧᑦ ᐱᓕᕆᐊᕆᓂᐊᖅᑕᖏᑦ. 
 
ᓄᐊᒃᓯᔪᖃᕐᓂᐋᙱᓚ ᐃᓗᐊᓂ ᑐᓴᐅᒪᔾᔪᑎᓕᐅᖅᓯᒪᔪᖃᖅᑎᓪᓗᒍ 

(3) ᑐᑭᒧᐊᖅᑎᓯᔨᒃ ᐱᓕᕆᐊᖃᕐᓂᐋᙱᓚ ᓄᐊᒃᓯᕙᒃᑐᓄᑦ 
ᐃᖅᑲᖅᑐᐃᕕᒃᑯᑎᒎᖅᑎᑕᐅᔪᓐᓇᖅᑐᓂᒃ ᐃᓚᖓᑎᒍ 21-ᒥᒃ, 22-ᒥᒃ ᐅᕝᕙᓘᓐᓃᑦ 25-ᒥᒃ ᑖᒃᑯᐊ 
ᒪᓕᓪᓗᒋᑦ ᐊᑭᓕᖅᑕᐅᓯᒪᙱᑐᐃᑦ ᑖᒃᓰᑦ ᐊᑭᓕᒃᓴᐅᔪᓂᕐᒧᑦ 

(a) ᑭᓯᐊᓂ ᐅᓪᓗᖓᑕ ᐅᖃᐅᓯᐅᓯᒪᔪᒥᒃ ᑕᐃᑲᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᒥᒃ (1)(d)-ᒥᒃ; ᐅᕝᕙᓘᓐᓃᑦ 

(b) ᑭᓯᐊᓂ ᐊᔪᓕᖅᑎᑕᐅᓯᒪᔪᒥᒃ ᑕᐃᑲᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᒥᒃ 19(4)(c)-ᒥᒃ. 

 
ᑎᓕᓯᔾᔪᑎᖃᕐᓂᐋᙱᓚᑦ ᐅᕝᕙᓘᓐᓃᑦ ᑎᒍᓯᓂᐋᙱᓚᑦ ᑕᐃᑲᓂ ᑐᓴᐅᒪᔾᔪᑎᓂᑦ ᐅᕝᕙᓘᓐᓃᑦ 
ᐅᓐᓂᕐᓘᑎᐅᑉ ᐃᓗᐊᓂ 

(4) ᑭᓯᐊᓂ ᐊᖏᖅᑕᐅᓯᒪᑎᓪᓗᒍ ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ 
ᐅᓐᓂᕐᓘᑎᖃᖅᓯᒪᔪᖃᑎᓪᓗᒍ ᐃᓗᐊᓂ ᐃᓚᖓᑎᒍ 19-ᒥᒃ, ᑖᓐᓇ ᑐᑭᒧᐊᖅᑎᓯᔨᒃ 
ᐱᓕᕆᐊᖃᕐᓂᐋᙱᓚ ᓄᐊᒃᓯᕙᒃᑐᓄᑦ ᐃᖅᑲᖅᑐᐃᕕᒃᑯᑎᒎᖅᑎᑕᐅᔪᓐᓇᖅᑐᓂᒃ 
ᐃᓚᖓᑎᒍ 23-ᒥᒃ ᐅᕝᕙᓘᓐᓃᑦ 24-ᒥᒃ ᑖᒃᑯᐊ ᒪᓕᓪᓗᒋᑦ ᐊᑭᓕᖅᑕᐅᓯᒪᙱᑐᐃᑦ ᑖᒃᓰᑦ 
ᐊᑭᓕᒃᓴᐅᔪᓂᕐᒧᑦ ᑭᓯᐊᓂ ᑭᖑᓂᐊᒍ 

(a) ᑭᓯᐊᓂ ᐅᓪᓗᖓᑕ ᐅᖃᐅᓯᐅᓯᒪᔪᒥᒃ ᑕᐃᑲᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᒥᒃ (1)(d)-ᒥᒃ; ᐅᕝᕙᓘᓐᓃᑦ 

(b) ᖃᓄᐃᓕᖓᓂᖓᑕ ᐅᓐᓂᕐᓘᑎᐅᓯᒪᔪᒥᒃ, ᐅᓪᓗᖓᑕ ᖃᓄᑎᒋ 
(i) ᐊᑯᓐᓂᖓᓂ ᐅᓐᓂᕐᓘᑎᐅᔫᑉ ᑖᒃᑯᐊ ᒪᓕᒃᑕᐅᔭᕆᐊᓖᑦ 

ᐅᓐᓂᕐᓘᑎᒋᔭᐅᔪᓄᑦ ᐱᑕᖃᕈᓐᓃᖅᑎᓪᓗᒋᑦ ᐊᒻᒪᓗ ᓯᕗᓂᐊᒍ 
ᐋᖅᑭᒃᓱᐃᓚᐅᖅᑎᓐᓇᒋᑦ ᐅᓐᓂᕐᓘᑎᓂᒃ, ᐅᕝᕙᓘᓐᓃᑦ 

(ii) ᑖᒃᑯᐊ ᐅᓐᓂᕐᓘᑏᑦ ᑲᔪᓯᒃᑲᓂᒍᓐᓇᐃᓗᑎᒃ. 
 
ᐃᓚᐃᓐᓇᒋᑦ ᐅᓐᓂᕐᓘᑎᐅᔪᑦ 

(5) ᑕᐃᒪᐃᒐᓗᐊᖅᑎᓪᓗᒋᑦ ᐃᓚᒃᑲᓐᓂᖓᓂ (4)-ᒥᒃ, ᑭᓯᐊᓂ ᐅᓐᓂᕐᓘᑎᐅᔪᑦ 
ᐃᓚᖓᑎᒍ 19-ᒥᒃ ᑐᕌᖓᔪᑦ ᑭᓯᐊᓂ ᐃᓚᐃᓐᓇᖏᑕ ᐊᑭᓕᖅᑕᐅᓯᒪᙱᑐᓄᑦ ᑖᒃᓰᓄᑦ 
ᐊᑭᓕᒃᓴᐅᔪᓄᑦ, ᑖᓐᓇ ᑐᑭᒧᐊᖅᑎᓯᔨᒃ ᐱᓕᕆᐊᖃᕐᓂᐊᖅᑐᒃ ᓄᐊᒃᓯᕙᒃᑐᓄᑦ 
ᐃᖅᑲᖅᑐᐃᕕᒃᑯᑎᒎᖅᑎᑕᐅᔪᓐᓇᖅᑐᓂᒃ ᑖᒃᑯᐊ ᒪᓕᓪᓗᒋᑦ ᐃᓕᓴᕆᔭᐅᙱᑐᐃᑦ ᐃᓚᐃᓐᓇᖏᑦ 
ᐊᑭᓕᖅᑕᐅᓯᒪᙱᑐᓂᑦ ᑖᒃᓰᓄᑦ ᐊᑭᓕᒃᓴᐅᔪᓂᒃ ᑕᐃᑲᓂ ᐅᓪᓗᖓᑕ ᐅᖃᐅᓯᐅᓯᒪᔪᒥᒃ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂᒃ (1)(d)-ᒥᒃ. 

ᐅᓐᓂᕐᓘᑏᑦ ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ 
19. (1) ᐃᓄᒃ ᑐᓴᐅᒪᔾᔪᑎᑖᖅᓯᒪᔪᒃ ᖃᐅᔨᓴᕈᑕᐅᔪᑦ ᓇᓗᓇᐃᖅᑕᐅᓂᖏᓐᓂᒃ 
ᐃᓚᖓᑎᒍ 18-ᒥᒃ ᑐᓂᔭᐅᓯᒪᔪᖅ ᐱᔪᓐᓇᖅᑐᖅ, ᐃᓗᐊᓂ ᐅᓪᓗᐃᑦ 30-ᓂᒃ ᑭᖑᓂᐊᒍ 
ᐅᓪᓗᖓᑕ ᑐᓴᐅᒪᔾᔪᑎᒻᒥᒃ ᑖᒃᑯᓄᖓ ᖃᐅᔨᓴᕈᑕᐅᔪᑦ ᓇᓗᓇᐃᖅᑕᐅᓂᖏᓐᓄᑦ ᑐᓂᔭᐅᑎᓪᓗᒋᑦ, 
ᐅᓐᓂᕐᓘᑎᒋᓪᓗᒋᑦ ᖃᐅᔨᓴᕈᑕᐅᔪᓄᑦ ᓇᓗᓇᐃᖅᑕᐅᓂᖏᑕ ᑖᐃᒃᑯᖓ ᓄᓇᕗᒻᒥ 
ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᑭᓯᐊᓂ ᑖᒃᑯᐊ ᑐᓴᐅᒪᔾᔪᑏᑦ ᖃᐅᔨᓴᕈᑕᐅᔪᑦ ᓇᓗᓇᐃᖅᑕᐅᓂᖏᑦ 
ᑐᕌᖓᑕᐅᖅᐸᑕ ᑖᒃᑯᓄᖓ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᓲᕐᓗ ᐅᕝᕙᓘᓐᓃᑦ 
ᐅᓐᓂᕐᓘᑎᐅᒍᓐᓇᖅᑐᕕᓃᑦ ᐃᓚᖓᑎᒍ 17-ᒥᒃ. 
 
ᐃᓚᒋᔭᐅᔪᐃᑦ 

(2) ᑖᓐᓇ ᑐᑭᒧᐊᖅᑎᓯᔨᒃ ᐃᓚᒋᔭᐅᔪᖅ ᐅᓐᓂᕐᓗᖅᐸᒃᑐᓄᑦ ᐃᓚᖓᑎᒍ ᐃᓚᖓᓂ. 
 
ᖃᐅᔨᓇᓱᒃᑕᖃᕐᓂᖅ 

(3) ᑖᒃᑯᐊ ᓄᓇᕗᒻᒥᑦ ᐃᖅᑲᖅᑐᐃᕕᒃᓕᕆᔨᒃᑯᑦ ᖃᐅᔨᓇᓱᒍᓐᓇᖅᑐᐃᑦ ᐅᓐᓂᕐᓘᑎᓂᒃ 
ᐊᒻᒪᓗ ᓇᓗᓇᕈᑎᒃᓴᕐᓂᒃ ᑐᓂᓯᓯᒪᑎᓪᓗᒋᑦ ᓯᕗᓂᐊᒍ ᑖᒃᓱᒪ ᐃᖅᑲᑐᐃᕕᒻᒨᑎᑦᓯᔪᒃ ᐊᒻᒪᓗ 
ᑖᑦᓱᒧᖓ ᑐᑭᒧᐊᖅᑎᓯᔨᒃ ᓱᙱᓗᐊᙱᑦᑐᒃᑯᑦ ᑲᒪᒋᔭᐅᓪᓗᓂ, ᐊᒻᒪᓗ ᐃᓱᒪᓕᐊᖑᓯᒪᓂᐊᖅᑐᑦ 
ᒪᓕᒍᑎᖃᕐᓗᑎᒃ ᐅᓐᓂᕐᓗᖅᑐᒧᑦ. 
 
ᐊᑐᖅᑕᐅᑲᐃᓐᓇᖅᑐᐃᑦ ᖃᓄᐃᓕᖓᖁᔭᐅᓂᖏᑦ 

(4) ᐃᓕᖅᑯᓯᐅᖁᔭᐅᔪᑦ ᐅᓐᓂᕐᓘᑎᓂᒃ ᑕᐃᑲᓂ ᐃᓚᖓᓂ, ᓄᓇᕗᒻᒥᑦ 
ᐃᖅᑲᖅᑐᐃᕕᓕᕆᔨᒃᑯᖏᑦ ᐋᖅᑭᒃᓱᐃᔪᓐᓇᖅᑐᐃᑦ ᓇᓪᓕᐊᒍᑐᐃᓐᓇᖓᓂ ᑐᑭᑖᕈᑎᐅᔪᓄᑦ 
ᐊᑐᖅᑕᐅᑲᐃᓐᓇᕈᑎᓂᒃ ᓇᓗᓇᐃᒍᑎᖓᑕ ᐅᖃᐅᔾᔪᐃᑐᒃᓴᓂᒃ ᑖᒃᑯᓄᖓ ᐊᑐᓕᖁᔭᐅᔪᓂᒃ 
ᐱᖁᔭᖅᑎᒍ, ᐱᖃᓯᐅᑎᔪᑦ ᐅᑯᓂᖓ 

(a) ᑎᓕᐅᕆᓪᓗᒋᑦ ᐃᓚᖏᓐᓂᒃ ᐅᕝᕙᓘᓐᓃᑦ ᐃᓘᓐᓇᖏᓐᓂᒃ ᑖᒃᑯᓂᖓ 
ᐊᑲᐅᙱᓕᐅᕈᑕᐅᔪᓂᒃ ᐊᑭᓕᖅᑕᐅᓯᒪᙱᑐᓄᑦ ᑖᒃᓰᓄᑦ ᐊᑭᓕᒃᓴᐅᔪᓂᒃ 
ᑖᒃᑯᐊ ᐊᑭᓕᖅᑕᐅᓗᑎᒃ ᐃᖅᑲᖅᑐᐃᕕᒃᑯᑎᒍ ᑖᒃᓱᒪ ᐃᖅᑲᑐᐃᕕᒻᒨᑎᑦᓯᔪᒧᑦ 
ᐅᑕᖅᑭᑎᑕᐅᔪᑦ ᐅᓐᓂᕐᓘᑎᖏᑦ; 

(b) ᐊᖏᖅᑕᐅᓯᒪᔪᖅ ᑐᑭᒧᐊᖅᑎᓯᔨᒧᑦ ᐱᓕᕆᐊᖃᕈᓐᓇᕆᐊ ᑖᒃᑯᓂᖓ 
ᓄᐊᒃᓯᕙᒃᑐᓄᑦ ᐃᖅᑲᖅᑐᐃᕕᒃᑯᑎᒎᖅᑎᑕᐅᔪᓐᓇᖅᑐᓂᒃ ᐃᓚᖓᓂ 23-ᒥᒃ 
ᐅᕝᕙᓘᓐᓃᑦ 24-ᒥᒃ ᑖᒃᑯᐊ ᒪᓕᓪᓗᒋᑦ ᐊᑭᓕᖅᑕᐅᓯᒪᙱᑐᐃᑦ ᑖᒃᓰᓄᑦ 
ᐊᑭᓕᒃᓴᐅᔪᓂᒃ, ᐅᑯᐊ ᒪᓕᑦᓱᒋᑦ ᓇᓪᓕᐊᒍᑐᐃᓐᓇᖏᑦ 
ᖃᓄᐃᓕᖓᖁᔭᐅᒋᐊ ᐱᖃᓯᐅᑎᔪᑦ ᐊᑐᖅᑕᐅᑲᐃᓐᓇᖅᑐᐃᑦ ᑐᑭᑖᕈᑎᐅᔪᑦ; 
ᐅᕝᕙᓘᓐᓃᑦ 

(c) ᐊᔪᖅᑎᑕᐅᓪᓗᑎᒃ ᐅᕝᕙᓘᓐᓃᑦ ᑭᒡᓕᖃᖅᑎᑦᓯᓪᓗᑎᒃ ᑐᑭᒧᐊᖅᑎᓯᔨᒥᒃ 
ᑖᒃᑯᓂᖓ ᓄᐊᒃᓯᕙᒃᑐᓄᑦ ᐃᖅᑲᖅᑐᐃᕕᒃᑯᑎᒎᖅᑎᑕᐅᔪᓐᓇᖅᑐᓂᒃ ᑖᒃᑯᐊ 
ᒪᓕᓪᓗᒋᑦ ᐊᑭᓕᖅᑕᐅᓯᒪᙱᑐᐃᑦ ᑖᒃᓰᓄᑦ ᐊᑭᓕᒃᓴᐅᔪᓂᒃ. 

 
ᐅᑎᖅᑎᑕᐅᑎᓪᓗᒋᑦ ᐅᕝᕙᓘᓐᓃᑦ ᑐᖅᑯᒃᑕᐅᔪᑦ ᑮᓇᐅᔭᐃᑦ 

(5) ᐊᑭᒋᒐᔭᖅᑕᖏᓐᓂᒃ ᐊᑭᓕᖅᑕᐅᔪᑦ ᐃᖅᑲᖅᑐᐃᕕᒃᑯᑎᒍ ᐃᓚᖓᑎᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᒥᒃ (4)(a)-ᒥᒃ ᐱᔭᕆᐊᖃᖅᑐᖅ, 

(a) ᑭᓯᐊᓂ ᑖᓐᓇ ᐅᓐᓂᕐᓗᖅᑐᖅ ᐊᖏᖅᑕᐅᓐᓂᕈᓂᒃ ᐃᓘᓐᓇᖏᓐᓄᑦ, 
ᐅᑎᖅᑎᑕᐅᓗᑎᒃ ᐃᖅᑲᑐᐃᕕᒻᒨᑎᑦᓯᔪᒧᑦ; 

(b) ᑭᓯᐊᓂ ᑖᒃᑯᐊ ᐊᑭᓕᖅᑕᐅᓯᒪᙱᑐᐃᑦ ᑖᒃᓰᑦ ᐊᑭᓕᒃᓴᐅᔪᓂᒃ 
ᒥᑭᓪᓕᒋᐊᖅᑕᐅᓂᖅᑲᑕ ᐅᓐᓂᕐᓗᑎᑎᒍ, ᑖᒃᑯᐊ ᑐᖅᑯᖅᑕᐅᔭᕆᐊᓖᑦ 
ᑕᐃᑯᙵ ᖃᑎᓱᖅᓯᒪᔪᑦ ᑮᓇᐅᔭᖁᑎᓕᒫᖏᓐᓄᑦ ᑮᓇᐅᔭᒃᑯᕕᖏᓐᓄᑦ 
ᐊᑭᒋᒐᔭᖅᑕᖏᑦ ᒥᑭᓪᓕᒋᐊᖅᑕᐅᓯᒪᔪᑦ ᐊᑭᓕᖅᑕᐅᓯᒪᙱᑐᐃᑦ ᑖᒃᓰᓄᑦ 
ᐊᑭᓕᒃᓴᐅᔪᓂᒃ ᐊᒻᒪᓗ ᐅᑎᖅᑎᑕᐅᒍᓐᓇᖅᑐᐃᑦ ᐃᖅᑲᑐᐃᕕᒻᒨᑎᑦᓯᔪᒧᑦ 
ᐊᒥᐊᒃᑯᖏᓐᓂᑦ ᐊᑭᒋᒐᔭᖅᑕᖏᑦ, ᑭᓯᐊᓂ ᐱᑕᖃᑐᐊᖅᐸᑦ; ᐅᕝᕙᓘᓐᓃᑦ 

(c) ᑭᓯᐊᓂ ᑖᒃᑯᐊ ᐅᓐᓂᖅᓘᑏᑦ ᐊᖏᖅᑕᐅᓂᖏᒃᑯᓂᒃ, ᑐᖅᑯᖅᑕᐅᒋᐊᓖᑦ 
ᑕᕝᕗᖓ ᖃᑎᓱᖅᓯᒪᔪᑦ ᑮᓇᐅᔭᖁᑎᓕᒫᖏᓐᓄᑦ ᑮᓇᐅᔭᒃᑯᕕᖏᓐᓄᑦ. 

 
ᐊᑭᖃᖅᑐᐃᑦ 

(6) ᐊᑭᖏᑕ ᐅᓐᓂᕐᓘᑏᑦ ᐃᓚᖓᑎᒍ ᑖᒃᑯᐊ ᐃᓱᒪᑦᓴᖅᓯᐅᕈᑎᖃᖅᓯᐊᓂᐅᔪᑦ ᑕᐃᑲᓂ 
ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ. 
 

ᓄᐊᑕᐅᔪᑦ ᐊᑭᓕᖅᑕᐅᓯᒪᙱᑐᓄᑦ ᑖᒃᓰᓄᑦ ᐊᑭᓕᒃᓴᐅᔪᑦ 
 
ᐊᕕᒃᑐᖅᓯᒪᓗᒋᑦ ᐊᑭᓖᖃᖅᑕᕐᓂᖅ 
20. (1) ᑖᓐᓇ ᑐᑭᒧᐊᖅᑎᓯᔨᒃ ᐊᖏᖃᑎᖃᕈᓐᓇᖅᑐᖅ ᑖᒃᓱᒥᖓ ᐃᓄᖕᒥ ᐊᑭᓕᒃᓴᓕᖕᒥᒃ 
ᑖᒃᑯᓂᖓ ᐊᑭᓕᖅᑕᐅᓯᒪᙱᑐᓂᑦ ᑖᒃᓰᓄᑦ ᐊᑭᓕᒃᓴᐅᔪᓂᒃ ᐊᑭᓕᖅᑕᐅᒋᐊᓕᖕᓂᒃ, ᑖᒃᑯᓂᖓ 
ᐊᕕᒃᑐᖅᓯᒪᓗᒋᑦ ᐊᑭᓖᖃᑦᑕᓂᕐᒧᑦ, ᐊᑭᓕᖅᑕᐅᒪᐃᑦᑐᓄᑦ ᐊᑭᓕᕋᑦᓴᐅᔪᓄᑦ ᐊᒻᒪᓗ 
ᓇᓪᓕᐊᒍᑐᐃᓐᓇᖓᓂ ᐊᑭᓕᖅᑐᕆᐊᓖᑦ ᓴᖅᑭᒃᑐᖃᕋᐃᑉᐸᑦ ᑖᒃᓱᒪᖓ ᑐᑭᒧᐊᖅᑎᓯᔨᒧᑦ 
ᐱᔾᔪᑕᐅᓕᕿᓪᓗᓂ ᐊᖏᕈᑎᐅᓯᒪᔪᑎᒍᑦ. 
 
ᖃᓄᐃᓕᖓᔭᐅᖁᔭᐅᔪᑦ 

(2) ᑐᑭᒧᐊᖅᑎᓯᔨᒃ ᐱᖃᓯᐅᔾᔨᔪᓐᓇᖅᑐᖅ ᓇᓪᓕᐊᒍᑐᐃᓐᓇᖓᓂ 
ᖃᓄᐃᓕᖓᔭᐅᖁᔭᐅᔪᓂᒃ ᐊᖏᕈᑎᒃᑯᑦ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ. 
 
ᓄᐊᑕᐅᕙᒃᑐᐃᑦ 

(3) ᐊᖏᖃᑎᒌᓐᓂᒃᑯᑦ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ ᐊᑐᓕᖅᑎᑕᐅᔪᑦ, 
ᓇᓪᓕᐊᒍᑐᓐᓇᖓᑕ ᐊᕕᒃᑐᖅᓯᒪᓪᓗᒋᑦ ᐊᑭᓖᖃᖅᑕᕐᓂᖅ ᓲᕐᓗ ᑭᖑᕙᖅᓯᒪᙱᑐᐃᑦ 
ᐊᖏᕈᑎᐅᓯᒪᔪᒃᑯᑦ ᐊᖏᕈᑎᓕᐅᖅᓯᒪᔪᑦ ᑖᒃᑯᓄᖓ ᒪᓕᒍᑎᖃᙱᑐᓄᑦ ᓄᐊᒃᓯᕙᒃᑐᓄᑦ 
ᐃᖅᑲᖅᑐᐃᕕᒃᑯᑎᒎᖅᑎᑕᐅᔪᓐᓇᖅᑐᓂᒃ. 
 
ᓄᖅᑲᖅᑎᑕᐅᔪᓐᓇᕐᓂᖏᑦ ᐊᖏᕈᑎᐅᓯᒪᔪᓂᑦ 

(4) ᑐᑭᒧᐊᖅᑎᓯᔨᒃ ᓄᖅᑲᖅᑎᑦᓯᔪᓐᓇᖅᑐᖅ ᐊᖏᕈᑎᐅᓯᒪᔪᓂᒃ ᑕᐃᑲᓂ 
ᐃᓚᒃᑲᓐᓂᖓᓂ (1)-ᒥᒃ ᑐᓂᔭᐅᓪᓗᓂᑦ ᑐᓴᐅᒪᔾᔪᑎᓂᒃ ᑖᑦᓱᒧᖓ ᐃᓄᒻᒧᑦ ᑖᒃᑯᐊ 
ᐊᖏᖃᑎᖃᕐᓂᕕᓂᖓᑕ ᑭᓯᐊᓂ 

(a) ᑖᓐᓇ ᐃᓄᑦ ᐊᕕᒃᑐᖅᓯᒪᔪᓂᑦ ᐊᑭᓖᙱᑦᑐᒥᓂᐅᒋᐊ ᐊᖏᕈᑎᐅᓯᒪᔪᒥᒃ 
ᐊᖏᕈᑎᓕᐅᖅᓯᒪᑎᓪᓗᒋᑦ; ᐅᕝᕙᓘᓐᓃᑦ 

(b) ᑖᓐᓇ ᐃᓄᒃ ᒪᓕᒃᓯᐊᓂᙱᑯᓂᒃ ᓇᓪᓕᐊᒍᑐᐃᓐᓇᖓᑕ 
ᖃᓄᐃᓕᖓᖁᔭᐅᔪᓂᒃ ᐊᖏᕈᑎᒃᑯᑦ. 

 
ᐊᑦᑐᑕᐅᓂᖓᑕ ᓄᖅᑲᑎᑕᐅᓂᐅᔪᒥᑦ 

(5) ᑐᑭᓯᐅᒪᓇᕐᓂᖅᓴᐅᓂᐊᕐᒪᑕ, ᓄᖅᑲᖅᑎᑕᐅᑎᓪᓗᒍ ᐊᖏᕈᑎᐅᓯᒪᔪᒃᑯᑦ ᑕᐃᑲᓂ 
ᐃᓚᒃᑲᓐᓂᖓᓂ (1)-ᒥᒃ, ᓇᓪᓕᐊᒍᑐᐃᓐᓇᖓᓂ ᐊᑭᓕᖅᑕᐅᓯᒪᙱᑐᑦ ᐊᑭᒋᒐᔭᖅᑕᖏᓐᓂᒃ 
ᐃᓚᖓᑎᒍ ᐊᖏᕈᑎᐅᑉ ᑖᒃᑯᐊ ᐅᑎᖅᑎᑕᐅᓗᑎᒃ ᐅᑯᐊ ᒪᓕᑦᓱᒋᑦ ᓄᐊᒃᓯᕙᒃᑐᓄᑦ 
ᐃᖅᑲᖅᑐᐃᕕᒃᑯᑎᒎᖅᑎᑕᐅᔪᓐᓇᖅᑐᓂᒃ. 
 
ᓇᓗᓇᐃᒃᑯᑕᖅ 
21. (1) ᐅᑯᐊ ᒪᓕᑦᓱᒋᑦ ᐃᓚᖓᑎᒍ 18-ᒥᒃ, ᑖᓐᓇ ᑐᑭᒧᐊᖅᑎᓯᔨᒃ ᑎᑎᕋᖅᓯᒪᔪᓂ 
ᑐᖅᑯᑕᐅᑎᑦᓯᒍᓐᓇᑐᖅ ᐃᖅᑲᖅᑐᐃᕕᖕᒧᐊᖁᓪᓗᓂᖏᑦ ᓇᓗᓇᐃᒃᑯᑎᐅᔾᔪᑎᐅᓪᓗᓂ 
ᑎᑎᕋᖅᑎᖓᓐᓄᑦ ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᑖᒃᑯᐊ ᒪᓕᓪᓗᒋᑦ 
ᐊᑭᓕᖅᑕᐅᓯᒪᙱᑐᓄᑦ ᑖᒃᓰᓄᑦ ᐊᑭᓕᒃᓴᖏᓐᓄᑦ ᓇᓗᓇᐃᖅᓯᒪᔪᒥᒃ 

(a) ᐊᑭᒋᒐᔭᖅᑕᖏᓐᓂᒃ ᐊᑭᓕᖅᓴᖃᖅᑐᐃᑦ; 
(b) ᐊᑭᒋᒐᔭᖅᑕᖏᓐᓂᒃ ᐊᑭᓕᖅᑕᐅᓯᒪᙱᑐᐃᑦ, ᐱᖃᓯᐅᑎᔪᑦ 

ᓇᓪᓕᐊᒍᑐᐃᓐᓇᖓᓂ ᖄᒃᑲᓐᓂᐊᒍ ᐊᑭᓕᖅᓱᖅᑕᐅᔭᕆᐊᓖᑦ ᐊᒻᒪᓗ 
ᓱᒋᐊᖅᑕᐅᔾᔪᑎᐅᔪᑦ ᑖᒃᑯᐊ ᐅᓪᓗᖓᑕ ᑎᑎᕋᖅᓯᒪᔪᓂ 
ᑐᖅᑯᑕᐅᓚᐅᖅᑎᓪᓗᒋᑦ; ᐊᒻᒪᓗ 

(c) ᐊᑎᖓᑕ ᐃᓅᑉ ᐊᑭᓕᖅᑕᓂᐊᖅᑎᓗᒍ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᒃᐸᑦ, 
ᓇᓪᓕᐊᒍᑐᐃᓐᓇᖓᓂ ᖃᐅᔨᔭᐅᕆᐊᖃᖅᑐᒥᒃ ᓇᓗᓇᐃᒃᑯᑕᖓᑎᒍ ᐃᓅᑉ. 

 
ᐊᑦᑐᑕᐅᓂᖓᑕ ᑎᑎᕋᖅᓯᒪᔪᓂ ᑐᖅᑯᑕᐅᓯᒪᔪᑦ ᐃᖅᑲᖅᑐᐃᕕᖕᒧᐊᖅᑎᓯᓂᖅ 

(2) ᓇᓗᓇᐃᒃᑯᑕᖅ ᑎᑎᕋᖅᓯᒪᔪᓂ ᑐᖅᑯᑕᐅᓯᒪᔪᐃᑦ ᐃᖅᑲᖅᑐᐃᕕᖕᒧᐊᖅᑎᓯᓂᖅ 
ᐃᓚᖓᑎᒍ ᑖᒃᑯᐊ ᐊᔾᔨᓴᐃᓐᓇᖏᑦ ᐊᑐᓕᖅᑎᑕᐅᓂᖏᑦ ᐊᒻᒪᓗ ᐊᑦᑐᑕᐅᓂᖏᑕ, ᐊᒻᒪᓗ 
ᐃᓘᓐᓇᖏᑦ ᐃᖅᑲᖅᑐᐃᑦᔪᑕᐅᔪᓄᑦ ᐊᒻᒪᓗ ᐊᓯᖏᑦ ᐊᑐᓕᕈᔭᐅᔪᑦ ᑎᑎᖅᑲᖁᑎᒍ ᑖᒃᑯᐊ 
ᐱᖃᓯᐅᔾᔭᐅᑐᓐᓇᕆᐊᓖᑦ, ᑕᐃᒫᒃ ᐃᖅᑲᖅᑐᐃᔾᔪᑕᐅᔪᖃᑐᐊᒃᐸᑦ ᓄᓇᕗᒻᒥᑦ 
ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᑖᒃᓱᒧᖓ ᐃᓄᖕᒧᑦ ᐊᑎᖃᖅᑐᖅ ᑕᐃᑲᓂ 
ᐊᑭᓕᖅᓴᖃᕈᓐᓃᕈᑕᐅᔪᓐᓇᖅᐳᖅ ᐊᑭᒋᒐᔭᖅᑕᖏᓐᓂᒃ ᐊᑭᓕᖅᑕᐅᓯᒪᙱᑐᓂᒃ ᓇᓗᓇᐃᖅᓯᒪᔪᒥᒃ 
ᓇᓗᓇᐃᒃᑯᑕᖓᓂᑦ. 
 
ᐱᖓᔪᒋᔭᐅᔪᑦ − ᓯᓚᑖᓂᖓᖅᓯᒪᔪᑦ ᐊᑐᕈᑎᖃᖁᔨᔪᐃᑦ 
22. (1) ᐅᑯᐊ ᒪᓕᑦᓱᒋᑦ ᐃᓚᖓᑎᒍ 18-ᒥᒃ, ᑭᓯᐊᓂ ᑖᒃᑯᐊ ᐱᖓᔪᒋᔭᐅᔪᑦ ᓯᓚᑖᓂᖓᖅᓯᒪᔪᑦ 
ᑖᒃᑯᓄᖓ ᐅᕝᕙᓘᓐᓃᑦ ᐊᑭᓖᑎᑦᓯᒍᓐᓇᑎᑦᓯᓗᑎᒃ ᑖᒃᓱᒥᖓ ᐃᓄᖕᒥᒃ ᐊᑭᓖᒋᐊᖃᕐᓂᖓᓄᑦ 
ᐊᑭᓕᖅᑕᐅᓯᒪᙱᑐᓂᑦ ᑖᒃᓰᑦ ᐊᑭᓕᒃᓴᖏᓐᓂᒃ, ᑖᓐᓇ ᑐᑭᒧᐊᖅᑎᓯᔨᒃ ᑐᓂᓯᔪᓐᓇᖅᑐᖅ 
ᑐᓴᐅᒪᔾᔪᑎᓂᒃ ᑖᒃᓱᒧᖓ ᐱᖓᔪᒋᔭᐅᔪᒧᑦ ᓯᓚᑖᓂᖓᖅᓯᒪᔪᒥᒃ ᐊᑐᕈᑎᖃᖁᔨᓪᓗᑎᒃ, ᑖᒃᑯᐊ 
ᑮᓇᐅᔭᒃᑯᕕᖓᑕ ᐊᑭᓕᖅᑕᐅᓯᒪᙱᑐᓂ ᑖᒃᓰᑦ ᐊᑭᓕᕋᑦᓴᖏᓐᓂᑦ, ᑮᓇᐅᔭᑦ ᓲᕐᓗ 

ᐊᑭᓕᖅᑕᐅᓚᖓᑎᓪᓗᒋᑦ ᐃᓄᖕᒧᑦ ᐊᑭᓖᒋᐊᖃᕐᓂᖓᓄᑦ ᑖᒃᑯᓄᖓ ᐊᑭᓕᖅᑕᐅᓯᒪᙱᑐᓂ ᑖᒃᓰᑦ 
ᐊᑭᓕᕋᑦᓴᖏᓐᓂᑦ, ᐃᓘᓐᓇᖏᓐᓂᒃ ᐅᕝᕙᓘᓐᓃᑦ ᐃᓚᐃᓐᓇᖏᓐᓂᒃ, ᐊᑭᓕᖅᑕᐅᓗᑎᒃ ᓄᓇᕗᑦ 
ᒐᕙᒪᒃᑯᖏᓐᓄᑦ. 
 
ᓴᒃᑯᐅᓂᖓᑕ ᐸᓯᔭᑦᓴᐅᓂᐅᔫᑉ ᑖᒃᑯᓂᖓ ᐱᖓᔪᒋᔭᐅᔪᒥᑦ ᓯᓚᑖᓂᖓᖅᓯᒪᔪᓄᑦ 

(2) ᓇᓕᖅᑲᖏᓐᓂᑦ ᑖᒃᑯᓇᖓ ᓄᓇᕗᒻᒥᑦ ᒐᕙᒪᒃᑯᖏᓐᓄᑦ ᑮᓇᐅᔭᐃᑦ ᐊᑭᓕᐅᑎᐅᔪᑦ 
ᓈᒻᒪᒋᔭᐅᓂᐊᖅᑐᑦ ᑐᐱᖅᓱᖅᑕᐅᓯᒪᔪᑦ ᐃᓚᒃᑲᓐᓂᖓᓂ (1)-ᒥᒃ ᐃᓚᒋᔭᐅᓪᓗᑎᒃ ᓴᒃᑯᑕᐅᖁᓪᓗᒋᑦ 
ᑖᒃᑯᐊ ᐸᓯᔭᑦᓴᐅᓂᖓᑕ ᐱᖓᔪᒋᔭᐅᔪᒧᑦ ᓯᓚᑖᓂᖓᖅᓯᒪᔪᒧᑦ ᑖᒃᓱᒧᖓ ᐃᓄᑉ ᐊᑭᓕᓴᖏᓐᓄᑦ 
ᑖᒃᑯᓄᖓ ᐊᑭᓕᖅᑕᐅᓯᒪᙱᑐᓂ ᑖᒃᓰᑦ ᐊᑭᓕᕋᑦᓴᖏᓐᓂᑦ, ᖃᓄᑎᒋ ᐊᑭᒋᒐᔭᖅᑕᖏᓐᓄᑦ 
ᐅᖃᐅᓯᐅᓯᒪᔪᒥᒃ ᓇᓕᖅᑲᖏᓐᓂᒃ. 
 
ᓴᒃᑯᐅᓂᖓᑕ ᐸᓯᔭᑦᓴᐅᓂᐅᔫᑉ ᑖᒃᑯᓂᖓ ᑖᒃᓰᑦ ᐊᓯᒥᓄᑦ ᐊᑭᓕᒃᓴᓕᖕᓂᒃ 

(3) ᐊᑭᓕᖅᑕᐅᓯᒪᙱᑐᓄᑦ ᑖᒃᓰᑦ ᐊᑭᓕᒃᓴᖏᓐᓂᒃ ᑖᒃᑯᐊ ᒥᑭᓪᓕᒋᐊᖅᑕᐅᔪᐃᑦ 
ᐊᑭᒋᒐᔭᖑᐊᖅᑕᖏᑦ ᑮᓇᐅᔭᑦ ᐊᑭᓕᖅᑕᐅᔪᑦ ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ ᑖᒃᑯᓇᖓ 
ᐱᖓᔪᒋᔭᐅᔪᓂᒃ ᓯᓚᑖᓂᖓᖅᓯᒪᔪᒧᑦ ᓈᒻᒪᒋᔭᐅᑎᓪᓗᑎᒃ ᑐᐱᖅᓱᖅᑕᐅᓯᒪᔪᑦ 
ᐃᓚᒃᑲᓐᓂᖓᓂ (1)-ᒥᒃ ᑐᕌᖓᔪᓄᑦ ᑖᒃᑯᓄᖓ ᐊᑭᓕᖅᑕᐅᓯᒪᙱᑐᓄᑦ ᑖᒃᓰᑦ ᐊᑭᓕᒃᓴᖏᓐᓂᒃ. 
 
ᐸᓯᔭᐅᔪᓐᓇᕐᓂᖏᑦ ᐱᖓᔪᒋᔭᐅᔪᐃᑦ ᓯᓚᑖᓂᖓᖅᓯᒪᔪᒧᑦ 

(4) ᑭᓯᐊᓂ, ᑭᖑᓂᐊᒍ ᑐᓂᔭᐅᓚᐅᖅᑎᓗᒋᑦ ᑐᓴᐅᒪᔾᔪᑎᓂᒃ ᐃᓚᒃᑲᓐᓂᖓᓂ (1)-ᒥᒃ, 
ᑖᒃᑯᐊ ᐱᖓᔪᒋᔭᐅᔪᑦ ᓯᓚᑖᓂᖓᖅᓯᒪᔪᒧᑦ ᓴᒃᑯᐃᓪᓗᓂᒃ ᐸᓯᔭᐅᔪᓐᓇᕐᓂᖏᑦ ᑖᒃᓱᒧᖓ ᐃᓄᖕᒧᑦ 
ᐊᑭᓖᒋᐊᓕᖕᒧᑦ ᑖᒃᑯᓄᖓ ᐊᑭᓕᖅᑕᐅᓯᒪᙱᑐᓄᑦ ᑖᒃᓰᑦ ᐊᑭᓕᒃᓴᖏᓐᓂᒃ ᓇᓗᓇᐃᖅᓯᒪᔪᒧᑦ 
ᑐᓴᐅᒪᔾᔪᑎᓂᒃ, 

(a) ᐊᑭᖏᑦ ᓴᒃᑯᑕᐅᓂᖓᑕ ᐸᓯᔭᐅᔪᓐᓇᕐᓂᖏᑦ, ᐊᑭᒋᒐᔭᖑᐊᖅᑕᖏᑕ 
ᐊᑭᓕᖅᑕᐅᓯᒪᙱᑐᓄᑦ ᑖᒃᓰᑦ ᐊᑭᓕᒃᓴᖏᓐᓂᒃ, ᑖᒃᑯᐊ 
ᐊᑭᓕᖅᑕᐅᓯᒪᙱᑐᑦ ᑖᒃᓰᑦ ᐊᑭᓕᒃᓴᖏᓐᓂᒃ ᐊᑭᓕᖅᑕᐅᓂᐊᓕᖅᑐᑎᒃ 
ᐱᖓᔪᒋᔭᐅᔪᒧᑦ ᓯᓚᑖᓂᖓᖅᓯᒪᔪᒧᑦ; 

(b) ᐊᑭᓕᒃᓴᐅᔪᑦ ᐋᖅᑭᒋᐊᖅᑕᐅᑲᓐᓂᖃᑦᑕᖅᑐᐃᑦ 
ᐋᖅᑭᒋᐊᖅᑕᐅᒋᐊᖃᖅᑎᓪᓗᒋᑦ ᐅᖓᑖᓅᖁᙱᓗᒋᑦ 
ᐊᑭᓕᖅᑕᐅᓯᒪᙱᑐᓄᑦ ᑖᒃᓰᑦ ᐊᑭᓕᒃᓴᖏᓐᓂᒃ ᐋᖅᑭᒃᓱᖅᑕᐅᑎᓪᓗᒋᑦ; 

(c) ᐅᑯᐊ ᒪᓕᑦᓱᒋᑦ ᑕᐃᑲᓂ ᐊᑭᓕᒃᓴᖃᓗᐊᕐᓗᓂ ᓱᓇᐃᕈᑎᓂᖅ ᐊᒻᒪᓗ 
ᐋᖅᑭᒋᐊᖅᑕᐅᒍᓐᓇᕈᓐᓃᑐᑦ ᐱᖁᔭᑦ (ᑲᓇᑕᒥ) ᐊᒻᒪᓗ 
ᓇᓪᓕᐊᒍᑐᐃᓐᓇᖓᑕ ᐊᓯᖏᓐᓂᑦ ᐱᖁᔭᐅᑉ ᑲᓇᑕᒥ, ᑖᒃᑯᓄᖓ 
ᐊᑭᓕᕋᑦᓴᖃᖅᑐᓄᑦ ᓯᕗᓪᓕᖅᐸᖑᖅᑎᑕᐅᓯᒪᔪᑦ ᐃᓘᓐᓇᖏᓐᓄᑦ ᐊᓯᖏ 
ᐱᔪᓐᓇᐅᑎᖏᑕ ᐊᓯᐊᓄᑦ ᐃᓅᑉ; ᐊᒻᒪᓗ 

(d) ᐃᓚᓕᐅᑎᓯᒪᔪᑦ ᖄᒃᑲᓐᓂᐊᒍᑦ ᐊᑭᓕᖅᓱᑕᐅᔭᕆᐊᓖᑦ ᑕᐃᑲᓂ 
ᐊᖏᕈᑕᐅᓯᒪᔪᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᔪᑎᖏᓐᓄᑦ ᐱᖁᔭᖓᓂ. 

ᑎᒍᓯᒍᓐᓇᕐᓂᖅ ᐱᔾᔪᑎᒋᓪᓗᒋᑦ ᐊᖅᓵᖅᓯᒍᑕᐅᔪᑦ ᐊᑭᓖᒍᑕᐅᓪᓗᑎᒃ 
23. (1) ᐅᑯᐊ ᒪᓕᑦᓱᒋᑦ ᐃᓚᖓᑎᒍ 18-ᒥᒃ, ᑭᓯᐊᓂ ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒃ, ᐊᓯᖏᐊᒍ 
ᓂᐅᕐᕈᑎᖃᑦᑐᒧᑦ ᐊᑭᓕᐅᑕᐅᒐᔪᒃᑐᓄᑦ, ᐊᑭᓖᒋᐊᖃᖅᑎᑕᐅᔪᑦ ᑖᒃᑯᓂᖓ ᐊᑭᓕᖅᑕᐅᓯᒪᙱᑐᓄᑦ 
ᑖᒃᓰᑦ ᐊᑭᓕᒃᓴᖏᓐᓂᒃ, ᑖᓐᓇ ᑐᑭᒧᐊᖅᑎᓯᔨᒃ ᖃᐅᔨᓴᖅᑕᐅᑎᑦᓯᔪᓐᓇᖅᑐᖅ ᑖᒃᓯᓂ ᑕᐃᑯᙵ 
ᓇᔪᖅᑕᐅᔪᒥᒃ ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒧᒃ ᑎᒍᓯᒍᓐᓇᓗᓂ ᐃᒥᐊᓗᓐᓂᑦ ᐱᔾᔪᑎᒋᓪᓗᒋᑦ 
ᐊᖅᓵᖅᓯᒍᓐᓇᓂᖏᓐᓄᑦ ᐊᑭᓖᒍᑕᐅᓪᓗᑎᒃ ᐃᓚᖓᑎᒍ. 
 
ᐱᔪᓐᓇᐅᑎᖏᑦ ᑖᒃᓯᓄᑦ ᖃᐅᔨᓴᖅᑎᒧᑦ 

(2) ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᐅᖃᐅᓯᐅᓯᒪᔪᒥᒃ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ 
ᑎᒍᓯᔪᓐᓇᖅᑐᐃᑦ ᓇᓪᓕᐊᒍᑐᓐᓇᖓᒥ ᐃᒥᐊᓗᖕᓂᑦ ᓇᓂᔭᐅᔪᓂᑦ ᐃᒡᓗᖁᑎᒋᔭᐅᔪᓃᑦᑐᓂᒃ ᐊᒻᒪᓗ 
ᐱᔾᔪᑎᒋᓪᓗᒋᑦ ᐊᔾᔨᓴᐃᓐᓇᖏᑦ ᐱᔪᓐᓇᐅᑏᑦ ᐊᒻᒪᓗ ᐱᓕᕆᐊᕆᔭᖏᓐᓄᑦ 
ᑲᔪᓯᓂᐊᕋᓗᐊᖅᑎᓪᓗᒋᑦ ᖃᐅᔨᓴᖅᑕᐅᑎᓪᓗᒋᑦ ᐃᓚᖓᑎᒍ 28-ᒥᒃ. 
 
ᑎᒍᓯᒍᓐᓇᕐᓂᖅ ᓇᔪᖅᑕᐅᔪᓂᒃ 

(3) ᑭᓯᐊᓂ ᑖᓐᓇ ᑖᒃᓯᓂᒃ ᖃᐅᔨᓴᖅᑐᖅ ᐃᓂᖃᑦᓯᐊᑎᑦᓯᔪᓐᓇᖅᑎᓐᓇᒍ ᐃᒥᐊᓗᖕᓂᒃ 
ᑎᒍᔭᐅᓯᒪᔪᓂᒃ ᐃᓚᖓᑎᒍ ᐱᖁᔭᐅᑉ, ᑖᓐᓇ ᑖᒃᓯᓂᒃ ᖃᐅᔨᓴᖅᑎᖅ ᐃᓂᒃᓴᖃᖅᑎᑦᓯᓗᓂᒃ 
ᑎᒍᔭᐅᓯᒪᔪᑦ ᐃᒥᐊᓗᖕᓂᒃ ᓇᓂᓯᕕᐅᓚᐅᖅᑐᒥᒃ ᑕᐃᑲᓂ 

(a) ᒪᑐᒃᓯᒪᔪᒥᒃ ᐴᖅᓴᓃᒃᑐᓂᑦ ᐃᓗᓕᖃᖅᑐᒥᒃ ᐃᒥᐊᓗᖕᓂᒃ ᑕᐃᑲᓂ 
ᐊᖏᕈᑕᐅᓯᒪᔪᒥᑦ ᒪᓕᒐᕋᓛᓂᑦ; ᐊᒻᒪᓗ 

(b) ᐸᐃᑉᐹᓂᒃ ᓴᖅᑭᔮᖅᑎᑦᓯᓗᑎᒃ, ᑕᑯᒃᓴᐅᓗᑎᒃ ᐃᒡᓗᖁᑎᒋᔭᐅᔪᓂᒃ 
ᐃᒥᐊᓗᐃᑦ ᐃᓂᒋᓂᐊᖅᑕᖏᓐᓂᒃ, ᑖᒃᑯᐊ ᑐᓴᐅᒪᔾᔪᑏᑦ 
ᓇᓗᓇᐃᖅᓯᒪᓪᓗᑎᒃ ᐃᒥᐊᓗᐃᑦ ᑎᒍᔭᐅᓯᒪᔪᑦ ᐊᒻᒪᓗ ᐃᓗᓕᖃᖅᑐᑎᒃ 
ᑐᓴᐅᒪᔾᔪᑎᓂᒃ ᓇᓗᓇᐃᖅᓯᒪᔪᓂ ᒪᓕᒐᕋᓛᑎᒍ. 

 
ᑎᒍᓯᒍᓐᓇᕐᓂᖅ ᓇᔪᖅᑕᐅᔪᓂᒃ − ᖃᓄᐃᓕᐅᖁᔭᐅᙱᓐᓂᑦ 

(4) ᐃᓄᒃ ᐱᓕᕆᐊᖃᕐᓂᐊᙱᓚ, ᖃᐅᔨᒃᑲᑦᔪᑎᖃᒍᓐᓇᐃᓗᓂ, ᑎᑎᖅᑲᖁᑎᒍ 
ᐊᖏᕈᑎᓕᐅᕐᓂᐊᙱᓚ ᑖᒃᓯᓂ ᖃᐅᔨᓴᖅᑎᒧᑦ, 

(a) ᓅᑕᐅᖁᓪᓗᓂᒋᑦ, ᓂᐅᕕᐊᒃᓴᐅᖁᓪᓕᓂᖏᑦ ᐅᕝᕙᓘᓐᓃᑦ ᐊᓯᐊᒍ 
ᐸᕐᓇᐅᑎᓕᐅᕐᓂᐊᙱᓚ ᐃᒥᐊᓗᖕᓂᒃ ᒪᑐᓯᒪᔪᓂᒃ ᑕᐃᑲᓂ 
ᐊᖏᕈᑕᐅᓯᒪᔪᒥᑦ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ (3)(a)-ᒥᒃ; ᐅᕝᕙᓘᓐᓃᑦ 

(b) ᓅᑕᐅᖁᓪᓗᓂᖏᑦ, ᓱᕋᐃᖁᓪᓗᓂᖏᑦ ᐅᕝᕙᓘᓐᓃᑦ ᐊᓯᐊᒍ 
ᐱᖅᑯᓗᐊᕿᑎᓪᓗᒍ ᑐᓴᐅᒪᔾᔪᑏᑦ ᐸᐃᑉᐹᓂᒃ ᓴᖅᑭᔮᖅᑐᖃᖅᑎᓪᓗᒍ 
ᐊᖏᕈᑎᐅᓯᒪᔪᒥᒃ ᑕᐃᑲᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ (3)(b)-ᒥᒃ. 

 
ᐊᖅᓵᖅᓯᒍᑕᐅᔪᑦ ᐊᑭᓖᒍᑕᐅᓪᓗᑎᒃ ᑎᒍᓯᒍᓐᓇᕐᓂᖅ ᐃᒥᐊᓗᖕᓂᒃ 

(5) ᑭᓯᐊᓂ ᐃᒥᐊᓗᒃ ᓂᐅᕕᐊᒃᓴᐅᔪᓐᓇᕐᓂᖏᓐᓄᑦ ᑎᒍᔭᐅᔪᕕᓃᑦ ᑕᒫᓂ ᐃᓚᖓᓂ 
ᐅᕝᕙᓘᓐᓃᑦ ᐃᓚᖓᑎᒍ 31-ᒥᒃ ᑕᐃᑲᙵ ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒧᑦ ᐅᕝᕙᓘᓐᓃᑦ 
ᐊᑭᓖᕆᐋᖃᖅᑐᒧᑦ ᑖᒃᑯᓂᖓ ᐊᑭᓖᒋᐊᖃᖅᑎᓪᓗᒋᑦ ᐊᑭᓕᖅᑕᐅᓯᒪᙱᑐᓄᑦ ᑖᒃᓰᑦ 
ᐊᑭᓕᒃᓴᖏᓐᓂᒃ, ᑖᓐᓇ ᑐᑭᒧᐊᖅᑎᓯᔨᒃ 



27 
 

(a) ᓇᓗᓇᐃᖅᓯᑐᐃᓐᓇᕆᐊᓕᒃ ᐊᑭᒋᒐᔭᖑᐊᖅᑕᖏᓐᓂᒃ ᐃᒥᐊᓗᖕᓂᒃ ᑖᒃᑯᐊ 
ᐊᑭᖏᑦ ᓇᓕᒨᒌᖓᓪᓗᑎᒃ ᐅᕝᕙᓘᓐᓃᑦ ᐊᑉᐸᓯᓂᖅᓴᐅᓗᑎᒃ 
ᐊᑭᒋᒐᔭᖑᐊᖅᑕᖏᓐᓂᒃ ᑖᒃᑯᓂᖓ ᐊᑭᓕᖅᑕᐅᓯᒪᙱᑐᓄᑦ ᑖᒃᓰᑦ 
ᐊᑭᓕᒃᓴᖏᓐᓂᒃ ᐊᖅᓵᖅᑕᐅᓂᐊᖅᑎᓪᓗᒋᑦ ᐊᑭᓖᒍᑕᐅᓂᐊᕐᓗᑎᒃ ᓄᓇᕘᑦ 
ᒐᕙᒪᒃᑯᖏᓐᓄᑦ; 

(b) ᓇᓗᓇᐃᖅᑎᑦᓯᐊᓗᓂ ᓇᓪᓕᐊᒍᑐᐃᓐᓇᖓᓂ ᐃᒥᐊᓗᐃᑦ ᐊᖅᓵᖅᓯᒍᑕᐅᔪᑦ 
ᐊᑭᓖᒍᑕᐅᓂᐊᕐᓗᑎᒃ ᑕᐃᑲᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ (a)-ᒥᒃ 
ᑐᓂᔭᐅᓪᓗᑎᒃ ᑖᒃᑯᓄᖓ ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᓄᑦ; ᐊᒻᒪᓗ 

(c) ᓇᓗᓇᐃᖅᑎᑦᓯᐊᓗᓂ ᐃᒥᐊᓗᐃᑦ ᑎᒍᔭᐅᔪᐃᑦ ᑕᐃᑲᓂ ᐃᓚᖓᓂ 
ᐊᖅᓵᑕᓯᒪᙱᑐᑦ ᐱᓕᕆᐊᖑᓪᓗᓂ ᐊᔾᔨᓴᐃᓐᓇᖓᑎᒍ ᒪᓕᒍᑎᖃᕐᓗᑎᕐᓗ 
ᓇᓪᓕᐊᒍᑐᐃᓐᓇᖓᑕ ᐊᓯᖏᓐᓂᑦ ᐃᒥᐊᓗᐃᑦ ᑎᒍᔭᐅᔪᑦ ᐃᓚᖓᑎᒍ 
ᐱᖁᔭᐅᑉ. 

 
ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᓄᑦ ᑲᒪᒋᔭᓖᑦ 

(6) ᑖᒃᑯᐊ ᐊᖅᓵᖅᓯᒍᑕᐅᔪᑦ ᐊᑭᓖᒍᑕᐅᓪᓗᑎᒃ ᐃᒥᐊᓗᓐᓂᑦ ᑐᓂᔭᐅᓪᓗᑎᒃ ᑖᒃᑯᓄᖓ 
ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᓄᑦ ᐃᓚᖓᑎᒍ ᐊᒻᒪᓗ ᐃᓱᒪᓕᐊᕆᓯᒪᔭᖓᑎᒍ 
ᓂᐅᕕᐊᒃᓴᐅᒍᓐᓇᕆᐊᑦ, ᑖᓐᓇ ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᓄᑦ 

(a) ᐊᑭᓖᒋᐊᓕᒃ ᐊᑭᒋᒐᔭᖑᐊᖅᑕᖏᓐᓂᒃ ᓇᓕᒨᒌᖓᓪᓗᑎᒃ ᐊᑭᖓᑕ 
ᐃᒥᐊᓗᐃᑦ ᑕᐃᑲᙵ ᐃᒥᐊᓗᐃᑦ ᐅᑎᖅᑕᖅᑐᓄᒃ ᑮᓇᐅᔭᑦ ᑖᒃᑯᓄᖓ 
ᖃᑎᓱᖅᓯᒪᔪᓄᑦ ᑮᓇᐅᔭᖁᑎᓕᒫᖏᓐᓄᑦ ᑮᓇᐅᔭᒃᑯᕕᖏᓐᓄᑦ; ᐊᒻᒪᓗ 

(b) ᑖᒃᑯᐊ ᓂᐅᕕᐊᒃᓴᖃᕈᓐᓇᖅᑐᐃᑦ ᐃᒥᐊᓗᖕᓂᒃ ᐊᔾᔨᓴᐃᓇᖓᑎᒍ 
ᒪᓕᒍᑎᖃᕐᓗᑎᒃ ᑕᐃᒫᒃᓴᐃᓐᓇᕐ ᓇᓪᓕᐊᒍᑐᐃᓐᓇᖓᓂ ᐃᒥᐊᓗᐃᑦ 
ᓂᐅᕕᖅᑕᐅᓲᓂᑦ ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᓄᑦ. 

 
ᓂᐅᕕᐊᒃᓴᐅᔪᓐᓇᖏᓐᓂᖏᑦ 

(7) ᑖᒃᑯᐊ ᐊᖅᓵᖅᓯᒍᑕᐅᔪᑦ ᐊᑭᓖᒍᑕᐅᓪᓗᑎᒃ ᐃᒥᐊᓗᓐᓂᑦ ᑐᓂᔭᐅᓪᓗᑎᒃ ᑖᒃᑯᓄᖓ 
ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᓄᑦ ᐃᓚᖓᑎᒍ ᐊᒻᒪᓗ ᑖᒃᑯᐊ ᐃᓱᒪᓕᐊᕆᓯᒪᔭᖓᑎᒍ 
ᓂᐅᕕᐊᒃᓴᐅᔪᓐᓇᖏᒋᐊ, ᑖᒃᑯᐊ ᐃᒥᐊᓗᐃᑦ ᐃᓱᒪᓕᐊᖑᓯᒪᔪᑦ ᐊᖅᓵᑕᐅᒍᓐᓇᐃᓗᑎᒃ 
ᐊᑭᓖᒍᑕᐅᓪᓗᑎᒃ ᐊᒻᒪᓗ ᓂᐅᕕᐊᒃᓴᖃᕈᓐᓇᖅᑐᐃᑦ ᐃᒥᐊᓗᖕᓂᒃ ᐊᔾᔨᓴᐃᓇᖓᑎᒍ 
ᒪᓕᒍᑎᖃᕐᓗᑎᒃ ᑕᐃᒫᒃᓴᐃᓐᓇᖅ ᓇᓪᓕᐊᒍᑐᐃᓐᓇᖓᓂ ᐃᒥᐊᓗᐃᑦ ᑎᒍᔭᐅᓚᐅᖅᑎᓪᓗᒋᑦ 
ᐃᓚᖓᑎᒍ ᐱᖁᔭᐅᑉ ᐊᒻᒪᓗ, ᑐᑭᓯᐅᒪᓇᕐᓂᖅᓴᐅᓂᐊᕐᒪᑕ, ᐅᑎᖅᑎᑕᐅᔪᓐᓇᖅᑐᐃᑦ 
ᓇᔪᖅᑕᖓᓄᑦ ᑎᒍᔭᐅᕕᒋᓚᐅᖅᑕᖓᓄᑦ ᐊᒻᒪᓗ ᒪᑐᐃᖅᑕᐅᑎᓪᓗᒋᑦ ᐊᖏᕈᑎᐅᓯᔪᒧᑦ ᑕᐃᑲᓂ 
ᐃᓚᒃᑲᓐᓂᖓᓂ (3)-ᒥᒃ. 
 
ᓇᓗᓇᐃᖅᓯᓂᖅ ᐊᑭᒋᒐᔭᖅᑕᖏᑦ 

(8) ᐱᔾᔪᑎᒋᓪᓗᒋᑦ ᑖᑦᓱᒪ ᐃᓚᖓᓂ, ᐊᑭᖏᑦ ᐃᒥᐊᓗᐃᑦ ᐃᓱᒪᓕᐊᖑᓯᒪᓂᐊᖅᑐᓂᑦ 
(a) ᑭᓯᐊᓂ ᐃᒥᐊᓗᐃᑦ ᓂᐅᕕᖅᑕᐅᓐᓂᖃᑕ ᑖᒃᑯᓇᖓ ᓂᐅᕐᕈᑎᖃᑦᑐᓄᑦ 

ᐊᑭᓕᐅᑕᐅᒐᔪᒃᑐᓄᑦ ᐊᒻᒪᓗ ᑖᒃᑯᓄᖓ ᒪᓕᑦᓱᓂ ᐅᑎᖅᑎᑦᓯᔪᓐᓇᕆᐊ 
ᑮᓇᐅᔭᑎᒍ, ᑖᒃᑯᐊ ᐅᑎᖅᑎᑦᓯᔪᐃᑦ ᐊᑭᒋᒐᔭᖅᑕᖏᓐᓂᒃ, 

ᐊᑉᐸᓯᓐᓂᖅᓴᐅᓗᒋᑦ ᑖᒃᓰᑦ ᐊᒻᒪᓗ ᓇᓪᓕᐊᒍᑐᐃᓐᓇᖓᑕ 
ᐊᑐᐃᓐᓇᐅᔪᖃᖅᑎᓪᓗᒍᑦ ᐃᓕᐅᖅᑲᑲᓂᑦᑕᖓᑕ ᐊᑭᖏᓐᓂᒃ; ᐅᕝᕙᓘᓐᓃᑦ 

(b) ᑕᐃᒪᐃᑉᐸᑦ, ᐊᑭᖏᑦ ᑖᒃᓱᒪ ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᓄᑦ 
ᓂᐅᕕᐊᒃᓴᐅᑎᒋᒐᔭᖅᑕᒥᓄᑦ ᐃᒥᐊᓗᓐᓂᑦ ᓂᐅᕕᐊᒃᓴᓂᑦ, 
ᐊᑉᐸᓯᓐᓂᖅᓴᐅᓗᒋᑦ ᑖᒃᓰᑦ ᐊᒻᒪᓗ ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᓄᑦ 
ᑖᒃᓱᒪ ᐊᑭᒃᑐᒋᐊᖅᑎᑦᑐᓂᐅ ᐃᒥᐊᓗᒃ. 

 
ᑎᓕᓯᔾᔪᑎᒃ ᓄᖅᑲᖁᔨᓪᓗᑎᒃ ᐊᐅᓚᔾᔪᑎᐅᔪᓂᑦ 
24. (1) ᐅᑯᐊ ᒪᓕᑦᓱᒋᑦ ᐃᓚᖓᑎᒍ 18-ᒥᒃ, ᑖᓐᓇ ᑐᑭᒧᐊᖅᑎᓯᔨᒃ ᑎᓕᓯᔾᔪᑎᓕᐅᒍᓐᓇᖅᑐᖅ 
ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒧᑦ, ᐊᓯᖏᓐᓄᑦ ᑖᒃᑯᓂᖓ ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᓄᑦ, 
ᓄᖅᑲᖁᔨᓪᓗᑎᒃ ᓂᐅᕕᐊᒃᓴᖃᕐᓂᕐᒧᑦ, ᓂᐅᕕᖃᑦᑕᓂᕐᒧᑦ, ᓂᐅᕐᕈᑎᖃᕐᓂᕐᒧᑦ ᐅᕝᕙᓘᓐᓃᑦ 
ᓴᓇᔭᐅᕙᓪᓕᐊᔪᓂᒃ ᐃᒥᐊᓗᖕᓂᒃ, ᐅᕝᕙᓘᓐᓃᑦ ᐱᔪᒪᓂᖃᓪᓗᑎᒃ, ᑭᓯᐊᓂ ᑖᓐᓇ 
ᓂᐅᕕᐊᒃᓴᖃᖅᐸᒃᑐᖅ 

(a) ᐊᑭᓖᓂᐊᕐᓂᕋᕐᓗᑎᒃ ᑖᒃᑯᓂᖓ ᐊᑭᓕᖅᑕᐅᓯᒪᙱᑐᓄᑦ ᑖᒃᓰᓄᑦ 
ᐊᑭᓕᒃᓴᖏᓐᓄᑦ; 

(b) ᑖᒃᑯᐊ ᑎᑎᕋᖅᑕᐅᓯᒪᔪᑦ ᓄᖅᑲᖅᑎᑕᐅᓯᒪᑎᓪᓗᒋᑦ; ᐅᕝᕙᓘᓐᓃᑦ 
(c) ᐊᑎᓕᐅᖅᓯᒪᙱᒋᐊᑦ ᓂᐅᕕᐊᑦᓴᓂᑦ ᓂᐅᕐᕈᓴᐃᔨᐅᓂᕐᒧᑦ. 

 
ᑎᓕᓯᔾᔪᑏᑦ − ᐊᑯᓐᓂᖓᓂ 

(2) ᑎᓕᓯᔾᔪᑎᒃ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ ᐊᑐᐃᓐᓇᐅᑎᒃᓯᓗᑎᒃ 
ᐊᑐᓕᖅᑎᑕᐅᓂᐊᖅᑐᓂᒃ ᑭᓯᐊᓂ ᐱᔾᔪᑎᖃᑦᓯᐊᕈᑎᒃ ᑐᓂᔭᐅᓂᐊᕐᓂᖏᑦ ᐋᖅᑭᒋᐊᖅᑕᐅᒃᐸᑕ. 
 
ᑐᓴᖅᑕᐅᔭᕆᐊᓖᑦ 

(3) ᑖᓐᓇ ᑐᑭᒧᐊᖅᑎᓯᔨᒃ ᑐᓂᓯᓂᐊᖅᑐᖅ ᑐᓴᐅᒪᔾᔪᑎᓂᒃ ᑎᓕᓯᔾᔪᑎᐅᔪᓂᒃ ᐃᓚᖓᑎᒍ 
ᑖᒃᑯᓄᖓ  

(a) ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒧᑦ; 
(b) ᓂᐅᕐᕈᑎᖃᑦᑐᓄᑦ ᐊᑭᓕᐅᑕᐅᒐᔪᒃᑐᓄᑦ; 
(c) ᐃᓘᓐᓇᖏᑦ ᑮᓇᐅᔭᑦᓴᕋᓱᐊᕐᓂᒧᑦ ᐃᓚᓕᐅᑎᖏᓐᓂᒃ ᐃᒥᐊᓗᐃᑦ 

ᓄᓇᕗᒻᒥᑦ; ᐊᒻᒪᓗ 
(d) ᐃᓘᓐᓇᖏᑦ ᑐᓂᓯᔨᕐᒧᑦ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᑦ. 

 
ᖃᓄᐃᓕᐅᖁᔭᐅᙱᓐᓂᖅ − ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒃ 

(4) ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒃ ᑖᒃᑯᓄᖓ ᒪᓕᑦᓱᓂ ᑎᓕᓯᔾᔪᑎᓂᒃ ᐃᓚᖓᑎᒍ 
ᒪᓕᒍᑎᖃᕆᐊᓖᑦ ᑎᓕᓯᔾᔪᑎᐅᔪᓂᒃ. 
 
ᖃᓄᐃᓕᐅᖁᔭᐅᙱᓐᓂᖅ − ᐊᓯᖏᓂᑦ 

(5) ᐃᓄᒃ ᖃᐅᔨᒪᓪᓗᓂ ᓂᐅᕕᐊᒃᓴᖃᕐᓂᐊᙱᓚ ᐃᒥᐊᓗᖕᒥᒃ ᐅᕝᕙᓘᓐᓃᑦ 
ᑐᓂᓯᓂᐊᙱᓚ ᑖᒃᑯᓂᖓ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᑦ ᐱᔪᓐᓇᐅᑎᓂᒃ ᑖᒃᑯᓄᖓ 
ᓂᐅᕕᐊᑦᓴᓂᑦ ᓂᐅᕐᕈᓴᐃᔨᒧᑦ ᑖᒃᑯᐊ ᒪᓕᑦᓱᒋᑦ ᑎᓕᓯᔾᔪᑎᓂᒃ ᐃᓚᖓᑎᒍ. 

ᐊᓯᖏᑎᒍ ᐊᐅᓚᓂᒃᑯᑦ ᐊᑐᓕᖅᑎᑕᐅᔪᑦ 
25. ᖄᒃᑲᓐᓂᐊᒍ ᐋᖅᑭᒃᓯᒪᑦᔪᑕᐅᓯᒪᔪᓂᑦ ᐃᓗᓕᖏᑦ ᐱᖁᔭᐅᑉ ᐅᑯᐊ ᒪᓕᑦᓱᒋᑦ 
ᐃᓚᖓᑎᒍ 18-ᒥᒃ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᓯᔪᓐᓇᖅᑐᐃᑦ ᐊᑭᓕᐅᑎᓂᒃ 
ᑖᒃᑯᓂᖓ ᐊᑭᓕᖅᑕᐅᓯᒪᙱᑐᓄᑦ ᑖᒃᓰᑦ ᐊᑭᓕᒃᓴᖏᓐᓂᒃ ᐊᔾᔨᓴᐃᓐᓇᖏᓐᓂᒃ ᒪᓕᒍᑎᖃᕐᓗᑎᒃ 
ᓇᓪᓕᐊᒍᑐᐃᓐᓇᖓᓂ ᐊᓯᐊᒍ ᐊᑭᓕᒃᓴᐅᓕᖅᑐᑎᒃ ᐱᑦᔪᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ, 
ᐱᖃᓯᐅᑎᔪᑦ ᑖᒃᑯᓄᖓ  

(a) ᐋᖅᑭᒃᓱᐃᓚᖓᑎᓪᓗᒍ ᓱᒋᐊᖅᑕᐅᔾᔪᑎᓂᒃ ᐃᓚᖓᑎᒍ 14-ᒥᒃ; 
(b) ᐃᖅᑲᖅᑐᐃᕕᓕᐊᖑᑎᑕᐅᓯᒪᔪᑦ ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ 

ᐅᕝᕙᓘᓐᓃᑦ ᐊᓯᐊᒍ ᐃᖅᑲᖅᑐᐃᕕᒃᑯᑎᒍ ᐱᔪᓐᓇᓂᖃᖅᑐᓄᑦ ᒪᓕᒐᐃᑦ 
ᐃᓗᐊᓂ ᐊᐅᓚᑕᐅᔪᓐᓇᖅᑐᓂᒃ; ᐅᕝᕙᓘᓐᓃᑦ 

(c) ᐲᖅᓯᕕᐅᓪᓗᑎᒃ ᐅᕝᕙᓘᓐᓃᑦ ᒥᑭᓪᓕᕆᐊᖅᑕᐅᓗᓂᓘᓐᓃᑦ ᑖᒃᑯᓇᖓ 
ᑮᓇᐅᔭᓕᕆᓂᕐᒧᑦ ᐊᐅᓚᑦᔪᑎᖏᓐᓄᑦ ᐱᖁᔭᖓᓂ. 

 
ᐆᑦᑐᕋᐅᑎᖃᕈᓐᓇᖅᑐᑦ ᐊᒥᓲᓕᖓᔪᓂᒃ ᐱᔪᓐᓇᐅᑎᓂᑦ 
26. ᑐᑭᓯᐅᒪᓇᕐᓂᖅᓴᐅᓂᐊᕐᒪᑕ, ᐊᑐᓕᖅᑎᑕᐅᖁᔭᐅᔪᑦ ᐊᑭᓖᒍᓐᓇᓂᕐᒧᑦ ᑖᒃᑯᓂᖓ 
ᐊᑭᓕᖅᑕᐅᓯᒪᙱᑐᓄᑦ ᑖᒃᓰᑦ ᐊᑭᓕᒃᓴᖏᓐᓂᒃ ᓇᓪᓕᐊᒍᑐᐃᓐᓇᖓᓂ ᒪᓕᒐᒃᑎᒍ 
ᒪᓕᒍᑎᖃᕐᓗᑎᒃ ᑖᒃᑯᐊ ᓄᖅᑲᖅᑎᑕᐅᓂᐊᙱᓚᑦ ᐊᑐᓕᖁᔭᐅᔪᑦ ᐊᑭᓖᒍᓐᓇᓂᕐᒧᑦ 
ᐊᑭᓕᖅᑕᐅᓯᒪᙱᑐᓄᑦ ᑖᒃᓰᑦ ᐊᑭᓕᒃᓴᖏᓐᓂᒃ ᓇᓪᓕᐊᒍᑐᐃᓐᓇᖓᓂ ᒪᓕᒐᒃᑎᒍ 
ᒪᓕᒍᑎᖃᕐᓗᑎᒃ. 
 
ᐸᓯᔭᐅᔪᓐᓇᕐᓂᖏᑦ ᓄᐊᒃᓯᕙᒃᑐᓄᑦ ᐃᖅᑲᖅᑐᐃᕕᒃᑯᑎᒎᖅᑎᑕᐅᔪᓂᒃ 
27. ᑭᓯᐊᓂ ᓇᓪᓕᐊᒍᑐᐃᓐᓇᖏᑕ ᓄᐊᒃᓯᕙᒃᑐᓄᑦ ᐃᖅᑲᖅᑐᐃᕕᒃᑯᑎᒎᖅᑎᑕᐅᔪᓂᒃ 
ᐱᔾᔪᑎᖃᕐᓂᕈᑎᒃ ᐊᑭᓖᓗᐊᖅᑐᒥᓂᐅᒋᐊ ᑖᒃᓰᓂᒃ, ᓱᒋᐊᖅᑕᐅᔾᔪᑎᓂᒃ ᐅᕝᕙᓘᓐᓃᑦ ᖄᒃᑲᓐᓂᐊᒍ 
ᐊᑭᓕᖅᓱᖅᑕᐅᔭᕆᐊᓕᖕᓂᒃ, ᐱᖃᓯᐅᑎᔪᑦ ᑖᒃᑯᐊ ᐊᑭᓕᖅᑕᐅᓯᒪᙱᑐᓄᑦ ᑖᒃᓰᑦ ᐊᑭᓕᒃᓴᖏᓐᓂᒃ 
ᑖᒃᑯᓇᖔᖅᑐᖅ ᓄᐊᒃᓯᕙᒃᑐᓄᑦ ᐃᖅᑲᖅᑐᐃᕕᒃᑯᑎᒎᖅᑎᑕᐅᔪᓂᒃ ᑖᒃᑯᐊ ᑭᖑᓂᐊᒍ 
ᖃᐅᔨᔭᐅᓪᓗᑎᒃ ᐊᑑᑎᖃᙱᒋᐊ, 

(a) ᑖᓐᓇ ᑐᑭᒧᐊᖅᑎᓯᔨᒃ, ᑖᒃᓯᓂ ᖃᐅᔨᓴᖅᑎᖅ, ᓄᓇᕗᑦ ᒐᕙᒪᒃᑯᖏᓐᓂᒃ 
ᐊᒻᒪᓗ ᑭᓇᑐᐃᓐᓇᖅ ᐃᓄᒃ ᐃᓚᒋᔭᐅᔪᖅ ᑖᒃᑯᓂᖓ 
ᐃᖅᑲᖅᑐᐃᕕᓕᐊᕈᔾᔨᔪᕕᓃᑦ ᑖᒃᑯᐊ ᐸᓯᔭᒃᓴᐅᖏᑦᑐᐃᑦ ᔭᒐᐃᓯᒪᓂᕐᒧᑦ 
ᐅᕝᕙᓘᓐᓃᑦ ᓱᕋᐃᓂᐅᔪᒧᑦ ᐱᔾᔪᑎᒋᓪᓗᒋᑦ ᑖᒃᑯᐊ ᓄᐊᒃᓯᕙᒃᑐᓄᑦ 
ᐃᖅᑲᖅᑐᐃᕕᒃᑯᑎᒎᖅᑎᑕᐅᔪᓂᒃ; ᐊᒻᒪᓗ 

(b) ᓄᓇᕘᑦ ᒐᕙᒪᒃᑯᖏᑦ ᑭᓯᐊᓂ ᐊᑭᓖᕆᐊᖃᖅᐳᑦ ᐅᑎᖅᑎᑦᓯᓪᓗᑎᒃ 
ᑮᓇᐅᔭᓂᒃ ᐊᑭᒋᒐᔭᖑᐊᖅᑕᖏᓐᓂᒃ ᑖᒃᑯᓄᖓ ᐊᑭᓖᓗᐊᖅᓯᒪᔪᓄᑦ. 

ᖃᐅᔨᓴᖅᑏᑦ 
 
ᐃᓯᕈᓐᓇᐅᑎᖃᕐᓂᒃ ᐊᒻᒪᓗ ᖃᐅᔨᓴᕈᓐᓇᓂᕐᒧᓗ 
28. (1) ᐅᑯᐊ ᒪᓕᑦᓱᒋᑦ ᑕᐃᑲᓂ ᐃᓚᒃᑲᓐᓂᖓᓂ (3)-ᒥᒃ, ᐱᔾᔪᑎᒋᓪᓗᒋᑦ 
ᓇᓗᓇᐃᖅᓯᓯᒪᔭᕆᐊᖃᓂᖏᓐᓂᒃ ᒪᓕᒃᑕᐅᔭᕆᐊᓕᓐᓂᑦ ᓇᓪᓕᐊᒍᑐᐃᓐᓇᖓᓂ ᐋᖅᑭᒃᑕᐅᓯᒪᔪᑦ 
ᐃᓗᓕᖏᑕ ᑖᑦᓱᒪ ᐱᖁᔭᐅᑉ ᐅᕝᕙᓘᓐᓃᑦ ᒪᓕᒐᕋᓛᓂᑦ, ᑖᓐᓇ ᑖᒃᓯᓂᒃ ᖃᐅᔨᓴᖅᑎᖅ 
ᐱᔪᓐᓇᖅᑐᖅ, ᖃᖓᒃᑯᑐᐃᓐᓇᒃ, ᐃᓯᕈᓐᓇᖅᑐ ᐊᒻᒪᓗ ᖃᐅᔨᓴᕐᓗᓂ ᐅᑯᐊ ᒪᓕᓪᓗᒋᑦ 
ᓇᔪᖅᑕᐅᔪᓄᒃ, ᑎᑎᖅᑲᖁᑎᒍ ᐱᔪᓐᓇᐅᑎᖃᒍᓐᓇᐃᓗᑎᒃ: 

(a) ᓇᔪᖅᑕᐅᔪᐃᑦ ᓄᐊᒃᓯᕙᒃᑐᓄᑦ; 
(b) ᓇᓂᑐᐃᓐᓇᖅ ᓇᔪᖅᑕᐅᔪᓂᒃ ᑖᑦᓱᒪ ᑖᒃᓰᓄᑦ ᖃᐅᔨᓴᖅᑎᐅᑉ 

ᐱᑦᔪᑎᖃᑦᓯᐊᑕᐅᒍᓂ ᐃᒥᐊᓗᓐᓂᑦ, ᓂᐱᓕᐅᖅᑕᐅᓯᒪᔪᓂᑦ ᐅᕝᕙᓘᓐᓃᑦ 
ᓇᓗᓇᐃᔭᐅᑎᒥᒃ ᐱᖁᑎᒋᔭᐅᔪᒧᑦ ᓄᐊᒃᓯᕙᒃᑐᓄᑦ ᑖᒃᑯᐊ ᐱᓯᒪᔭᐅᓪᓗᑎᒃ 
ᐅᕝᕙᓘᓐᓃᑦ ᑐᖅᑯᖅᑕᐅᓯᒪᓪᓗᑎᒃ. 

 
ᑕᑯᔭᐅᑎᑦᓯᓗᑎᒃ ᓇᓗᓇᐃᒃᑯᑕᕐᒥᒃ ᑭᓇᐅᓂᕐᒥᓂᒃ 

(2) ᑖᓐᓇ ᑖᒃᓯᓂᒃ ᖃᐅᔨᓴᖅᑎᖅ ᐃᒪᐃᔪᓐᓇᖅᑐᖅ, ᑐᒃᓯᕋᐅᑎᒃᑯᑦ, ᑕᑯᑎᑦᓯᒍᓐᓇᑐᖅ 
ᐃᓄᒃᑕᖓᑕ ᓇᓗᓇᐃᒃᑯᑕᖏᓐᓂᒃ ᑭᓇᐅᓂᕐᒥᓄᑦ ᑖᑦᓱᒧᖓ ᓇᔪᖅᑎᒧᑦ ᐅᕝᕙᓘᓐᓃᑦ ᐃᓄᖕᒧᑦ 
ᐊᐅᓚᑦᑎᕙᒃᑐᒧᑦ ᓇᔪᖅᑕᐅᔪᓂ ᑖᑦᓱᒧᖓ ᐸᓖᓯᒧᑦ ᐃᓯᕈᓐᓇᕐᓗᓂᒃ ᐊᒻᒪᓗ ᖃᐅᔨᓴᕐᓗᓂ 
ᐃᓚᖓᑎᒍ ᐱᖁᔭᐅᑉ. 
 
ᓇᔪᖅᑕᐅᔪᑦ 

(3) ᑕᐃᒪᐃᒐᓗᐊᖅᑎᓪᓗᒍ ᐃᓚᒃᑲᓐᓂᖓᓂ (1)-ᒥᒃ, ᑖᓐᓇ ᑖᒃᓯᓂᒃ ᖃᐅᔨᓴᖅᑎᖅ 
ᐃᓯᕈᓐᓇᙱᓚ ᐅᕝᕙᓘᓐᓃᑦ ᖃᐅᔨᓴᕈᓐᓇᙱᓚ ᓇᔪᖅᑕᐅᔪᓄᑦ ᑭᓯᐊᓂ 

(a) ᑖᓐᓇ ᓇᔪᖅᑐᖅ ᐅᕝᕙᓘᓐᓃᑦ ᐃᓄᒃ ᐊᐅᓚᑦᓯᕙᒃᑐᖅ ᓇᔪᖅᑕᐅᔪᓄᑦ 
ᐊᖏᖅᓯᒪᑐᐊᖅᐸᑦ; ᐅᕝᕙᓘᓐᓃᑦ 

(b) ᖃᐅᔨᓴᖅᑕᐅᔾᔪᑎᒋᓂᐊᖅᑕᖓᑕ ᐊᖏᖅᑕᐅᓯᒪᓪᓗᓂ ᑎᑎᖅᑲᖁᑎᒍ 
ᐱᔪᓐᓇᐅᑎᒥᒃ. 

 
ᖃᐅᔨᓴᕐᓂᕐᒧᑦ ᐱᔪᓐᓇᓂᖃᐅᖅᑐᑦ 

(4) ᖃᐅᔨᓴᖅᑐᖃᖅᑎᓪᓗᒍ ᓇᔪᖅᑕᐅᔪᒥᒃ ᐅᖃᐅᓯᐅᓯᒪᔪᒥᒃ ᑕᐃᑲᓂ 
ᐃᓚᒃᑲᓐᓂᖓᓂ (1)-ᒥᒃ, ᑖᓐᓇ ᑖᒃᓰᓄᑦ ᖃᐅᔨᓴᖅᑐᖅ ᐱᔪᓐᓇᖅᑐᖅ, ᑖᒃᑯᐊ ᐱᔾᔪᑎᒋᓗᒋᑦ 
ᒪᓕᒃᑕᐅᓯᐊᕋᓗᐊᕐᒪᖔᑕ ᓇᓪᓕᐊᒍᑐᐃᓐᓇᖏᑦ ᐋᖅᑭᒃᑕᐅᓯᒪᔪᑦ ᐃᓗᓕᖏᓐᓂᒃ ᐱᖁᔭᐅᑉ 
ᐅᕝᕙᓘᓐᓃᑦ ᒪᓕᒐᕋᓛᑎᒍ 

(a) ᒪᑐᐃᖓᔪᑦ ᐅᕝᕙᓘᓐᓃᑦ ᒪᑐᐃᖓᑎᑕᐅᒍᓂ ᖃᓄᐃᑦᑐᑐᐃᓐᓇᐃᑦ ᐴᖅᓯᕖᑦ 
ᑖᒃᑯᓂᖓ ᐃᓗᓕᓕᖕᓂᒃ ᓈᒻᒪᒃᑐᒥᒃ ᐱᔾᔪᑎᖃᕈᑎᒃ ᒪᓕᒃᑕᐅᔭᕆᐊᓖᑦ; 

(b) ᖃᐅᔨᓴᓪᓗᓂ ᓱᓇᑐᐃᓐᓇᕐᓂᒃ; 
(c) ᑎᒍᓯᓗᑎᒃ ᖃᐅᔨᓴᕐᓂᐊᖅᑕᒥᓂᒃ ᖃᓄᐃᑦᑐᑐᐃᓐᓇᐃᑦ ᐃᓚᓕᐅᑎᓯᒪᔪᓂᑦ, 

ᓱᓇᑐᐃᓐᓇᐃᓪᓗ ᐅᕝᕙᓘᓐᓃᑦ ᐃᒪᓕᖕᓂᒃ; 

(d) ᓂᐱᓕᐅᕆᓪᓗᑎᒃ, ᐊᑦᔨᖑᐊᓂᑦ ᐅᕝᕙᓘᓐᓃᑦ ᐊᐅᓚᔫᓂᑦ ᓂᐱᓕᐅᕐᓗᑎᒃ 
ᑕᐃᑲᓂ ᓇᔪᖅᑕᖏᓐᓂᒃ ᐅᕝᕙᓘᓐᓃᑦ ᓱᓇᑐᐃᓐᓇᕐᓂ; 

(e) ᒪᓕᒋᐊᓕᓐᓂ ᑭᓇᑐᐃᓐᓇᓕᒫᑦᓯᐊᒃ ᐃᓄᒃ ᐋᖅᑭᒃᓱᓗᓂ 
ᓇᓪᓕᐊᒍᑐᐃᓐᓇᖓᓂ ᐅᓂᒃᑳᓕᐅᓂᐊᖅᑎᓪᓗᒋᑦ ᐅᕝᕙᓘᓐᓃᑦ 
ᓇᓗᓇᐃᔭᐅᑎᒃᑯᑦ ᖃᐅᔨᓴᖅᑕᐅᑎᓪᓗᒋᑦ ᐅᕝᕙᓘᓐᓃᑦ ᑮᓇᐅᔭᓕᐊᕆᕙᒃᑕᑦ 
ᖃᐅᔨᓴᖅᑕᐅᑎᓪᓗᒋᑦ, ᐃᓘᓐᓇᐃᓂ ᐅᕝᕙᓘᓐᓃᑦ ᐃᓚᐃᓐᓇᖓᓂᒃ; 

(f) ᑎᒍᓯᓪᓗᑎᒃ ᓱᓇᑐᐃᓐᓇᕐᒥ ᑕᐃᑲᓂ ᐊᖏᕈᑕᐅᓯᒪᔪᒥ ᐃᓚᖓᑎᒍ 31-ᒥᒃ 
ᑖᒃᑯᐊ ᐊᑐᐃᓐᓇᐅᑎᑕᐅᔪᓐᓇᖅᑐᐃᑦ ᓇᓗᓇᐃᕈᑏᑦ ᐱᔾᔪᑎᒋᓗᒋᑦ 
ᒪᓕᒃᑕᐅᔭᕆᐊᓖᑦ; ᐊᒻᒪᓗ 

(g) ᑎᒍᓯᓪᓗᑎᒃ ᓇᓪᓕᐊᓂᑐᐃᓐᓇᖓᓂ ᐃᒥᐊᓗᖕᓂᒃ ᑖᒃᑯᓂᖓ 
ᐱᔪᓐᓇᐅᑎᓕᖕᓂᒃ ᑎᒍᓯᒍᓐᓇᕆᐊ ᑕᐃᑲᓂ ᐃᓚᖓᑎᒍ 23-ᒥᒃ. 

 
ᐃᑲᔪᖅᑕᐅᓂᖅ 

(5) ᑖᓐᓇ ᓇᖕᒥᓂᓕᒃ ᐅᕝᕙᓘᓐᓃᑦ ᐃᓄᒃ ᐊᐅᓚᑦᓯᔪᒃ ᓱᓇᑐᐃᓐᓇᕐᓂᖅ ᐅᕝᕙᓘᓐᓃᑦ 
ᓇᔪᖅᑕᐅᔪᐃᑦ ᖃᐅᔨᓴᖅᑕᐅᑎᓪᓗᒋᑦ ᐃᓚᖓᑎᒍ ᐱᖁᔭᐅᑉ, ᐊᒻᒪᓗ ᑭᓇᑐᐃᓐᓇᓕᒫᑦᓯᐊᒃ 
ᐃᒡᓗᒦᒃᑐᖅ ᓇᔪᖅᑕᐅᔪᒥᒃ, ᐃᒪᐃᔪᓐᓇᖅᑐᖅ 

(a)  ᑐᓂᓯᔪᓐᓇᖅᑐᖅ ᑖᒃᓰᓄᑦ ᖃᐅᔨᓴᖅᑎᒧᑦ ᐃᓘᓐᓇᖏᓐᓂᒃ 
ᐃᑲᔪᖅᑕᐅᒍᓐᓇᓂᖓᓄᑦ ᐃᓄᖓᓂᒃ ᑖᒃᑯᐊ ᑲᔪᓯᒍᓐᓇᖁᓪᓗᒋᑦ ᑖᒃᑯᓄᖓ 
ᐊᐅᓚᓂᖏᓐᓄᑦ; ᐊᒻᒪᓗ 

(b)  ᐊᑐᐃᓐᓇᐅᑎᑦᓯᓗᑎᒃ ᑖᒃᓱᒧᖓ ᑖᒃᓰᓄᑦ ᖃᐅᔨᓴᖅᑎᒧᑦ 
ᓇᓪᓕᐊᒍᑐᐃᓐᓇᖏᑦ ᑐᓴᐅᒪᔾᔪᑎᓂᒃ ᑖᒃᑯᓄᖓ ᐃᓚᓕᐅᑎᓯᒪᔪᑦ 
ᐊᐅᓚᔾᔪᑎᓄᑦ ᐱᖁᔭᐅᑉ ᑖᒃᓱᒪ ᐃᓄᑦᑕᖓᑕ ᐃᑲᔫᑎᒋᓂᐊᖅᑕᖓᓄᑦ. 

 
ᑐᓂᓯᓂᖅ ᐱᔪᓐᓇᕐᓂᖅᑖᕈᑎᒥᒃ 

(6) ᑖᒃᓯᓄᑦ ᖃᐅᔨᓴᖅᑎᖅ ᐱᔪᓐᓇᖅᑐᖅ, ᐊᖏᕈᑎᒃᑯᑦ, ᑐᓂᓯᔪᓐᓇᖅᑐᖅ 
ᐱᔪᓐᓇᕐᓂᖅᑖᕈᑎᒥᒃ ᓇᓗᓇᐃᖅᓯᒪᓗᑎᒃ ᐊᒻᒪᓗ ᖃᖓᒃᑯ ᑭᒡᓕᖃᖅᑎᑕᐅᓗᑎᒃ ᖃᐅᔨᓴᕐᓂᐅᔪᒧᑦ 
ᐱᔪᓐᓇᐅᑎᖃᕐᓗᑎᒃ ᒪᓕᒐᕋᓛᓕᕆᔩᑦ ᐅᕝᕙᓘᓐᓃᑦ ᐸᓖᓰ ᑭᓯᐊᓂ ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ 
ᐅᑉᐱᒍᓱᒃᑯᓂᒃ ᑖᒃᑯᓂᖓ 

(a) ᖃᐅᔨᓴᖅᑕᐅᔪᓂ ᐱᓕᕆᐊᕆᔭᐅᔪᑦ ᕿᖑᕙᑦᔭᒍᓐᓇᐃᓗᓂ; ᐊᒻᒪᓗ 
(b) ᐱᓕᕆᐊᖃᕈᓐᓇᖏᒃᑯᑎᒃ ᖃᐅᔨᓴᕆᐊᓕᖕᒥᓂᒃ ᐱᔾᔪᑎᒋᓗᒍ ᐃᓄᖓᑦ 

ᐊᑲᐅᑦᓯᐊᖏᓐᓂᕐᒥᓄᑦ, ᐅᐸᒍᓐᓇᖏᓐᓂᕐᒥᓄᑦ ᐅᕝᕙᓘᓐᓃᑦ ᐊᓯᖏᑎᒍ 
ᐱᔪᓐᓇᐅᖏᓐᓂᕐᒥᒃᓄᑦ. 

 
ᕿᓂᕈᓐᓇᕐᓂᖅ 

 
ᕿᓂᕈᓐᓇᕐᓂᖅ 
29. ᑭᓯᐊᓂ ᑖᓐᓇ ᑖᒃᓯᓄᑦ ᖃᐅᔨᓴᖅᑐᖅ ᐅᑉᐱᒍᓱᒃᑯᓂ, ᐱᔾᔪᑎᖃᑦᓯᐊᕈᑎᒃ, ᐱᓂᕐᓗᖅᑐᖃᕈᓂ 
ᐃᓚᖓᑎᒍ ᐱᖁᔭᐅᑉ ᑖᒃᑯᓂᖓ ᓯᖁᒥᒃᓯᔪᑦ, ᑖᓐᓇ ᐸᓖᓯᒃ ᐃᓯᕈᓐᓇᖅᑐᖅ 
ᓇᓪᓕᐊᓂᑐᐃᓐᓇᖓᓂ ᓇᔪᖅᑕᐅᔪᓂᒃ ᐊᒻᒪᓗ ᕿᓂᕈᓐᓇᖅᑐᖅ ᓱᓇᑐᐃᓐᓇᕐᓂᖅ ᐅᕝᕙᓘᓐᓃᑦ 

ᓇᔪᖅᑕᐅᔪᓂᒃ ᐱᔾᔪᑎᒋᓪᓗᒋᑦ ᓇᓗᓇᐃᕈᑎᒃᓴᐅᓂᐊᖅᑐᓂᒃ ᑖᒃᑯᓂᖓ ᐃᓚᓕᐅᑎᓯᒪᔪᓄᑦ 
ᐱᓂᕐᓗᖅᑕᐅᓯᒪᔪᓂ ᐃᓚᖓᑎᒍ ᐱᖁᔭᐅᑉ ᑭᓯᐊᓂ 

(a) ᑖᓐᓇ ᓇᖕᒥᓂᓕᒃ ᐅᕝᕙᓘᓐᓃᑦ ᐃᓄᒃ ᐱᓯᒪᑦᓯᓐᓂᕈᓂ ᓱᓇᑐᐃᓐᓇᕐᓂ 
ᐅᕝᕙᓘᓐᓃᑦ ᑖᓐᓇ ᓇᔪᖅᑐᖅ ᑖᓐᓇᓘᓐᓃᑦ ᐃᓄᒃ ᐊᐅᓚᑦᑎᕙᒃᑐᖅ 
ᓇᔪᖅᑕᐅᔪᓂᒃ, ᑕᐃᒪᐃᑦᑐᖃᕐᓂᖃᑦ, ᐊᖏᕈᑎᖃᖅᑐᖅ; 

(b) ᕿᓂᕈᓐᓇᖅᑎᑕᐅᔪᑦ ᐊᖏᕈᑎᖃᕈᓂ ᑎᑎᖅᑲᖁᑎᒍ ᐱᔪᓐᓇᐅᑎᒥᒃ; 
ᐅᕝᕙᓘᓐᓃᑦ 

(c) ᑖᒃᑯᐊ ᐃᓱᒪᒋᓪᓗᒋᑦ ᓇᔪᖅᑕᐅᔪᑦ ᑖᒃᑯᓄᖓ ᓇᔪᙱᑐᓄᑦ, ᑖᓐᓇ ᑖᒃᓯᓄᑦ 
ᖃᐅᔨᓴᖅᑎᖅ ᐅᑉᐱᒋᒃᓯᐊᕈᓂᐅ ᑖᒃᑯᐊ ᐅᖓᓯᓐᓂᖏᓐᓄᑦ, 
ᑐᐊᕕᓐᓇᖅᑐᖃᖅᑎᓪᓗᒍ, ᓅᑕᐅᒋᐊᖃᖅᑐᖃᕐᓂᖃᑦ ᐅᕝᕙᓘᓐᓃᑦ 
ᓱᕋᒃᑎᑕᐅᔭᕆᐊᖃᑎᓪᓗᒍ ᑖᒃᑯᓂᖓ ᓇᓗᓇᐃᕈᑎᒃᓴᕐᓂᒃ ᐊᒻᒪᓗ ᐊᓯᖏᑎᒍ 
ᐃᓚᖏᑦ ᐱᔾᔪᑎᐅᔪᑦ ᐱᔪᓐᓇᐅᑎᖃᕆᐊᖃᙱᑐᐃᑦ ᑎᑎᖅᑲᖁᑎᒍ 
ᐱᔪᓐᓇᐅᑎᒥᒃ ᐅᕝᕙᓘᓐᓃᑦ ᐊᖏᕈᑎᒃᑯᑦ. 

 
ᖄᒃᑲᓐᓂᐊᒍ ᐱᔪᓐᓇᐅᑏᑦ 

 
ᐊᐅᓚᓂᖏᑦ ᓱᓇᒃᑯᑏᑦ 
30. (1) ᑲᔪᓯᒋᐊᖃᖅᑎᓪᓗᒋᑦ ᖃᐅᔨᓴᕐᓂᕐᒧᑦ ᐅᕝᕙᓘᓐᓃᑦ ᕿᓂᕈᓐᓇᓂᕐᒧᑦ ᐃᓚᖓᑎᒍ 
ᐱᖁᔭᐅᑉ, ᑖᓐᓇ ᑖᒃᓯᓄᑦ ᖃᐅᔨᓴᖅᑎ ᐱᔪᓐᓇᖅᑐᖅ 

(a)  ᐊᑐᕈᓐᓇᖅᑐᐃᑦ ᐅᕝᕙᓘᓐᓃᑦ ᐱᔾᔪᑎᖃᕆᐊᖃᕐᓂᕈᑎᒃ 
ᓇᓪᓕᐊᒍᑐᐃᓐᓇᖓᓂ ᖃᕆᓴᐅᔭᒃᑯᑦ ᐊᒻᒪᓗ ᖃᐅᔨᓴᖅᑕᐅᔭᕆᐊᓖᑦ 
ᓇᓗᓇᐃᔭᐅᑎᓂᒃ ᐃᓗᓕᖓᓃᑦᑐᑦ ᐅᕝᕙᓘᓐᓃᑦ ᐊᑐᐃᓐᓇᐅᑐᐃᓐᓇᑐᒥᒃ 
ᖃᕆᓴᐅᔭᓂᑦ ᐊᐅᓚᑕᐅᔪᑦ; ᐊᒻᒪᓗ 

(b) ᐊᖏᕈᑕᐅᓯᒪᔪᑦ ᐃᓚᖓᑎᒍ 31-ᒥᒃ, 
(i) ᓇᓕᖅᑲᓕᐅᒃᑲᓐᓂᖅᑐᖃᓐᓂᖃᑦ ᐅᕝᕙᓘᓐᓃᑦ 

ᓇᓕᖅᑲᓕᐅᓂᐊᖅᑎᓪᓗᒋᑦ ᓇᓪᓕᐊᒍᑐᐃᓐᓇᖓᓂ 
ᐅᓂᒃᑳᓕᐅᖅᑕᐅᓯᒪᔪᒥᒃ ᐅᕝᕙᓘᓐᓃᑦ ᓇᓗᓇᐃᔭᐅᑎᒃᑯᑦ, 

(ii) ᑎᑎᖅᑲᖁᑎᓕᐅᖅᑎᓪᓗᒋᑦ ᐅᕝᕙᓘᓐᓃᑦ ᓇᒃᓯᐅᔾᔭᐅᑎᓪᓗᒋᑦ 
ᓇᓪᓕᐊᒍᑐᐃᓐᓇᖓᑕ ᐅᓂᒃᑳᓕᐅᖅᑕᐅᓯᒪᔪᒥᒃ ᐅᕝᕙᓘᓐᓃᑦ 
ᓇᓗᓇᐃᔭᐅᑎᒃᑯᑦ ᖃᐅᔨᓴᖅᑕᐅᓂᐊᖅᑎᓪᓗᒋᑦ ᐅᕝᕙᓘᓐᓃᑦ 
ᓇᓕᖅᑲᓕᐅᖅᑎᓪᓗᒋᑦ, ᐊᒻᒪᓗ 

(iii) ᐊᑐᕈᓐᓇᖅᑐᐃᑦ ᐅᕝᕙᓘᓐᓃᑦ ᐱᔾᔪᑎᖃᕆᐊᖃᕐᓂᕈᑎᒃ 
ᓇᓪᓕᐊᒍᑐᐃᓐᓇᖓᓂ ᐊᑐᖅᑕᐅᑎᓪᓗᒋᑦ ᓇᓕᖅᑲᓕᐅᒍᑎᑎᒍ 
ᑕᐃᑲᓂ ᓇᔪᖅᑕᐅᔪᓂᒃ ᓇᓕᖅᑲᓕᐅᕐᓗᑎᑦ ᑖᒃᑯᓂᖓ 
ᐅᓂᒃᑳᓕᐊᓂᑦ ᐅᕝᕙᓘᓐᓃᑦ ᓇᓗᓇᐃᔭᐅᑎᒃᑯᑦ. 

 
ᐊᕝᕕᐊᕈᑕᐅᕐᓂᖅ 

(2) ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᐆᑦᑐᕋᖅᑎᓪᓗᒍ ᐱᔪᓐᓇᐅᑎᓂᑦ ᐅᕝᕙᓘᓐᓃᑦ ᑲᔪᓯᓗᓂ 
ᑲᒪᒋᔭᖏᓐᓂᒃ ᐅᕝᕙᓘᓐᓃᑦ ᐊᐅᓚᓂᖏᑕ ᐃᓚᖓᑎᒍ ᐱᖁᔭᐅᑉ, ᐃᓄᒃ ᐃᒪᐃᓐᓂᐊᙱᓚ 

(a) ᖃᐅᔨᒪᓪᓗᓂ ᓇᓪᓕᐊᒍᑐᐃᓐᓇᖓᓂ ᒪᖓᒃᓯᓂᐊᙱᓚ ᐅᕝᕙᓘᓐᓃᑦ 
ᑐᓂᓯᓂᐊᙱᓚ ᓇᓗᓇᐃᔭᖅᓯᒪᔪᓂᒃ, ᐅᖃᐅᓯᒃᑯᑦ ᐅᕝᕙᓘᓐᓃᑦ 
ᑎᑎᖅᑲᖁᑎᒍ, ᑖᒃᓱᒧᖓ ᑖᒃᓯᓄᑦ ᖃᐅᔨᓴᖅᑎᒧᑦ; ᐅᕝᕙᓘᓐᓃᑦ 

(b) ᐊᓯᖏᑎᒍ ᐊᕝᕕᐊᕈᑎᐅᑲᐃᓐᓇᖅᑐᐃᑦ ᐅᕝᕙᓘᓐᓃᑦ ᑭᖑᕙᒋᐊᖅᑎᑕᐅᔪᑦ 
ᑖᒃᓱᒧᖓ ᑖᒃᓯᓄᑦ ᖃᐅᔨᓴᖅᑎᒧᑦ, ᐊᓯᖏᓐᓄᑦ ᑖᒃᑯᓂᖓ 
ᐃᓯᕈᓐᓇᐃᓕᖅᑎᑕᐅᑎᓪᓗᒋᑦ ᓇᔪᖅᑕᐅᔪᓄᑦ ᑖᒃᓱᒪ ᑖᒃᓯᓄᑦ ᖃᐅᔨᓴᖅᑎᒧᑦ 
ᐱᒋᐊᖃᕐᓂᕈᑎᒃ ᑎᑎᖅᑲᖁᑎᒍ ᐱᔪᓐᓇᐅᑎᒥᒃ ᐃᓯᕈᓐᓇᐅᑎᒥᒃ 
ᓇᔪᖅᑕᐅᔪᒧᑦ. 

 
ᓄᖅᑲᖅᑎᑦᓯᓂᖅ ᓄᓇᓯᐅᑎᓂᒃ ᐅᕝᕙᓘᓐᓃᑦ ᐊᓯᖏᑦ ᐃᖏᕐᕋᔫᑎᓂᒃ 

(3) ᑖᒃᑯᐊ ᐱᔾᔪᑎᒋᓪᓗᒋᑦ ᑲᔪᓯᔪᓐᓇᖁᓪᓗᒋᑦ ᖃᐅᔨᓴᕐᓂᕐᒧᑦ ᐅᕝᕙᓘᓐᓃᑦ 
ᕿᓂᕈᓐᓇᓂᕐᒧᑦ, ᑖᓐᓇ ᑖᒃᓯᓄᑦ ᖃᐅᔨᓴᖅᑐ ᓄᖅᑲᖅᑎᑦᓯᔪᓐᓇᖅᑐᐃᑦ ᓄᓇᓯᐅᑎᓂᒃ ᐅᕝᕙᓘᓐᓃᑦ 
ᐊᓯᖏᓐᓂᒃ ᐃᖏᕐᕋᔫᓂᒃ ᐊᒻᒪᓗ ᑐᕌᖅᑎᓪᓗᒋᑦ ᓅᑕᐅᔭᕆᐊᓕᖕᓂᒃ ᐃᓂᒋᓂᐊᖅᑕᖓᓄᑦ ᑖᒃᑯᐊ 
ᕿᓂᑦᑐᖃᕐᓂᐊᖅᑎᓪᓗᒍ ᐅᕝᕙᓘᓐᓃᑦ ᖃᐅᔨᓴᖅᑕᐅᓂᐊᖅᑎᓪᓗᒋᑦ. 
 
ᒪᓕᒃᑕᐅᔭᕆᐊᓖᑦ 

(4) ᐅᖃᐅᔾᔭᐅᔪᖃᖅᑎᓪᓗᒍ ᑖᒃᓱᒪᖓ ᑖᒃᓯᓄᑦ ᖃᐅᔨᓴᖅᑎᒧᑦ ᑕᐃᑲᓂ ᐃᓚᖓᓂ, ᑖᓐᓇ 
ᐃᓄᒃ ᓄᖅᑲᖅᑎᑕᐅᔪᖅ ᐅᕝᕙᓘᓐᓃᑦ ᓅᑕᐅᒋᐊᖃᖅᑎᓪᓗᒍ ᓄᓇᓯᐅᑎᖓ ᐅᕝᕙᓘᓐᓃᑦ ᐊᓯᖏᑦ 
ᐃᖏᕐᕋᔫᑏᑦ. 
 
ᑎᑎᖅᑲᖁᑎᒍ ᐱᔪᓐᓇᐅᑎᒃ 

(5) ᑐᑭᓯᓇᕐᓂᖅᓴᐅᓂᐊᕐᒪᑕ, ᑕᕝᕙᓂ ᐃᓚᖓᑎᒍ ᐃᓯᕈᓐᓇᖅᑎᑕᐅᙱᓚ, 
ᕿᓂᕈᓐᓇᖅᑎᑕᐅᙱᓚ ᐅᕝᕙᓘᓐᓃᑦ ᑎᒍᓯᒍᓐᓇᖏᓪᓚ ᑎᑎᖅᑲᖁᑎᒍ ᐱᔪᓐᓇᐅᑎᖃᙱᑐᐊᖅᐸᑕ 
ᑕᐃᑲᓂ ᑎᑎᖅᑲᖁᑎᒍ ᐱᔪᓐᓇᐅᑎᒥᒃ ᐊᓯᖏᑎᒍ ᐱᔪᓐᓇᐅᑎᖃᖅᑎᑦᓯᔪᖅ ᐱᖁᔭᐅᑎᒍ. 
 

ᑎᒍᓯᒍᓐᓇᕐᓂᖅ 
 
ᑎᒍᓯᒍᓐᓇᕐᓂᖅ ᖃᐅᔨᓴᖅᑐᖃᖅᑎᓪᓗᒍ 
31. (1) ᑭᓯᐊᓂ, ᖃᐅᔨᓴᖅᑐᖃᑎᓪᓗᒍ, ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᐱᔾᔪᑎᖃᖅᓯᐊᕈᓂ 
ᑖᒃᑯᓂᖓ ᓱᓇᑐᐃᓐᓇᑦ ᐊᑐᐃᓐᓇᐅᑎᑕᐅᓂᖏᓐᓄᑦ ᓇᓗᓇᐃᕈᑎᐅᒐᔭᖅᑐᓂᑦ ᐱᔾᔪᑎᒋᓪᓗᒋᑦ 
ᒪᓕᒃᑕᐅᔭᕆᐊᓖᑦ ᓇᓪᓕᐊᒍᑐᐃᓐᓇᖓᓂ ᐋᖅᑭᒃᓯᒪᔾᔪᑕᐅᔪᓂᒃ ᐃᓗᓕᖏᓐᓄᒃ ᐱᖁᔭᐅᑉ 
ᐅᕝᕙᓘᓐᓃᑦ ᒪᓕᒐᕋᓛᑦ, ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᑎᒍᓯᔪᓐᓇᖅᑐᖅ, ᑎᒍᓯᓯᒪᓕᖅᑎᓪᓗᒋᑦ 
ᐊᒻᒪᓗ ᓅᑕᐅᓂᐊᓕᖅᑎᓪᓗᒋᑦ ᓱᓇᑐᐃᓐᓇᐃᑦ ᑭᓯᐊᓂ ᑖᒃᑯᐊ ᑎᒍᔭᐅᔪᐃᑦ ᐊᖏᕈᑕᐅᓯᒪᑉᐸᑕ 
ᑎᑎᖅᑲᖁᑎᒍ ᐱᔪᓐᓇᐅᑎᒃᑯᑦ. 
 
ᑎᒍᒥᐋᒍᓐᓇᕐᓂᖅ ᕿᓂᖅᑐᖃᖅᑎᓪᓗᒍ 

(2) ᑭᓯᐊᓂ, ᕿᓂᖅᑐᖃᖅᑎᓪᓗᒍ, ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᐱᔾᔪᑎᖃᖅᓯᐊᕈᓂᒃ 
ᑖᒃᑯᓂᖓ ᓱᓇᑐᐃᓐᓇᓂᑦ ᓇᓗᓇᐃᕈᑎᐅᒐᔭᖅᑐᐃᑦ ᐃᓚᓕᐅᑎᓯᒪᔪᑦ ᐱᓂᕐᓗᖅᑐᕕᓂᕐᓄᑦ 
ᐃᓚᖓᑎᒍ ᐱᖁᔭᐅᑉ, ᑖᓐᓇ ᐸᓖᓯᒃ ᑎᒍᓯᔪᓐᓇᖅᑐᖅ, ᑎᒍᓯᓯᒪᓕᖅᑎᓪᓗᒍ ᐊᒻᒪᓗ 
ᓅᑕᐅᓂᐊᓕᖅᑎᓪᓗᒋᑦ ᓱᓇᑐᐃᓐᓇᐃᑦ ᑭᓯᐊᓂ 

(a) ᑖᓐᓇ ᑎᒍᔭᐅᒍᑎᖓᑕ ᐊᖏᕈᑕᐅᓯᒪᓪᓗᓂ ᑎᑎᖅᑲᖁᒃ ᐱᔪᓐᓇᐅᑎᖃᑎᒍᑦ; 
ᐅᕝᕙᓘᓐᓃᑦ 

(b) ᐅᖓᓯᓐᓂᖏᓐᓄᑦ, ᑐᐊᕕᓐᓇᖅᑐᖃᖅᑎᓪᓗᒍ, ᓅᑕᐅᒋᐊᖃᖅᑐᖃᕐᓂᖃᑦ 
ᐅᕝᕙᓘᓐᓃᑦ ᓱᕋᒃᑎᑕᐅᔭᕆᐊᖃᑎᓪᓗᒍ ᑖᒃᑯᓂᖓ ᓇᓗᓇᐃᕈᑎᒃᓴᕐᓂᒃ 
ᐅᕝᕙᓘᓐᓃᑦ ᐊᓯᖏᑎᒍ ᐃᓚᖏᑦ ᐱᔾᔪᑎᐅᔪᑦ ᐱᔪᓐᓇᐅᑎᖃᕆᐊᖃᙱᑐᐃᑦ 
ᑎᑎᖅᑲᖁᑎᒍ ᐱᔪᓐᓇᐅᑎᒥᒃ. 

 
ᑎᒍᓯᒍᓐᓇᕐᓂᖅ ᐊᖅᓵᑕᐅᔪᖃᑎᓪᓗᒍ 

(3) ᑐᑭᓯᓇᕐᓂᖅᓴᐅᓂᐊᕐᒪᑕ, ᑕᕝᕙᓂ ᐃᓚᖓᑎᒍ ᑭᒡᓕᖃᑎᑕᐅᙱᑐᖅ ᐱᔪᓐᓇᑎᓂᒃ 
ᑖᒃᓱᒥᖓ ᑖᒃᓯᓄᑦ ᖃᐃᔨᓴᖅᑎᒧᑦ ᑎᒍᓯᒍᓐᓇᕆᐊ ᐃᒥᐊᓗᖕᓂᒃ ᑕᐃᑲᓂ ᐃᓚᖓᓂ 23-ᒥᒃ. 
 

ᖃᓄᐃᓕᖓᔭᐅᓂᖏᑦ ᓱᓇᑐᐃᓐᓇᐃᑦ ᑎᒍᔭᐅᓯᒪᔪᑦ 
 
ᓇᓕᖅᑲᖏᑦ ᐸᐃᑉᐹᑦ ᓱᓇᑐᐃᓐᓇᕐᓄᑦ ᑎᒍᔭᐅᓯᒪᔪᑦ 
32. (1) ᑭᓯᐊᓂ ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᑎᒍᓯᓐᓂᕈᓂ ᓱᓇᑐᐃᓐᓇᕐᓂ ᐃᓚᖓᑎᒍ 
ᐱᖁᔭᐅᑉ, ᐊᓯᖏᓐᓄᑦ ᑖᒃᑯᓂᖓ ᖃᐅᔨᓴᖅᑕᐅᓂᐊᖅᑎᓗᒍ ᒪᓕᓪᓗᒍ ᑎᑎᕋᖅᓯᒪᔪ 
ᐊᕕᒃᑐᖅᓯᒪᔪᒥ 28(4)(c)-ᒥᒃ, ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᑐᓂᓯᔪᓐᓇᖅᑐᖅ ᓇᓕᖅᑲᖏᓐᓂᒃ 
ᐸᐃᑉᐹᓂᒃ ᓇᓗᓇᐃᖅᓯᓯᒪᔪᒥᒃ ᑖᒃᑯᓂᖓ ᓱᓇᑐᐃᓐᓇᕐᒥᒃ ᑎᒍᓯᔪᒥᓂᐅᒋᐊ ᑖᒃᓱᒧᐊ ᐃᓄᖕᒧᑦ 
ᑎᒍᓯᕕᐅᓚᐊᖅᑐᒧᑦ. 
 
ᖃᐅᔨᓴᖅᑕᐅᓂᐊᖅᑎᓪᓗᒋᑦ ᓱᓇᑐᐃᓐᓇᑦ ᑎᒍᔭᐅᓯᒪᔪᑦ 

(2) ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᓱᓇᑐᐃᓐᓇᒥᒃ ᑎᒍᓯᑎᑦᓯᔪᓐᓇᖅᑐᖅ ᐃᓚᖓᑎᒍ 
ᐱᖁᔭᐅᑉ ᖃᐅᔨᓴᖅᑕᐅᓂᐊᖅᑎᓪᓗᒋᑦ. 
 
ᓱᕋᖅᑎᒃᑕᐅᓂᐊᖅᑎᓪᓗᒋᑦ ᐅᕝᕙᓘᓐᓃᑦ ᐃᒋᑕᐅᓂᐊᖅᑎᓪᓗᒋᑦ 

(3) ᓱᓇᑐᐃᓐᓇᖅ ᑎᒍᔭᐅᓯᒪᔪᒃ ᐃᓚᖓᑎᒍ ᐱᖁᔭᐅᑉ ᓱᕋᖅᑎᖅᑕᐅᔪᓐᓇᖅᑐᖅ 
ᐅᕝᕙᓘᓐᓃᑦ ᐊᓯᐊᒍ ᐃᒋᑕᐅᔪᓐᓇᖅᑐᑦ ᓴᐳᔾᔭᐅᓗᑎᒃ ᐊᐅᓚᑕᐅᓂᖃᕐᓗᑎᒃ ᑖᒃᓯᓄᑦ ᖃᐅᔨᓴᖅᑎᒧᑦ 
ᑐᒃᓯᕋᐅᑎᖃᙱᑲᓗᐊᕐᓗᓂᒃ ᐃᒋᑕᐅᒍᑎᒃᓴᓂᒃ ᐃᓚᖓᑎᒍ 33-ᒥᒃ, ᑭᓯᐊᓂ ᐃᓄᑦᑕᖓᑕ 
ᐅᑉᐱᕆᒍᓂᐅ ᐱᔾᔪᑎᖃᖅᓯᐊᕈᑎ ᑖᒃᑯᐊ ᓱᓇᑐᐃᓐᓇᐃᑦ ᐱᐅᓂᖃᙱᑐᐊᖅᐸᑦ ᐅᑎᖅᑎᑕᐅᓪᓗᑎᒃ. 
 
ᐱᔪᓐᓇᓂᖓᑕ ᐅᑎᖅᑎᑦᓯᔪᓐᓇᕐᓂᕐᒧᑦ ᓱᓇᑐᐃᓐᓇᕐᓂ ᑎᒍᔭᐅᓯᒪᔪᓂᒃ 

(4) ᑭᓯᐊᓂ ᓱᓇᑐᐃᓐᓇᐃᑦ ᑎᒍᔭᐅᓯᒪᔪᑦ ᐃᓚᖓᑎᒍ ᐱᖁᔭᐅᑉ ᑖᒃᑯᐊ ᐊᖅᓵᑕᐅᓯᒪᙱᑐᑦ 
ᐃᓚᖓᑎᒍ 23-ᒥᒃ ᐅᕝᕙᓘᓐᓃᑦ 47-ᒥᒃ ᐊᒻᒪᓗ ᐊᑐᖅᑕᐅᔭᕆᐊᖃᕈᓐᓃᖃᑦ ᓇᓗᓇᐃᕈᑎᒃᓴᓄᑦ 
ᐊᒻᒪᓗ ᓱᕋᖅᑎᑕᐅᓯᒪᙱᐸᑦ ᐅᕝᕙᓘᓐᓃᑦ ᐊᓯᐊᒍ ᐃᒋᑕᐅᓯᒪᑎᓪᓗᒋᑦ ᐊᖏᕈᑕᐅᓯᒪᔪᑦ 
ᐃᓚᒃᑲᓐᓂᖓᓂ (3)-ᒥᒃ ᐅᕝᕙᓘᓐᓃᑦ ᖃᐅᔨᓴᖅᑕᐅᑎᓪᓗᒋᑦ, 

(a) ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᑐᓴᖅᑎᑦᓯᔭᕆᐊᓕᒃ ᓇᖕᒥᓂᖃᖅᑐᓄᑦ 
ᐅᕝᕙᓘᓐᓃᑦ ᑭᓇᑐᐃᓐᓇᒧᑦ ᐃᓄᖕᒧᑦ ᑎᒍᓯᕕᐅᔪᕕᓂᕐᒥᒃ ᑕᐃᑲᓂ 
ᐊᖏᕈᑕᐅᓯᒪᔪᒥᒃ ᒪᓕᒐᕋᓛᑎᒍ; ᐊᒻᒪᓗ 

(b) ᑖᓐᓇ ᓇᖕᒥᓂᓕᒃ ᐅᕝᕙᓘᓐᓃᑦ ᐃᓄᒃ ᑎᒍᓯᕕᐅᔪᕕᓂᒃ 
ᐅᑎᖅᑎᑦᓯᔪᓐᓇᖅᑐᑦ. 

 
ᐊᐃᔭᐅᓯᒪᙱᑐᐃᑦ ᓱᓇᑐᐃᓐᓇᐃᑦ 

(5) ᑭᓯᐊᓂ ᑖᓐᓇ ᓇᖕᒥᓂᓕᒃ ᐅᕝᕙᓘᓐᓃᑦ ᐃᓄᒃ ᑎᒍᓯᕕᐅᔪᕕᓂᒃ ᐃᓚᖓᑎᒍ ᐱᖁᔭᐅᑉ 
ᐊᐃᑦᓯᓂᙱᑯᓂ ᐃᓗᐊᓂ ᐅᓪᓗᓂ ᐱᓇᓱᐊᕈᓯᐅᑉ ᑭᖑᓂᐊᒍ ᑐᓴᖅᑎᑕᐅᓚᐅᖅᑎᓗᒍ ᑕᐃᑲᓂ 
ᐃᓚᒃᑲᓐᓂᖓᓂ (4)-ᒥᒃ, ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᑎᒍᓯᔪᕕᓂ ᓱᕋᐃᔪᓐᓇᖅᑐᖅ ᐅᕝᕙᓘᓐᓃᑦ 
ᐃᒋᒃᓯᔪᓐᓇᖅᑐᑦ ᑖᒃᑯᓂᖓ. 
 
ᐱᓯᒪᑦᓯᔪᐃᑦ ᐊᒻᒪᓗ ᐃᒋᑕᐅᕆᐊᓖᑦ ᓱᓇᑐᐃᓐᓇᐃᑦ ᑎᒍᔭᐅᓯᒪᔪᑦ 

(6) ᐅᑯᐊ ᒪᓕᑦᓱᒋᑦ ᐃᓚᒃᑲᓐᓂᖓᓂ (2)-ᒥᒃ ᑎᑭᐅᑎᓗᒍ (5)-ᒧᑦ, ᑖᓐᓇ ᑖᒃᓯᓄᑦ 
ᖃᐅᔨᓴᖅᑎᖅ ᖃᐅᔨᒪᑦᓯᐊᕐᓂᖓᓄᑦ ᑖᒃᑯᐊ ᐱᓯᒪᔭᐅᑦᓯᐊᕋᓗᐊᕐᒪᖔᑕ ᓱᓇᑐᐃᓐᓇᐃᑦ 
ᑎᒍᔭᐅᓯᒪᔪᑦ ᐃᓚᖓᑎᒍ ᐱᖁᔭᐅᑉ ᑖᒃᑯᐊ ᐱᓯᒪᔭᐅᔪᑦ ᐅᑕᖅᑭᑎᓪᓗᒋᑦ 
ᐃᒋᑕᐅᔪᒃᓴᒫᖑᓂᐊᖅᑎᓪᓗᒋᑦ ᐃᓚᖓᑎᒍ 33-ᒥᒃ. 
 
ᑐᒃᓯᕋᕐᓂᖅ ᐃᒋᑕᐅᖁᔨᓂᒃᑯᑦ 
33. (1) ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᐃᒪᐃᔪᓐᓇᖅᑐᖅ, ᐊᑐᐃᓐᓇᐅᔪᖃᓕᖅᐸᑦ, 
ᓇᒃᓴᖅᑕᐅᓗᑎᒃ ᑎᒍᔭᐅᔪᕕᓃᑦ ᓱᓇᑐᐃᓐᓇᐃᑦ ᐃᓚᖓᑎᒍ ᐱᖁᔭᐅᑉ ᓯᕗᓂᐊᒍ ᒪᓕᒐᓕᕆᔨᒧᑦ 
ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ, ᑭᓯᐊᓂ ᑖᓐᓇ ᓱᓇᑐᐃᓐᓇᖅ ᓱᕋᖅᑕᐅᓯᒪᓕᖅᑎᓪᓗᒍ, 
ᐃᒋᑕᐅᓯᒪᓕᖅᑎᓪᓗᒍ, ᐊᐃᔭᐅᓯᒪᓕᖅᑎᓪᓗᒍ ᐅᕝᕙᓘᓐᓃᑦ ᐊᐃᔭᐅᓯᒪᙱᑐᐃᑦ 
ᐃᓚᖓᑎᒍ 32-ᒥᒃ. 
 
ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎ 

(2) ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᐊᑐᐃᓐᓇᐅᑎᒃᓯᔪᓐᓇᖅᑐᖅ ᒪᓕᒐᓕᕆᔨᒧᑦ ᐅᕝᕙᓘᓐᓃᑦ 
ᐃᖅᑲᖅᑐᐃᔨᒧᑦ ᑖᒃᑯᓂᖓ ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎᓂᒃ ᓇᓗᓇᐃᖅᓯᒪᔪᓄᑦ 

(a) ᐃᓄᑦᑕᖓᑕ ᐱᔾᔪᑎᖃᑦᓯᐊᑐᐊᕈᑎᒃ ᑖᒃᑯᓂᖓ ᓱᓇᑐᐃᓐᓇᐃᑦ 
ᑎᒍᔭᐅᔪᕕᓃᑦ 
(i) ᐊᑐᐃᓐᓇᐅᑎᑕᐅᓗᑎᒃ ᓇᓗᓇᐃᕈᑎᒃᓴᑦ ᐱᔾᔪᑎᒋᓪᓗᒋᑦ 

ᒪᓕᒃᑕᐅᔭᕆᐊᓖᑦ ᓇᓪᓕᐊᒍᑐᐃᓐᓇᖓᓂ ᐋᖅᑭᒃᑕᐅᓯᒪᔪᓂ 
ᐃᓗᓕᖏᑦ ᐱᖁᔭᐅᑉ ᐅᕝᕙᓘᓐᓃᑦ ᒪᓕᒐᕋᓛᓄᑦ, ᐅᕝᕙᓘᓐᓃᑦ 

(ii) ᐊᑐᐃᓐᓇᑎᑕᐅᓗᑎᒃ ᓇᓗᓇᐃᕈᑎᒃᓴᓂᑦ ᐱᓂᕐᓘᑎᐅᑎᓪᓗᒋᑦ 
ᐃᓚᖓᑎᒍ ᐱᖁᔭᐅᑉ; 

(b) ᐊᑎᖓᑕ ᐃᓅᑉ, ᑭᓯᐊᓂ ᐱᑕᖃᑐᐊᖅᐸᑦ, ᐱᓯᒪᑦᓯᒍᓂᒃ ᓇᖕᒥᓂᒃ 
ᓱᓇᑐᐃᓐᓇᕐᓂ ᑕᐃᑲᓂ ᑎᒍᓯᕕᐅᑎᓪᓗᒍ; ᐊᒻᒪᓗ 

(c) ᑖᓐᓇ ᓱᓇᑐᐃᓐᓇᖅ ᑕᐃᑲᓃᓐᓂᖓᑕ ᐊᒻᒪᓗ ᖃᓄᖅ ᑲᒪᒋᔭᐅᓚᐅᕐᒪᖔᑦ. 
 
ᐃᒋᑕᐅᑎᓪᓗᒋᑦ 

(3) ᑖᓐᓇ ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᑎᓕᓯᔾᔪᑎᓕᐅᒍᓐᓇᖅᑐᖅ ᒪᓕᓪᓗᒋᑦ 
ᓱᓇᑐᐃᓐᓇᑦ ᑎᒍᔭᐅᑎᓪᓗᒋᑦ ᐃᓚᖓᑎᒍ ᐱᖁᔭᐅᑉ: 

(a) ᑎᓕᓯᔾᔪᑎᓕᐅᕐᓗᑎᒃ ᑖᒃᑯᓄᖓ ᓱᓇᑐᐃᓐᓇᐃᑦ ᑐᓂᔭᐅᓂᐊᖅᑎᓗᒋᑦ 
ᓇᒻᒥᓂᖃᖅᑐᒧᑦ ᐅᕝᕙᓘᓐᓃᑦ ᐃᓄᒻᒧᑦ ᐱᔪᓐᓇᐅᑎᖃᖅᑐᒧᑦ; 

(b) ᑎᓕᓯᔾᔪᑎᓕᐅᕐᓗᑎᒃ ᑖᒃᑯᓄᖓ ᓱᓇᑐᐃᓐᓇᐃᑦ ᐱᓯᒪᔭᐅᖁᓪᓗᒋᑦ 
ᓇᓗᓇᐃᕈᑎᑦᓴᐅᓚᖓᑎᓪᓗᒋᒃ ᐱᓕᕆᔾᔪᑕᐅᑎᓪᓗᒋᑦ ᑐᕌᖓᔪᓄᑦ 
ᓱᓇᑐᐃᓐᓇᓄᑦ; 

(c) ᑎᓕᓯᔾᔪᑎᓕᐅᕐᓗᑎᒃ ᑖᒃᑯᓄᖓ ᓱᓇᑐᐃᓐᓇᐃᑦ ᓱᕋᒃᑕᐅᓂᐊᖅᑎᓪᓗᒋᑦ 
ᐅᕝᕙᓘᓐᓃᑦ ᐊᓯᐊᒍ ᐃᒋᑕᐅᓂᐊᖅᑎᓪᓗᒋᑦ ᓴᐳᔾᔭᐅᓗᑎᒃ ᐊᐅᓚᑦᓯᔪᒧᑦ 
ᑖᒃᓱᒪ ᑖᒃᓯᓄᑦ ᖃᐅᔨᓴᖅᑎᒧᑦ; 

(d) ᑎᓕᓯᔾᔪᑎᓕᐅᕐᓗᑎᒃ ᑖᒃᑯᓄᖓ ᓱᓇᑐᐃᓐᓇᑦ ᐊᖅᓵᖅᑕᐅᑎᓪᓗᒋᑦ ᓄᓇᕗᑦ 
ᒐᕙᒪᒃᑯᖏᓐᓄᑦ; 

(e) ᑎᓕᓯᔾᔪᑎᓕᐅᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᐃᓐᓇᐅᑎᒃᓯᓗᑎᒃ 
ᐊᑭᒋᒐᔭᖅᑕᖏᓐᓂᒃ ᑮᓇᐅᔭᖅᑖᒍᓯᒃᓴᖏᓐᓄᑦ ᓇᖕᒥᓂᓕᕐᒧᑦ ᓱᓇᑐᐃᓐᓇᓂᑦ 
ᐅᕝᕙᓘᓐᓃᑦ ᐃᓄᒻᒧᑦ ᐱᔪᓐᓇᐅᑎᖃᖅᑐᒧᑦ. 

 
ᐃᓛᒃᑯᖓᔪᑦ 

(4) ᐅᑯᐊ ᒪᓕᑦᓱᒋᑦ ᑖᒃᑯᓄᖓ ᐃᓚᒃᑲᓂᖓᓂ 23(7)-ᒥᒃ, ᑖᓐᓇ ᐃᓚᖓ ᑐᕌᖓᑦᔭᖏᓪᓚ 
ᑎᒍᓯᓂᐅᔪᒥᒃ ᑕᐃᑲᓂ ᐃᓚᖓᓂ 23-ᒥᒃ. 
 

ᑭᒡᓕᖃᖅᑎᑕᐅᓂᖏᑦ ᐱᔪᓐᓇᐅᑏᑦ 
 
ᑐᓴᐅᒪᔾᔪᑏᑦ, ᓂᐱᓕᐅᖅᑕᐅᓯᒪᔪᑦ ᐅᕝᕙᓘᓐᓃᑦ ᓇᓗᓇᐃᔭᐅᑎᒻᒥᒃ 
34. ᐱᔪᓐᓇᐅᑎᖏᑕ ᐃᓚᖓᑎᒍ 28-ᒥᒃ ᑎᑭᐅᑎᓗᒍ 31-ᒧᑦ ᐊᒻᒪᓗ 
ᐃᓚᒃᑲᓐᓂᖓᓂ 32(2)-ᒥᒃ ᐊᒻᒪᓗ (3)-ᒥᒃ ᐊᑐᖅᑕᐅᔭᒍᓐᓇᐃᓗᑎᒃ ᐃᓱᒪᒋᓪᓗᒋᑦ ᑐᓴᐅᒪᔾᔪᑏᑦ, 
ᓂᐱᓕᐅᖅᑕᐅᓯᒪᔪᐃᑦ ᐅᕝᕙᓘᓐᓃᑦ ᓇᓗᓇᐃᔭᐅᑎᒥᒃ ᑭᓯᐊᓂ ᑖᒃᑯᐊ ᖃᓄᑎᒋ 

(a) ᐊᑐᖅᑕᐅᒋᐊᖃᕐᓂᖏᓐᓄᑦ ᐱᔾᔪᑎᒋᓪᓗᒋᑦ ᖃᐅᔨᓴᖅᑕᐅᓂᐅᔪᒥᒃ, 
ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᑎᓪᓗᒋᑦ, ᕿᓂᖅᑐᖃᖅᑎᓪᓗᒍ; 
ᐅᕝᕙᓘᓐᓃᑦ 

(b) ᐱᔪᓐᓇᐅᑎᖃᖅᑎᑕᑦ ᑎᑎᖅᑲᖁᑎᒍ ᐱᔪᓐᓇᐅᑎᒥᒃ. 
 

ᑎᑎᖅᑲᖁᑎᒍ ᐱᔪᓐᓇᐅᑎᒥᒃ 
 
ᖃᐅᔨᓴᕐᓂᕐᒧᑦ ᑎᑎᖅᑲᖁᑎᒍ ᐱᔪᓐᓇᐅᑎᒥᒃ 
35. (1) ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᑐᓂᓯᔪᓐᓇᖅᑐᖅ ᑎᑎᖅᑲᖁᑎᒍ 
ᐱᔪᓐᓇᐅᑎᑖᖅᑎᑕᐅᓪᓗᓂ ᐃᓄᒃ ᐊᑦᑎᖅᑕᐅᔪᖅ ᑕᐃᑲᓂ ᑎᑎᖅᑲᖁᑎᒍ ᐱᔪᓐᓇᐅᑎᒥᒃ 
ᐃᓯᕈᓐᓇᕐᓂᖓᓄᑦ ᐅᕝᕙᓘᓐᓃᑦ ᓇᔪᖅᑕᐅᔪᒧᑦ ᐊᒻᒪᓗ ᐆᑦᑐᕋᐅᑎᖃᕐᓗᓂᒃ ᓇᓪᓕᐊᒍᑐᐃᓐᓇᖓᓂ 
ᐱᔪᓐᓇᐅᑎᖏᓐᓂᒃ ᐅᖃᐅᓯᐅᓯᒪᔪᒥᑦ ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ, ᑭᓯᐊᓂ ᑖᓐᓇ 
ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᓈᒻᒪᒃᓴᕈᓂᒃ ᑐᓴᐅᒪᔾᔪᑎᓂᒃ ᑖᒃᑯᓇᓂ ᓱᓕᕆᕋᕈᑎᓂᒃ 
ᓱᓕᓂᐊᕐᓂᕋᕈᑎᒃᑯᑦ ᐱᔾᔪᑎᖃᑦᓯᐊᕈᑎᒃ ᑖᒃᑯᓂᖓ 

(a) ᑕᑯᔭᐅᓚᖓᑎᓪᓗᒋᑦ ᐅᕝᕙᓘᓐᓃᑦ ᐱᓯᒪᔭᐅᑎᓪᓗᒋᑦ ᓇᓗᓇᐃᕈᑎᒃᓴᐃᑦ 
ᐊᑐᖅᑕᐅᓂᐊᖅᑎᓪᓗᒋᑦ ᐱᔾᔪᑎᖏᑦ ᒪᓕᒃᑕᐅᓂᕆᔭᖏᑦ 
ᓇᓪᓕᐊᒍᑐᐃᓐᓇᖓᓂ ᐋᖅᑭᒃᑕᐅᓯᒪᔪᑦ ᐃᓗᓕᖏᓐᓂᒃ ᐱᖁᔭᐅᑉ 
ᐅᕝᕙᓘᓐᓃᑦ ᒪᓕᒐᕋᓛᓂᑦ; ᐊᒻᒪᓗ 

(b) ᑖᓐᓇ ᓇᔪᖅᑐᖅ ᐅᕝᕙᓘᓐᓃᑦ ᐃᓄᒃ ᐊᐅᓚᑦᓯᕙᒃᑐᖅ ᓇᔪᖅᑕᐅᔪᓂᒃ 
ᓱᓇᑐᐃᓐᓇᕐᓂᓘᓐᓃᑦ ᐅᕝᕙᓘᓐᓃᑦ ᐊᖏᓂᐋᙱᑐᓪᓘᓃᑦ ᑖᒃᑯᐊᓘᓐᓃᑦ 
ᓇᓗᓇᐃᕈᑎᒃᓴᐃᑦ ᔭᒐᒃᑕᐅᑎᓪᓗᒋᑦ ᐃᒻᒪᖄ ᐋᖅᑭᕋᓱᐊᑐᐊᖅᐸᑕ 
ᐊᖏᕈᑎᓕᐅᖅᓯᒪᓐᓂᖃᑕ. 

 
ᐱᔪᓐᓇᕐᓂᖃᕐᓂᖅ ᖃᐅᔨᓴᕐᓂᕐᒧᑦ ᑎᑎᖅᑲᖁᑎᒍ ᐱᔪᓐᓇᐅᑎᒥᒃᑯ 

(2) ᑖᒃᑯᐊ ᑎᑎᖅᑲᖁᑎᒍ ᐱᔪᓐᓇᐅᑏᑦ ᑐᓂᔭᐅᔪᑦ ᐃᓚᒃᑲᓐᓂᖓᓂ (1)-ᒥᒃ 
ᐊᖏᕈᑎᖃᕈᓐᓇᖅᑐᖅ ᐃᓄᖕᒥᒃ ᐊᑎᖃᖅᑐᒥ ᑕᐃᑲᓂ ᑎᑎᖅᑲᖁᑎᒍ ᐱᔪᓐᓇᐅᑎᖓᓂ 
ᐃᓚᐃᓐᓇᖓᓂᒃ ᐅᕝᕙᓘᓐᓃᑦ ᐃᓘᓐᓇᖏᓐᓂᒃ ᒪᓕᒍᑎᖃᕐᓗᓂᒃ ᐅᑯᓂᖓ: 

(a) ᖃᐅᔨᓴᖅᑕᐅᓗᑎᒃ ᓇᔪᖅᑕᐅᔪᐃᑦ; 
(b) ᑎᒍᓯᒍᓐᓇᕐᓂᖅ ᓇᓪᓕᐊᒍᑐᐃᓐᓇᖓᓂ ᓇᓗᓇᐃᕈᑎᒃᓴᕐᓂᒃ 

ᐅᖃᐅᓯᐅᓯᒪᔪᒥ ᐃᓚᖓᑎᒍ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (1)(a)-ᒥᒃ; 
(c) ᐱᓕᕆᐋᒋᓪᓗᒋᑦ ᐅᕝᕙᓘᓐᓃᑦ ᐱᓕᕆᓂᐊᕐᓗᓂ ᓇᓪᓕᐊᒍᑐᐃᓐᓇᖅ 

ᖃᐅᔨᓴᖅᑕᐅᔪᒃᓴᒫᓂᒃ; 
(d) ᐊᑐᖅᑕᐅᓂᐊᖅᑎᓪᓗᒋᑦ ᓇᓪᓕᐊᒍᑐᐃᓐᓇᖓᓂ ᐃᖏᕐᕋᔫᑎᓂᒃ, 

ᓴᓇᕐᕈᑎᐅᔪᓂᒃ ᐅᕝᕙᓘᓐᓃᑦ ᓴᓇᔭᐅᓯᒪᔪᐃᑦ ᐊᐅᓚᑦᔪᑎᐅᓂᐊᖅᑐᓄᑦ, 
ᐊᑐᖅᑕᐅᔪᒃᓴᒫᑦ, ᓄᖅᑲᖅᑎᑕᐅᕙᒃᑐᐃᑦ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᔪᑦ 
ᐊᐅᓚᔪᓐᓇᓂᕐᒧᑦ; 

(e) ᐊᐱᒃᓲᑎᖃᓪᓗᓂ ᐃᓄᖕᒥᒃ ᓇᓪᓕᐊᒍᑐᐃᓐᓇᖓᓂ ᐱᔾᔪᑕᐅᓂᐊᖅᑐᓂᒃ; 
(f) ᑎᓕᓯᓯᓪᓗᑎᒃ ᓴᓇᔭᐅᔾᔪᑎᒃᓴᓐᓂᒃ ᓱᓇᑐᐃᓐᓇᓂᑦ ᐅᕝᕙᓘᓐᓃᑦ 

ᑎᑎᖅᑲᖁᑎᒍ; 
(g) ᐃᑲᔫᑎᐅᓂᐊᖅᑎᓪᓗᒋᑦ ᑭᓇᑐᐃᓐᓇᒧᑦ ᐃᓄᒻᒧᑦ ᒫᓐᓇᒧᑦ ᓇᔪᖅᑐᖅ ᑖᒃᑯᐊ 

ᑐᓂᓪᓗᒋᑦ ᐃᓘᓐᓇᖏᓐᓂᒃ ᐃᑲᔫᑎᐅᓂᐊᖅᑐᓄᑦ ᐊᑎᖃᖅᑐᒥᒃ ᑕᐃᑲᓂ 
ᑎᑎᖅᑲᖁᑎᒍ ᐱᔪᓐᓇᐅᑎᒥᒃ ᐃᓄᑦᑕᖓᓄᑦ ᐆᑦᑐᕋᓪᓗᑎᒃ 
ᐱᔪᓐᓇᐅᑎᖏᓐᓂᑦ ᐊᒻᒪᓗ ᐱᓕᕆᓂᐊᕐᓗᓂ ᑲᒪᒋᔭᕆᐊᖃᖅᑕᒥᓂᒃ 
ᐃᓚᖓᑎᒍ ᐱᖁᔭᐅᑉ ᐅᕝᕙᓘᓐᓃᑦ ᒪᓕᒐᕋᓛᑎᒍ. 

 
ᕿᓂᕈᓐᓇᕐᓂᖅ ᑎᑎᖅᑲᖁᑎᒍ ᐱᔪᓐᓇᐅᑎᒃᑯᑦ 

(3) ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᑐᓂᓯᔪᓐᓇᖅᑐᖅ ᑎᑎᖅᑲᖁᑎᒍ 
ᐱᔪᓐᓇᐅᑎᑖᖅᑎᑕᐅᓪᓗᓂ ᐃᓄᒃ ᐊᑦᑎᖅᑕᐅᔪᖅ ᑕᐃᑲᓂ ᑎᑎᖅᑲᖁᑎᒍ ᐱᔪᓐᓇᐅᑎᒥᒃ 
ᐃᓯᕈᓐᓇᕐᓂᖓᓄᑦ ᐅᕝᕙᓘᓐᓃᑦ ᓇᔪᖅᑕᐅᔪᒧᑦ ᐊᒻᒪᓗ ᐆᑦᑐᕋᐅᑎᖃᕐᓗᓂᒃ ᓇᓪᓕᐊᒍᑐᐃᓐᓇᖓᓂ 
ᐱᔪᓐᓇᐅᑎᖏᓐᓂᒃ ᐅᖃᐅᓯᐅᓯᒪᔪᒥᑦ ᑕᐃᑲᓂ ᐃᓚᒃᑲᓐᓂᖓᓂ (4)-ᒥᒃ, ᑭᓯᐊᓂ ᑖᓐᓇ 
ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᓈᒻᒪᒃᓴᕈᓂᒃ ᑐᓴᐅᒪᔾᔪᑎᓂᒃ ᑖᒃᑯᓇᓂ ᓱᓕᕆᕋᕈᑎᓂᒃ 
ᓱᓕᓂᐊᕐᓂᕋᕈᑎᒃᑯᑦ ᐱᔾᔪᑎᖃᑦᓯᐊᕈᑎᒃ ᑖᒃᑯᓂᖓ 

(a) ᑕᑯᔭᐅᓚᖓᑎᓪᓗᒋᑦ ᐅᕝᕙᓘᓐᓃᑦ ᐱᓯᒪᔭᐅᑎᓪᓗᒋᑦ ᓇᓗᓇᐃᕈᑎᒃᓴᐃᑦ 
ᐱᓂᕐᓘᑎᕕᓃᑦ ᐃᓚᖓᑎᒍ ᐱᖁᔭᐅᑉ; ᐊᒻᒪᓗ 

(b) ᑖᓐᓇ ᓇᔪᖅᑐᖅ ᐅᕝᕙᓘᓐᓃᑦ ᐃᓄᒃ ᐊᐅᓚᑦᓯᕙᒃᑐᖅ ᓇᔪᖅᑕᐅᔪᓂᒃ 
ᓱᓇᑐᐃᓐᓇᕐᓂᓘᓐᓃᑦ ᐅᕝᕙᓘᓐᓃᑦ ᐊᖏᓂᐋᙱᑐᓪᓘᓃᑦ ᑖᒃᑯᐊᓘᓐᓃᑦ 
ᓇᓗᓇᐃᕈᑎᒃᓴᐃᑦ ᔭᒐᒃᑕᐅᑎᓪᓗᒋᑦ ᑭᓯᐊᓂ ᐋᖅᑭᕋᓱᐊᑐᐊᖅᐸᑕ 
ᐊᖏᕈᑎᓕᐅᖅᓯᒪᓐᓂᖃᑕ. 

 
ᐱᔪᓐᓇᕐᓂᖃᕐᓂᖅ ᕿᓂᕈᓐᓇᓂᕐᒧᑦ ᑎᑎᖅᑲᖁᑎᒍ ᐱᔪᓐᓇᐅᑎᑎᒍᑦ 

(4) ᑖᒃᑯᐊ ᑎᑎᖅᑲᖁᑎᒍ ᐱᔪᓐᓇᐅᑏᑦ ᑐᓂᔭᐅᔪᑦ ᐃᓚᒃᑲᓐᓂᖓᓂ (3)-ᒥᒃ 
ᐊᖏᕈᑎᖃᕈᓐᓇᖅᑐᖅ ᐃᓄᖕᒥᒃ ᐅᕝᕙᓘᓐᓃᑦ ᐃᓄᖕᓂᑦ ᐊᑎᖃᖅᑐᒥ ᑕᐃᑲᓂ ᑎᑎᖅᑲᖁᑎᒍ 
ᐱᔪᓐᓇᐅᑎᒥᒃ ᐃᓚᐃᓐᓇᖓᓂᒃ ᐅᕝᕙᓘᓐᓃᑦ ᐃᓘᓐᓇᖏᓐᓂᒃ ᒪᓕᒍᑎᖃᕐᓗᓂᒃ ᐅᑯᓂᖓ: 

(a) ᕿᓂᖅᑕᐅᓗᑎᒃ ᓇᔪᖅᑕᐅᔪᐃᑦ; 
(b) ᑎᒍᓯᒍᓐᓇᕐᓂᖅ ᓇᓪᓕᐊᒍᑐᐃᓐᓇᖓᓂ ᓇᓗᓇᐃᕈᑎᒃᓴᕐᓂᒃ 

ᐅᖃᐅᓯᐅᓯᒪᔪᒥ ᐃᓚᖓᑎᒍ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (3)(a)-ᒥᒃ; 
(c) ᐱᓕᕆᐋᒋᓪᓗᒋᑦ ᐅᕝᕙᓘᓐᓃᑦ ᐱᓕᕆᓂᐊᕐᓗᓂ ᓇᓪᓕᐊᒍᑐᐃᓐᓇᖅ 

ᖃᐅᔨᓴᖅᑕᐅᔪᒃᓴᒫᓂᒃ; 
(d) ᐊᑐᖅᑕᐅᓂᐊᖅᑎᓪᓗᒋᑦ ᓇᓪᓕᐊᒍᑐᐃᓐᓇᖓᓂ ᐃᖏᕐᕋᔫᑎᓂᒃ, 

ᓴᓇᕐᕈᑎᐅᔪᓂᒃ ᐅᕝᕙᓘᓐᓃᑦ ᓴᓇᔭᐅᓯᒪᔪᐃᑦ ᐊᐅᓚᑦᔪᑎᐅᓂᐊᖅᑐᓄᑦ, 
ᐊᑐᖅᑕᐅᔪᒃᓴᒫᑦ, ᓄᖅᑲᖅᑎᑕᐅᕙᒃᑐᐃᑦ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᔪᑦ 
ᐊᐅᓚᔪᓐᓇᓂᕐᒧᑦ; 

(e) ᑎᓕᓯᓯᓪᓗᑎᒃ ᓴᓇᔭᐅᔾᔪᑎᒃᓴᓐᓂᒃ ᓱᓇᑐᐃᓐᓇᓂᑦ ᐅᕝᕙᓘᓐᓃᑦ 
ᑎᑎᖅᑲᖁᑎᒍ; 

(f) ᐃᑲᔫᑎᐅᓂᐊᖅᑎᓪᓗᒋᑦ ᑖᒃᓱᒧᖓ ᐃᓄᖕᒧᑦ ᐊᑎᖃᖅᑐᖅ ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᔪᑦ ᑕᐃᑲᓂ ᑎᑎᖅᑲᖁᑎᒍ ᐱᔪᓐᓇᐅᑎᖓᑎᒍᑦ 
ᐊᑐᐃᓐᓇᐅᑎᑦᓯᓗᑎᒃ ᐃᑲᔫᑎᐅᓂᐊᖅᑐᑦ ᓇᓗᓇᐃᖅᑕᐅᓯᒪᔪᒥᑦ 
ᑎᑎᖅᑲᖁᑎᒍ ᐱᔪᓐᓇᐅᑎᖓᓂ ᐊᒻᒪᓗ ᒪᓕᒃᑕᐅᔭᕆᐊᓖᑦ 
ᐊᑐᓕᖅᑎᑕᐅᓂᐊᖅᑎᓗᒋᑦ ᑎᑎᖅᑲᖁᑎᒍ ᐱᔪᓐᓇᐅᑎᖓᑎᒍᑦ. 

 
ᑐᒃᓯᕋᐅᑏᑦ ᑐᓴᐅᒪᔾᔪᑎᖃᙱᑲᓗᐊᕈᑎᒃ 

(5) ᑎᑎᖅᑲᖁᑎᒍ ᐱᔪᓐᓇᐅᑏᑦ ᑕᐃᑲᓂ ᐃᓚᖓᓂ ᑐᓂᔭᐅᓯᒪᔪᑦ, 
ᖃᓄᐃᓕᐅᖓᔭᐅᔾᔪᑎᖃᕐᓗᑎᒃ, ᑐᒃᓯᕋᐅᑎᓂᒃ ᐋᖅᑭᑕᐅᓯᒪᔪᒥ ᑐᓴᐅᒪᔾᔪᑎᖃᖏᓐᓂᖓᓄᑦ ᐊᒻᒪᓗ 
ᐊᑐᐃᓐᓇᐅᓚᐅᙱᓐᓂᖏᓐᓄᑦ ᓇᖕᒥᓂᖁᑎᓕᕐᒧᑦ ᐅᕝᕙᓘᓐᓃᑦ ᓇᔪᖅᑐᒧᑦ ᐊᖏᕐᕋᕆᔭᐅᔪᒧᑦ. 
 
ᐃᓱᓕᒃᕕᖃᖅᑎᑕᐅᓂᖅ 
36. (1) ᑖᒃᑯᐊ ᑎᑎᖅᑲᖁᑎᒍ ᐱᔪᓐᓇᐅᑏᑦ ᐃᓱᓕᒃᕕᖃᕆᐊᖃᖅᐳᑦ ᓇᓗᓇᐃᖅᑕᐅᓯᒪᓗᑎᒃ 
ᖃᖓᒃᑯᑎᒍᑦ, ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᒥᒃ ᑎᑎᖅᑲᖁᑎᒍ ᐱᔪᓐᓇᐅᑎᒃᑯᑦ. 

ᐃᓱᓕᕐᕕᖓ ᐊᒻᒪᓗ ᐅᖓᓯᓪᓕᒋᐊᖅᑕᐅᓂᖏᑦ 
(2) ᑎᑎᖅᑲᖁᑎᒍ ᐱᔪᓐᓇᐅᑎᒃ ᓇᓗᓇᐃᖅᓯᓯᒪᔭᕆᐊᓖᑦ ᐅᓪᓗᖓᓂ ᖃᖓᒃᑯᑦ 

ᐃᓱᓕᒃᕕᖃᕐᓂᖏᓐᓄᑦ, ᐊᒻᒪᓗ ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᐅᖓᕙᕆᐊᖅᑎᓯᒍᓐᓇᑐᒃ 
ᐅᓪᓗᖏᓐᓂᒃ ᑕᐃᑲᓂ ᑎᑎᖅᑲᖁᑎᒍ ᐱᔪᓐᓇᐅᑏᑦ ᐃᓱᓕᕐᕕᒃᓴᖓᓂᒃ ᑖᒃᑯᐊ ᖄᒃᑲᓐᓂᖓᒍ 
ᐃᓚᒋᐊᖅᑕᐅᓗᓂ ᒪᓕᒐᓕᕆᔨᒻᒧᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ ᐃᓱᒪᒋᔭᒥᒍᑦ. 
 
ᐊᑐᖅᑕᐅᔪᑦ ᐊᑐᓕᖅᑎᑕᐅᑎᓪᓗᒋᑦ 

(3) ᐃᓄᒃ ᐊᑎᖃᖅᑐᖅ ᑎᑎᖅᑲᖁᑎᒍ ᐱᔪᓐᓇᐅᑎᒃᑯᒍ ᐊᑐᕈᓐᓇᖅᑐᖅ ᐊᑐᓕᖅᑎᑕᐅᔪᓂ 
ᐊᒻᒪᓗ ᐃᓯᕈᓐᓇᖅᑎᑕᐅᓗᓂ ᐊᒻᒪᓗ ᐆᑦᑐᑎᖃᕈᓐᓇᖅᑐᖅ ᓇᓪᓕᐊᒍᑐᐃᓐᓇᖓᓂ ᐱᔪᓐᓇᐅᑎᒥᓂᒃ 
ᓇᓗᓇᐃᖅᑕᐅᓯᒪᔪᒥᒃ ᑎᑎᖅᑲᖁᑎᒍ ᐱᔪᓐᓇᐅᑎᖓᓂ. 
 
ᑐᒃᓯᕋᕐᓂᖅ ᐃᑲᔪᖅᑎᖃᕈᒪᓪᓗᓂᒃ 

(4) ᐃᓄᒃ ᐊᑎᖃᖅᑐᖅ ᑎᑎᖅᑲᖁᑎᒍ ᐱᔪᓐᓇᐅᑎᖓᑎᒍᑦ ᐅᖄᓚᒍᓐᓇᖅᑐᖅ 
ᓇᓪᓕᐊᓂᑐᐃᓐᓇᖓᓂ ᐃᓄᖕᒥᒃ ᐃᓄᑦᑕᖓᑕ ᐃᓱᒪᒋᔭᒥᓂᒃ ᐃᓱᓕᓂᐊᖅᑐᒥᒃ ᑎᑎᖅᑲᖁᑎᒍ 
ᐱᔪᓐᓇᐅᑎᖓᓂ. 
 
ᐊᑐᐃᓐᓇᐅᑎᒃᓯᓂᖅ ᐃᑲᔪᖅᑕᐅᓂᒃᑯᑦ 

(5) ᐃᓄᒃ ᐅᖄᖅᑕᐅᔪᒃ ᑕᐃᑲᓂ ᐃᓚᒃᑲᓐᓂᖓᓂ (4)-ᒥᒃ ᐊᑐᐃᓐᓇᐅᑎᒃᓯᒍᓐᓇᖅᑐᖅ 
ᐃᓄᖕᒥᒃ ᐊᑎᖃᖅᑐᒧᑦ ᑕᐃᑲᓂ ᑎᑎᖅᑲᖁᑎᒍ ᐱᔪᓐᓇᐅᑎᒥᒃ ᓇᓪᓕᐊᒍᑐᐃᓐᓇᖓᓂ 
ᐃᑲᔪᖅᑎᐅᓂᐊᖅᑐᒥᒃ ᐃᓱᓕᓂᐊᖅᑐᒥᒃ ᑖᒃᓱᒥᖓ ᑎᑎᖅᑲᖁᑎᒍ ᐱᔪᓐᓇᐅᑎᒃ. 
 
ᓇᓗᓇᐃᒃᑯᑕᑦ ᑭᓇᐅᓂᕐᒥᓂᒃ 

(6) ᑐᒃᓯᕋᐅᑎᐅᔪᖅ ᓇᖕᒥᓂᖁᑎᖃᖅᑐᓄᑦ ᐅᕝᕙᓘᓐᓃᑦ ᓇᔪᖅᑐᓄᑦ ᐊᖏᕐᕋᕆᔭᐅᔪᒥᒃ, 
ᐃᓄᒃ ᐃᓱᓕᑦᓯᔪᒃ ᑎᑎᖅᑲᖁᑎᒍ ᐱᔪᓐᓇᐅᑎᑎᒍᑦ ᓇᓗᓇᐃᖅᓯᔭᕆᐊᓕᒃ ᓇᖕᒥᓂᒃ ᑭᓇᐅᓂᕐᒥᓄᑦ, 
ᐊᑐᐃᓇᐅᑎᒃᓯᓕᕐᓗᓂᒃ ᓇᓕᖅᑲᖏᓐᓂᒃ ᑎᑎᖅᑲᖁᑎᒍ ᐱᔪᓐᓇᐅᑎᒃᑯᑦ ᐊᒻᒪᓗ ᓇᓗᓇᐃᖅᓯᓗᑎᒃ 
ᐱᔾᔪᑎᒋᔭᖏᓐᓂᒃ ᑎᑎᖅᑲᖁᑎᒍ ᐱᔪᓐᓇᐅᑎᖓᓂ. 
 

ᐅᖄᓚᐅᑎᒃᑯᑦ ᑎᓕᓯᔾᔪᑏᑦ 
 
ᐅᖄᓚᐅᑎᒃᑯᑦ ᑎᓕᓯᔾᔪᑏᑦ 
37. (1) ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᐅᑉᐱᒍᓱᒃᑯᓂ ᐱᓂᕐᓗᖅᑐᖃᕆᐊ ᐃᓚᖓᑎᒍ ᐱᖁᔭᐅᑉ 
ᓯᖁᒥᒃᓯᔪᖃᖅᑎᓪᓗᒍ ᐊᒻᒪᓗ ᐊᑑᑎᖃᕋᔭᙱᑐᑦ ᓇᖏᖅᑎᓪᓗᒍ ᐃᒻᒥᑯᑦ ᓯᕗᓂᐊᒍ ᒪᓕᒐᓕᕆᔨᐅᑉ 
ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ ᑐᒃᓯᕋᕐᓗᓂᒃ ᑎᑎᖅᑲᖁᑎᒍ ᐱᔪᓐᓇᐅᑎᒥᒃ, ᑖᓐᓇ ᑖᒃᓯᓄᑦ 
ᖃᐅᔨᓴᖅᑎᖅ ᑐᓂᓯᔪᓐᓇᖅᑐᖅ ᑐᓴᐅᒪᔾᔪᑎᓂᒃ ᑖᒃᑯᓇᓂ ᓱᓕᕆᕋᕈᑎᓂᒃ ᐅᕝᕙᓘᓐᓃᑦ 
ᓱᓕᓂᐊᕐᓂᕋᕈᑎᒃᑯᑦ ᒪᓕᒐᓕᕆᔨᒧᑦ ᐅᕝᕙᓘᓐᓃᑦ ᐃᖅᑲᖅᑐᔨᒧᑦ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ 
ᐊᓯᐊᒍ ᐅᐊᔭᒃᑰᑐᓄᑦ ᑐᓴᐅᒪᐅᒪᖃᖅᑕᐅᑎᓕᕆᓂᕐᒧᑦ. 

ᐱᔪᓐᓇᐅᑎᑖᖅᑎᑕᐅᔪᑦ ᐅᖄᓚᐅᑎᒃᑯᑦ ᑎᓕᓯᔾᔪᑎᓂᒃ 
(2) ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᐅᖃᐅᓯᐅᓯᒪᔪᒥᒃ ᐃᓚᒃᑲᓐᓂᖓᓂ (1)-ᒥᒃ 

ᑐᓂᓯᔪᓐᓇᖅᑐᐃᑦ ᑎᑎᖅᑲᖁᑎᒍ ᐱᔪᓐᓇᐅᑎᒥᒃ ᐅᖃᖃᑎᖃᕐᓂᖅ ᐊᔾᔨᓴᐃᓇᖓᑎᒍ ᐃᓱᒪᒋᓪᓗᒋᑦ 
ᕿᓂᕈᓐᓇᕐᓂᖅ ᐅᕝᕙᓘᓐᓃᑦ ᑎᒍᓯᒍᓐᓇᕐᓂᕐᒧᑦ ᐅᖃᖃᑎᒌᑦᑎᓪᓗᒋᑦ ᑎᑎᖅᑲᖁᑎᒍ ᐱᔪᓐᓇᐅᑎᒃᑯ 
ᑐᓂᔭᐅᓯᒪᑎᓪᓗᒋᑦ ᒪᓕᒐᓕᕆᔨᒻᒧᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒻᒧᑦ ᓯᕗᓂᐊᒍ ᐸᓖᓯᐅᑉ 
ᓇᖏᖅᑎᓪᓗᒍ ᐃᓚᖓᑎᒍ ᐱᖁᔭᐅᑉ, ᐊᒻᒪᓗ ᐃᓚᖓᑎᒍ 487.1-ᒥᒃ ᑕᐃᑲᓂ ᐱᓂᕐᓗᖅᑐᓄᑦ 
ᒪᓕᒐᖓᓂ ᑖᓐᓇ ᑐᕌᖓᔪᖅ ᐋᖅᑭᒋᐊᖅᑕᐅᕙᒃᑐᓄᑦ ᖃᓄᐃᓕᖓᓂᖏᑕ 
ᐋᖅᑭᒋᐊᖅᑕᐅᒋᐊᖃᓕᕋᐃᒻᒪᑕ. 
 
ᐊᔾᔨᓴᐃᓐᓇᖏᑦ 

(3) ᑎᑎᖅᑲᖁᑎᒍ ᐱᔪᓐᓇᐅᑎᒥᒃ ᐊᑐᐃᓐᓇᐅᔪᐃᑦ ᑕᒫᓂ ᐃᓚᖓᓂ ᓈᒻᒪᒋᔭᐅᔪᑦ 
ᐱᔪᓐᓇᓂᖓᑕ ᑖᒃᓱᒧᖓ ᑖᒃᓯᓄᑦ ᖃᐅᔨᓴᖅᑎᒧᑦ ᑕᒪᐃᓄᑦ ᑐᕌᕈᑎᐅᓯᒪᔪᒧᑦ, ᓇᓪᓕᐊᒍᑐᐃᓐᓇᖓᑕ 
ᐊᓯᖓᑕ ᑖᒃᓰᓄᑦ ᖃᐅᔨᓴᖅᑎᐅᔪᒧᑦ, ᐊᒻᒪᓗ ᐊᓯᖏᑕ ᐊᑎᖏᑦ ᐃᓅᑉ, ᐃᓱᓕᖅᑕᐅᖁᓪᓗᒋᑦ 
ᑎᑎᖅᑲᖁᑎᒍ ᐱᔪᓐᓇᐅᑎᒥᒃ ᐊᒻᒪᓗ ᐱᓕᕆᐊᖑᖁᓪᓗᒋᑦ ᓱᓇᑐᐃᓐᓇᐃᑦ ᑎᒍᔭᐅᓯᒪᔪᑦ 
ᐊᖏᕈᑎᐅᔪᒥᑦ ᐱᖁᔭᖅᑎᒍ ᐅᕝᕙᓘᓐᓃᑦ ᐊᓯᐊᒍ ᐊᑐᐃᓐᓇᐅᔪᑦ ᒪᓕᒐᖅᑎᒍ. 

 
ᐃᑲᔫᑎᐅᔪᐃᑦ 

 
ᑐᒃᓯᕋᕐᓂᖅ ᐃᑲᔪᑎᑦᓴᒥᒃ 
38. (1) ᑖᓐᓇ ᑖᒃᓯᓄᑦ ᖃᐅᔨᓴᖅᑎᖅ ᑎᒃᑯᐊᖅᑕᐅᓯᒪᔪᒃ ᐃᓚᖓᑎᒍ ᐱᖁᔭᐅᑉ ᑖᓐᓇ 
ᑐᒃᓯᕋᕈᓐᓇᖅᑐ ᐃᑲᔪᒃᑎᑦᓴᒥᒃ ᑖᒃᑯᓂᖓ ᐃᓄᖕᓂᒃ ᐊᑐᓕᖅᑎᑕᐅᓗᑎᒃ ᐱᖁᔭᐅᑎᒍ ᐅᕝᕙᓘᓐᓃᑦ 
ᒪᓕᒐᕋᓛᑎᒍ ᐊᒻᒪᓗ ᑐᓂᓯᕕᒋᓪᓗᒋᑦ ᒪᓕᒋᐊᓕᖏᓐᓂᒃ ᐅᑯᐊ ᐱᔾᔪᑎᖏᓐᓂᒃ: 

(a) ᐸᓖᓯᒥᒃ; 
(b) ᒪᓕᒐᕋᓛᓕᕆᔨᒻᒧᑦ. 

 
ᐱᔪᓐᓇᐅᑏᑦ ᐊᒻᒪᓗ ᓴᐳᔾᔭᐅᔭᕆᐊᓖᑦ 

(2) ᑖᒃᑯᐊ ᐱᔪᓐᓇᐅᑏᑦ ᐊᒻᒪᓗ ᓴᐳᔾᔭᐅᔭᕆᐊᓖᑦ ᑖᒃᓱᒪ ᑖᒃᓯᓄᑦ ᖃᐅᔨᓴᖅᑎᒧᑦ 
ᑐᒃᓯᕋᖅᑎᓪᓗᒍ ᐃᑲᔪᖅᑎᒥᒃ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ ᑐᕌᖓᔪᑦ ᑖᒃᑯᓄᖓ ᐊᒻᒪᓗ 
ᐆᑐᕋᐅᑎᐅᔪᓐᓇᕐᑐᑎᒃ ᑖᒃᓱᒧᖓ ᐃᓄᖕᒧᑦ ᑐᕌᖅᑎᑕᐅᓯᒪᔪᑦ ᑕᐃᑲᓂ ᑎᑎᕋᖅᓯᒪᔪ 
ᐊᕕᒃᑐᖅᓯᒪᔪᓂ (1)(a)-ᒥᒃ ᐊᒻᒪᓗ ᑎᑭᐅᑎᓗᒍ (b)-ᒧᑦ ᑖᓐᓇ ᐱᓕᕆᖃᖅᑎᓪᓗᒋᑦ ᐃᓚᖓᑎᒍ 
ᒪᓕᒃᑕᐅᒋᐊᓕᖕᓄᑦ ᑖᒃᓱᒪ ᐃᓅᑉ ᑐᒃᓯᕋᕐᑐᖅ ᐃᑲᔪᒃᑎᒃᓴᒥᒃ. 
 

ᓱᓕᓂᐊᕐᓂᕋᕈᑎ ᐊᒻᒪᓗ ᓱᓕᓂᐊᕐᓂᕋᕐᓂᖅ 
 
ᐱᔪᓐᓇᐅᑏᑦ ᑖᒃᑯᓄᖓ ᐊᐅᓚᑕᐅᔾᔪᑎᓂᒃ ᓱᓕᓂᐊᕐᓂᕋᕈᑎ ᐊᒻᒪᓗ ᓱᓕᓂᐊᕐᓂᕋᕈᑎᓂᒃ 
39. ᑖᓐᓇ ᑖᒃᓯᓂᑦ ᖃᐅᔨᓴᖅᑎᖅ ᐊᐅᓚᑦᓯᔪᓐᓇᖅᑐᖅ ᑖᒃᑯᓂᖓ ᓱᓕᕆᕋᕈᑎᓂᒃ ᐅᕝᕙᓘᓐᓃᑦ 
ᓱᓕᓂᐊᕐᓂᕋᕈᑎᓂᒃ ᓲᕐᓗ ᐃᓄᑦᑕᖓᑕ ᑲᒥᓯᓇᑦᑏᑑᕐᓗᓂ ᓱᓕᕆᐊᕐᓂᕋᕈᑎᓕᐅᕐᓗᓂ ᑖᒃᓱᒧᖓ 
ᐃᓄᖕᒧᑦ ᑎᑎᖅᑲᖁᑎᓕᐅᖅᑎᓪᓗᒍ ᓇᓗᓇᐃᒃᑯᑕᐅᓂᐊᖅᑐᓂᒃ ᐅᕝᕙᓘᓃᑦ ᓱᓕᓂᕋᕈᑎᖏᓐᓂᒃ 
ᐃᓱᒪᒋᓪᓗᒋᑦ ᓇᓪᓕᐊᒍᑐᐃᓐᓇᖓᑕ ᐱᑦᔪᑕᐅᔪᓄᑦ ᑐᕌᖓᔪᓄᑦ ᐊᐅᓚᓂᖏᓐᓄᑦ ᐱᖁᔭᐅᑉ. 

ᐊᐅᓚᑕᐅᑦᔪᑎᖏᑕ 

 
ᑎᒃᑯᐊᖅᑕᐅᓂᖓᑕ ᑐᑭᒧᐊᖅᑎᓯᔨᐅᑉ 
40. (1) ᒥᓂᔅᑕ ᑎᒃᑯᐊᖅᓯᓗᓂᒃ ᑐᑭᒧᐊᖅᑎᓯᔨᒥᒃ ᑖᒃᑯᓂᖓ ᐃᒥᐊᓗᐃᑦ ᑖᒃᓰᔭᖅᑕᐅᓂᖏᑦ 
ᐊᐅᓚᑕᐅᖁᓪᓗᒋᑦ ᐊᒻᒪᓗ ᐊᑐᓕᖅᑎᑕᐅᖁᓪᓗᒋᑦ ᐱᖁᔭᖅᑎᒍ. 
 
ᑎᒃᑯᐊᖅᑕᐅᔪᖅ ᑖᒃᓯᓄᑦ ᖃᐅᔨᓴᖅᑎᐅᓂᐊᖅᑐᓄᑦ 

(2) ᑖᓐᓇ ᑐᑭᒧᐊᖅᑎᓯᔨᒃ ᑎᒃᑯᐊᖅᓯᓗᓂᒃ ᑖᒃᓯᓄᑦ ᖃᐅᔨᓴᖅᑎᐅᓂᐊᖅᑐᓄᑦ 
ᐱᔾᔪᑎᒋᓪᓗᒋᑦ ᑖᑦᓱᒪ ᐱᖁᔭᑎᒍᑦ. 
 
ᐸᓖᓰᑦ ᑖᒃᓯᓄᑦ ᖃᐅᔨᓴᖅᑎᐅᕗᑦ 

(3) ᐸᓖᓰᑦ ᐃᒪᐃᑉᐳᑦ, ᐃᑲᔫᑎᐅᕗᑦ ᐊᓪᓚᕕᖕᒥᒃ, ᐃᓱᒪᓕᐊᖑᓯᒪᔪᑦ ᑖᒃᓯᓄᑦ 
ᖃᐅᔨᓴᖅᑎᐅᔨᐅᓪᓗᑎᒃ ᐱᔾᔪᑎᒋᓪᓗᒋᑦ ᐱᖁᔭᑎᒍᑦ. 
 
ᓴᐳᔾᔭᐅᒋᐊᖃᕐᓂᖏᑦ ᐊᑭᓖᒋᐊᓕᖕᓄᑦ 
41. ᑖᓐᓇ ᑐᑭᒧᐊᖅᑎᓯᔨᒃ, ᑖᒃᓯᓄᑦ ᖃᐅᔨᓴᖅᑎᖅ, ᐸᓖᓰᑦ ᐅᕝᕙᓘᓐᓃᑦ ᐃᓄᒃ 
ᐃᑲᔪᖅᑕᐅᓂᖃᖅᑐᒃ ᐃᓚᖓᑎᒍ ᐱᖁᔭᐅᑉ ᑖᒃᑯᐊ ᐸᓯᔭᒃᓴᐅᖏᑦᑐᐃᑦ ᔭᒐᐃᔪᕕᓂᐅᑉᐸᑕ 
ᐅᕝᕙᓘᓐᓃᑦ ᓱᕋᖅᑎᖅᑕᐅᔪᕕᓂᕐᓂ ᐊᑦᓱᕉᓯᖃᖅᑎᓪᓗᒋᑦ ᐱᔾᔪᑎᐅᔪᓂᒃ ᑲᒪᒋᔭᐅᒌᖅᓯᒪᔪᐃᑦ 
ᐅᕝᕙᓘᓐᓃᑦ ᖃᒪᒋᔭᐅᓯᒪᙱᑐᓄᑦ ᑖᒃᑯᓄᖓ ᐱᑦᓯᐊᕋᓱᐊᕐᓂᕐᒧᑦ ᐆᑦᑑᑎᖃᖅᑎᓪᓗᒋᑦ 
ᐱᔪᓐᓇᐅᑎᒥᓂᒃ, ᐱᓕᕆᐊᖑᔪᐃᑦ ᐊᐅᓚᓂᖏᑕ ᐅᕝᕙᓘᓐᓃᑦ ᑲᒪᒋᔭᖏᑕ ᐅᕝᕙᓘᓐᓃᑦ 
ᐃᑲᔪᖅᑐᐃᑎᓪᓗᒋᑦ ᐃᓚᖓᑎᒍ ᐱᖁᔭᐅᑉ. 
 
ᐊᑐᖅᑕᐅᔪᐃᑦ ᐊᒻᒪᓗ ᓴᖅᑭᒃᑕᐅᔪᑦ ᑐᓴᐅᒪᔾᔪᑏᑦ 
42. ᓇᓪᓕᐊᒍᑐᐃᓐᓇᖓᓂ ᑐᓴᐅᒪᔾᔪᑎᓂᑦ ᓄᐊᑕᐅᓯᒪᔪᑦ ᐃᓗᐊᓂ ᐊᐅᓚᑕᐅᑎᓪᓗᒋᑦ 
ᐅᕝᕙᓘᓐᓃᑦ ᐊᑐᓕᖅᑎᑕᐅᑎᓪᓗᒋᑦ ᐱᖁᔭᑎᒍᑦ ᑖᒃᑯᐊ ᓴᖅᑭᑕᐅᔪᓐᓇᖅᑐᐃᑦ ᐊᒻᒪᓗ 
ᐊᑐᖅᑕᐅᔪᓐᓇᖅᑐᐃᑦ ᑎᒥᐅᔪᓄᑦ, ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᑕᐃᑲᓂ ᑐᓴᒐᑦᓴᓂᒃ ᑎᒍᓯᓂᕐᒧ 
ᐊᒻᒪᓗ ᓴᐳᒻᒥᔮᓂᕐᒧᑦ ᑲᙳᓇᖅᑐᓂ ᑎᑎᕋᖅᑕᐅᓯᒪᔪᓂᒃ ᐱᖁᔭᖅ, ᑖᒃᑯᐊ ᐱᔾᔪᑎᒋᓪᓗᒋᑦ 
ᐊᐅᓚᑕᐅᓂᕆᔭᖓᑕ ᐊᒻᒪᓗ ᐊᑐᓕᖅᑎᑕᐅᓂᖏᑦ ᑖᒃᑯᐊ 

(a) ᑖᓐᓇ ᐱᖁᔭᖅ; 
(b) ᐃᒥᐊᓗᓕᕆᓂᕐᒧ ᐱᖁᔭᖅ; ᐊᒻᒪᓗ 
(c) ᓇᓪᓕᐊᒍᑐᐃᓐᓇᖓᑕ ᐊᓯᖏᑦ ᐱᖁᔭᑦ ᐃᓱᒪᒋᓪᓗᒋᑦ ᑖᒃᓯᔭᖅᑕᐅᓂᖏᑦ. 

 
ᐱᓂᕐᓘᑎᐅᔪᑦ ᐊᒻᒪᓗ ᓱᒋᐊᖅᑕᐅᓂᖏᑦ 

 
ᓱᓕᙱᑦᑐᓂᑦ ᓇᓗᓇᐃᖅᓯᔪᐃᑦ 
43. (1) ᑭᓇᑐᐃᓐᓇᖅ ᐃᓄᒃ ᓱᓕᙱᑦᑐᓂᑦ ᓇᓗᓇᐃᖅᓯᔪᖅ ᓇᓪᓕᐊᒍᑐᐃᓐᓇᖓᓂ 
ᑕᑕᑎᕈᑎᓂᒃ ᐅᕝᕙᓘᓐᓃᑦ ᐅᑎᖅᑎᑦᓯᔪᖅ ᑎᑎᕋᖅᑕᐅᓯᒪᔪᓄ ᑐᖅᑯᑕᐅᓯᒪᔪᓄᑦ ᐃᓚᖓᑎᒍ 
ᐱᖁᔭᐅᑦ ᐅᕝᕙᓘᓐᓃᑦ ᒪᓕᒐᕋᓛᓂᑦ ᑖᒃᑯᐊ ᐸᓯᔭᒃᓴᐅᕗᑦ ᐱᓂᕐᓗᖅᑕᖏᓐᓄᑦ ᐊᒻᒪᓗ 

ᐸᓯᔭᒃᓴᐅᓕᖅᑐᑎᒃ ᓴᙱᓗᐊᙱᑐᒧᑦ ᐃᖅᑲᖅᑐᖅᑕᐅᓇᔭᖅᑐᖅ ᑖᒃᑯᐊ ᐊᑭᓖᑎᑕᐅᓕᕐᓗᑎᑦ 
ᒥᑭᓂᖅᓴᐅᖏᓪᓗᑎᑦ $2,500-ᓂᒃ ᐊᒻᒪᓗ ᐅᖓᑖᓅᑦᔭᒍᓐᓇᐃᓗᑎᒃ $5,000-ᓂᒃ ᐅᕝᕙᓘᓐᓃᑦ 
ᑎᒍᔭᐅᓗᑎᒃ ᐅᖓᑖᓅᑦᔭᒍᓐᓇᐃᓗᑎᒃ ᑕᖅᑭᓂᒃ 6-ᓂᒃ ᐅᕝᕙᓘᓐᓃᑦ ᑕᒪᑮᓄᑦ ᐊᑭᓖᓗᑎᒃ ᐊᒻᒪᓗ 
ᑎᒍᔭᐅᒪᓪᓗᑎᒃ. 
 
ᓄᐊᑕᐅᙱᑐᐃᑦ ᑖᒃᓰᑦ 

(2) ᑭᓇᑐᐃᓐᓇᖅ ᓄᐊᒃᓯᔪᒃ ᓄᐊᒃᓯᖏᒃᑯᓂᒃ ᑖᒃᓯᓂᒃ ᒪᓕᒃᑕᐅᒋᐊᓕᖕᓂᒃ ᐱᖁᔭᑎᒍᑦ 
ᑖᓐᓇ ᐸᓯᔭᒃᓴᐅᕗᒃ ᓴᙱᓗᐊᙱᑐᒧᑦ ᐃᖅᑲᖅᑐᖅᑕᐅᓇᔭᖅᑐᖅ 

(a) ᐊᑭᓖᑎᑕᐅᓪᓗᑎᒃ ᓇᓕᒧᒌᓂᒃ ᐊᑭᒋᒐᔭᙳᐊᑕᒥᓂᒃ ᑖᒃᓯᓄᑦ, ᐱᖁᓯᐅᑎᔪᑦ 
ᓇᓪᓕᐊᒍᑐᐃᓐᓇᕐ ᖄᒃᑲᓐᓂᐊᒍ ᐊᑭᓖᒍᑎᓂᒃ, ᓱᒋᐊᖅᑕᐅᔾᔪᑎᐅᔪᓂᒃ 
ᐊᒻᒪᓗ ᐊᑭᓕᖅᑐᕆᐊᓕᖏᓐᓂᑦ ᓄᐊᑕᐅᒋᐊᖃᓚᐅᖅᑐᓄᑦ, 
ᓇᓗᓇᐃᖅᑕᐅᓯᒪᔪᑦ ᐃᓚᒃᑲᓐᓂᖓᓂ (5)-ᒥᒃ; ᐊᒻᒪᓗ 

(b) ᐊᑭᓕᑎᑕᐅᓗᑎᒃ ᒥᑭᓂᖅᓴᐅᓂᖏᑦ $500-ᓂᒃ ᐊᒻᒪᓗ ᐅᖓᑖᓅᙱᓗᒍ 
$5,000-ᓂᒃ, ᑎᒍᔭᐅᒪᓪᓗᓂ ᐅᖓᑖᓅᙱᑐᑦ ᑕᖅᑭᓂ 3-ᓂᒃ ᐅᕝᕙᓘᓐᓃᑦ 
ᑕᒪᒃᑮᓄᑦ ᐊᑭᓖᓪᓗᓂᒃ ᐊᒻᒪᓗ ᑎᒍᔭᐅᒪᓪᓗᓂ. 

 
ᐊᓯᖏᑦ ᐱᓂᕐᓘᑎᕕᓃᑦ 

(3) ᑭᓯᐊᓂ ᐊᓯᖏᑎᒍ ᐊᑐᐃᓐᓇᐅᒃᐸᑕ ᐃᓚᒃᑲᓐᓂᖓᓂᑦᑐᑦ (1) ᐊᒻᒪᓗ (2)-ᒥᒃ, 
ᑭᓇᑐᐃᓐᓇᖅ ᐃᓄᒃ ᓱᕋᐃᔪᕕᓂᒃ ᓇᓪᓕᐊᒍᑐᐃᓐᓇᖓᓂ ᒪᓕᒍᑎᖃᖅᑎᑕᐅᓪᓗᑎᑦ ᑖᒃᑯᓂᖓ 
ᐋᖅᑭᒃᑕᐅᓯᒪᔪᖅ ᐃᓗᓕᖏᓐᓂᒃ ᐱᖁᔭᐅᑉ ᑖᒃᑯᐊ ᐸᓯᔭᒃᓴᐅᕗᑦ ᐱᓂᕐᓘᑎᒥᓂᒃ ᐊᒻᒪᓗ 
ᐸᓯᔭᒃᓴᐅᓕᕐᓗᓂᒃ ᓴᙱᓗᐊᙱᑐᒧᑦ ᐃᖅᑲᖅᑐᖅᑕᐅᓇᔭᖅᑐᖅ ᑖᒃᑯᐊ ᓱᒋᐊᖅᑕᐅᒍᑎᐅᔪᑦ ᑲᔪᓯᔪᑦ 
ᐃᓚᒃᑲᓐᓂᖓᓂ (4)-ᒥᒃ: 

(a) ᐃᓚᖓᓂᑦᑐᑦ 2-ᒥᒃ ᑎᑭᐅᑎᓪᓗᒍ 4-ᒧᑦ; 
(b) ᐃᓚᒃᑲᓐᓂᖓᓂ 5(1)-ᒥᒃ ᐅᕝᕙᓘᓐᓃᑦ (2)-ᒥᒃ; 
(c) ᐃᓚᒃᑲᓐᓂᖓᓂ 6(1)-ᒥᒃ; 
(d) ᐃᓚᒃᑲᓐᓂᖓᓂ 7(3)-ᒥᒃ ᐅᕝᕙᓘᓐᓃᑦ (4)-ᒥᒃ; 
(e) ᐃᓚᒃᑲᓐᓂᖓᓂ 8(1)-ᒥᒃ, (5)-ᒥᒃ ᐅᕝᕙᓘᓐᓃᑦ (8)-ᒥᒃ; 
(f) ᐃᓚᒃᑲᓐᓂᖓᓂ 9(2)-ᒥᒃ; 
(g) ᐃᓚᖓ 10-ᒥᒃ; 
(h) ᐃᓚᖓ 11-ᒥᒃ ᐅᕝᕙᓘᓐᓃᑦ 12-ᒥᒃ; 
(i) ᐃᓚᒃᑲᓐᓂᖓᓂ 23(4)-ᒥᒃ; 
(j) ᐃᓚᒃᑲᓐᓂᖓᓂ 24(4)-ᒥᒃ ᐅᕝᕙᓘᓐᓃᑦ (5)-ᒥᒃ; 
(k) ᐃᓚᒃᑲᓐᓂᖓᓂ 28(5)-ᒥᒃ; 
(l) ᐃᓚᒃᑲᓐᓂᖓᓂ 30(2)-ᒥᒃ ᐅᕝᕙᓘᓐᓃᑦ (4)-ᒥᒃ; 

 
ᓱᒋᐊᖅᑕᐅᒍᑎᐅᔪᑦ ᐊᓯᐊᒍ ᐱᓂᕐᓘᑎᕕᓂᕐᓄᑦ 

(4) ᓱᒋᐊᖅᑕᐅᔾᔪᑏᑦ ᑖᒃᑯᐊ ᐱᔾᔪᑎᒋᓪᓗᒋᑦ ᐃᓚᒃᑲᓐᓂᖓᓂ (3)-ᒥᒃ ᑖᒃᑯᐊ 
(a) ᓯᕗᓪᓕᖅᐹᖓᓂ ᐱᓂᕐᓗᓂᖅ, ᐊᑭᓖᑎᑕᐅᔪᑦ ᒥᑭᓂᖅᐹᖓᑦ $1,000 

ᐊᒻᒪᓗ ᐅᖓᑖᓅᙱᓗᒍ $2,000-ᓂᒃ, ᑎᒍᔭᐅᓗᑎᒃ ᐅᖓᑖᓅᙱᑐᑦ 

ᐅᓪᓗᓂ 30-ᓂᒃ ᐅᕝᕙᓘᓐᓃᑦ ᑕᒪᒃᑮᓄᑦ ᐊᑭᓖᓪᓗᓂᒃ ᐊᒻᒪᓗ 
ᑎᒍᔭᐅᒪᓪᓗᓂ; ᐅᕝᕙᓘᓐᓃᑦ 

(b) ᐱᓂᕐᓗᑲᓐᓂᖅᑐᐃᑦ, ᐊᑭᓕᑎᑕᐅᓪᓗᑎᒃ ᒥᑭᓂᖅᓴᐅᓂᖏᑦ $2,000-ᓂᒃ 
ᐊᒻᒪᓗ ᐅᖓᑖᓅᙱᓗᓂ $10,000-ᓂᒃ, ᑎᒍᔭᐅᒪᓪᓗᑎᒃ ᐅᖓᑖᓅᙱᑐᒥᒃ 
ᑕᖅᑭᓂ ᐱᖓᓲᔪᖅᑐᓂ, ᐅᕝᕙᓘᓐᓃᑦ ᑕᒪᒃᑮᓄᑦ ᐊᑭᓖᓪᓗᓂᒃ ᐊᒻᒪᓗ 
ᑎᒍᔭᐅᓪᓗᓂ. 

 
ᐊᑭᖏᑦ ᑖᒃᓰᑦ 

(5) ᑖᓐᓇ ᑐᑭᒧᐊᖅᑎᓯᔨᒃ ᓇᓗᓇᐃᖅᓯᓂᐊᖅᑐᖅ ᐊᑭᒋᒐᔭᖅᑕᖏᓐᓂᒃ ᑖᒃᑯᐊ ᑖᒃᓰᑦ 
ᐅᖃᐅᓯᐅᓯᒪᔪᒥᒃ ᐃᓚᖓᑎᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ (2)(a)-ᒥᒃ ᑕᐃᑲᓂ ᑐᓴᐅᒪᔾᔪᑎᓐᓂᑦ 
ᐊᑐᐃᓐᓇᐅᑎᑕᐅᔪᓄᑦ ᑐᑭᒧᐊᖅᑎᓯᔨᒧᑦ, ᐊᒻᒪᓗ ᑐᓂᔭᐅᓗᑎᑦ ᓇᓗᓇᐃᒃᑯᑕᖏᓐᓂᒃ 
ᐊᑭᒋᒐᔭᖅᑕᖏᓐᓂᒃ, ᑭᓯᐊᓂ, ᑖᒃᓱᒪ ᑐᑭᒧᐊᖅᑎᓯᔨᐅᑉ ᐃᓱᒪᓕᐊᕆᓯᒪᔭᖓᑎᒍ ᐱᔮᖅᑯᑕᐅᔪᒥᒃ 
ᐊᑐᖅᑎᓐᓇᒋᑦ ᐱᖁᔭᑎᒍ, ᑖᓐᓇ ᑐᑭᒧᐊᖅᑎᓯᔨᒃ ᐃᓱᒪᓕᐊᕆᓯᔭᖏᑕᖓ ᑲᑎᑦᑐᒋᑦ ᐅᖓᑖᓄᑦ 
ᐊᕐᕌᒍᓐᓂᑦ 3-ᓂᒃ ᓇᓗᓇᐃᖅᑕᐅᓪᓗᑎᒃ ᐊᑭᒋᒐᔭᖅᑕᖏᑦ ᑖᒃᓰᑦ. 
 
ᓇᓗᓇᐃᒃᑯᑕᖅ 

(6) ᑖᓐᓇ ᓴᐳᔾᔨᔪᖅ ᐃᓚᒃᑲᓐᓂᖓᓂ (2)-ᒥᒃ, ᓇᓗᓇᐃᒃᑯᑕᖅ ᐊᑎᓕᐅᖅᑕᐅᓯᒪᔪᑦ 
ᐅᕝᕙᓘᓐᓃᑦ ᐃᑲᔫᑎᐅᔪᑦ ᐊᑎᓕᖅᓯᒪᓂᖏᑦ ᑖᒃᓱᒪ ᑐᑭᒧᐊᖅᑎᓯᔨᒧᑦ ᓇᓗᓇᐃᖅᓯᓗᓂ 
ᐊᑭᒋᒐᔭᖅᑕᖏᑦ ᑖᒃᓰᑦ ᑖᒃᑯᐊ ᓄᐊᑕᐅᒋᐊᖃᖅᑐᒥᓃᑦ, ᓇᓕᖅᑲᖃᙱᑐᐊᖅᐸᑕ ᑎᒃᑯᐊᑕᐅᒍᑎᒃ 
ᐅᕝᕙᓘᓐᓃᑦ ᐊᑎᓕᐅᖅᓯᒪᙱᑐᐊᖅᐸᑕ, ᐊᒻᒪᓗ ᓇᓗᓇᐃᕈᑎᒃᓴᖃᕐᓂᖏᒃᑯᑎᒃ ᐃᒡᓗᖔᖓᒍᑦ, 
ᓇᓕᖅᑲᖏᓐᓂᒃ ᐊᑭᒋᒐᔭᖅᑕᖏᓐᓂᒃ ᑖᒃᓰᑦ ᑖᒃᑯᐊ ᓄᐊᑕᐅᒋᐊᓕᕕᓃᑦ. 
 
ᐋᖅᑭᒋᐊᖅᑕᐅᓂᖏᑦ ᐅᑎᖅᑐᒃᓴᓄᑦ 

(7) ᑕᕝᕙᓂᑦ ᐃᓗᐊᓂ ᐃᓚᖓᑎᒍ ᐅᕝᕙᓘᓐᓃᑦ ᐊᑐᓕᖅᑎᑕᐅᓯᒪᔪᓂᒃ 
ᓇᓪᓕᐊᒍᑐᐃᓐᓇᖓᓂ ᓱᒋᐊᖅᑕᐅᓂᖏᑦ ᓄᖅᑲᖅᑎᑕᐅᙱᓚᑦ ᐅᕝᕙᓘᓐᓃᑦ ᐊᒃᑑᑎᖃᙱᑐᐃᑦ 
ᓇᓪᓕᐊᒍᑐᐃᓐᓇᖓᓂ ᐋᖅᑭᒋᐊᖅᑕᐅᓂᖏᑦ ᐅᑎᖅᑐᒃᓴᓄᑦ ᑖᒃᓯᓄᑦ ᐅᕝᕙᓘᓐᓃᑦ ᐊᐅᓚᑦᔪᑎᖏᑦ 
ᓱᒋᐊᖅᑕᐅᔾᔪᑎᖓᑕ ᐊᑭᓕᖅᑕᐅᒋᐊᖃᕐᓂᖏᑦ ᐃᓚᖓᑎᒍ ᐱᖁᔭᐅᑉ. 
 
ᐱᓂᕐᓗᑲᓐᓂᖃᑦᑕᓂᖓᑕ 
44. (1) ᐃᓄᒃ ᐱᓂᕐᓗᑲᓐᓂᖅᑐᖅ ᐃᓚᖓᑎᒍ ᐱᖁᔭᐅᑉ ᐅᖓᑖᓄᒃ ᐊᑕᐅᓯᕐᒥᒃ ᐅᓪᓘᑉ ᑖᓐᓇ 
ᐸᓯᔭᒃᓴᐅᕗᒃ ᐱᓂᕐᓗᖅᑕᒥᓂᕐᒥᓄᑦ ᐃᓕᒃᑰᑐᒥᒃ ᐱᓂᕐᓘᑎᖓᑕ ᐅᓪᓗᑕᒫ ᐱᓂᕐᓗᖃᑦᑕᓂᖓᓄᑦ 
ᑲᔪᓯᖃᑦᑕᓂᖓᓄᑦ. 
 
ᐱᓂᕐᓗᑲᓐᓂᖅᑐᐃᑦ 

(2) ᐃᓄᒃ ᓱᕋᐃᔪᕕᓂᖅ ᐱᓂᕐᓘᑎᖓᑕ ᐊᑕᐅᓯᐊᒐᓂ, ᑕᕝᕙᓂᒃᓴᐃᓐᓇᖅ ᐅᓪᓗᕆᔭᖓᓂᒃ 
ᐅᕝᕙᓘᓐᓃᑦ ᐃᓕᒃᑰᑐᒻᒥᑦ ᐅᓪᓗᖓᓂᒃ, ᑖᓐᓇ ᐸᓯᔭᒃᓴᐅᕗᖅ ᐃᖅᑲᑐᕋᑦᓴᓕᐊᒍᓪᓗᓂ ᑖᒃᑯᐊ 
ᐃᓕᒃᑯᑦ ᐱᓂᕐᓘᑎᖓ ᐅᓪᓗᖓᑕ ᐱᓂᕐᓘᑎᒋᓚᐅᖅᑕᖓ. 

ᐸᓯᔭᒃᓴᐅᕗᑦ ᖁᐊᐳᕆᒃᓴᐃᑦ ᐃᖅᑲᓇᐃᔭᖅᑎᖏᑦ 
45. ᑭᓯᐊᓂ ᑖᒃᑯᐊ ᖁᐊᐳᕆᒃᓴᐃᑦ ᓱᕋᐃᔪᕕᓂᐅᑉᐸᑕ ᐱᓂᕐᓘᑎᓂᑦ ᐃᓚᖓᑎᒍ ᐱᖁᔭᐅᑉ, 
ᓇᓪᓕᐊᑐᐃᓐᓇᖓ ᐃᖅᑲᓇᐃᔭᖅᑐᖅ, ᑐᑭᒧᐊᖅᑎᓯᔨᒃ ᐅᕝᕙᓘᓐᓃᑦ ᑭᒡᒐᖅᑐᐃᔨ ᑯᐊᐳᕆᒃᓴᓄᑦ 
ᑖᒃᓱᒪ ᐊᐅᓚᑕᖏᓐᓄᑦ, ᐱᔪᓐᓇᐅᑎᑖᖅᑎᑦᑐᓂᐅ, ᐊᖏᕈᑎᑖᖅᑎᑦᑐᓂᐅ, ᐊᖏᖃᑎᒌᑐᑎᒃ 
ᐅᕝᕙᓘᓐᓃᑦ ᐃᓚᒋᔭᐅᑎᓪᓗᒋᑦ ᐱᓂᕐᓘᑎᐅᔪᓂᒃ ᑖᒃᑯᐊ ᐸᓯᔭᒃᓴᐅᕗᑦ ᐊᒻᒪᓗ ᐸᓯᔭᒃᓴᐅᓕᕐᓗᑎᒃ 
ᓱᒋᐊᖅᑕᐅᒍᑎᓂᒃ ᐊᑐᐃᓐᓇᐅᑎᑕᐅᓪᓗᑎᒃ ᐱᓂᕐᓗᖅᑐᒧᑦ, ᓲᕐᓗ ᑖᒃᑯᐊ ᐸᓯᔭᒃᓴᐅᖏᑦᑐᒪᖔᑕ 
ᑯᐊᐳᕆᒃᓴᐃᑦ ᐃᖅᑲᑐᖅᑕᐅᓂᕆᐊᖅᑕᖓᑕ. 
 
ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᑭᒡᒐᖅᑐᐃᔩᑦ 
46. ᐸᓯᔭᒃᓴᐅᔪᖃᖅᑎᓪᓗᒍ ᐱᓂᕐᓘᑎᒥᓄᑦ ᐃᓚᖓᑎᒍ ᐱᖁᔭᐅᑉ, ᑖᓐᓇ ᓇᓗᓇᐃᖅᓯᕗᖅ 
ᐱᓂᕐᓘᑎᖏᓐᓂᑦ ᐱᒋᐊᖅᑎᑕᐅᓪᓗᑎᒃ ᓱᕋᐃᓕᓂᕕᓂᖓᑕ ᐃᖅᑲᓇᐃᔭᖅᑎᐅᑉ ᐅᕝᕙᓘᓐᓃᑦ 
ᑭᒡᒐᖅᑐᐃᔨᒧᑦ ᑖᓐᓇ ᐃᓄᒃ ᐸᓯᔭᒃᓴᐅᓕᕐᓗᓂᒃ, ᑭᓯᐊᓂ ᑖᓐᓇ ᐃᖅᑲᓇᐃᔭᖅᑎᖅ ᐅᕝᕙᓘᓐᓃᑦ 
ᑭᒡᒐᖅᑐᐃᔨ ᓇᓗᓇᐃᖅᑕᐅᓯᒪᙱᐸᑦ ᐅᕝᕙᓘᓐᓃᑦ ᐸᓯᔭᒃᓴᐅᒍᓐᓇᐃᓗᑎᒃ ᐱᓂᕐᓘᑎᒥᓄᒃ. 
 
ᑎᒍᔭᐅᔪᐃᑦ ᐃᒥᐊᓗᐃᑦ 
47. ᑭᐊᓯᓂ ᐃᒥᐊᓗᐃᑦ ᐱᒋᔭᐅᑐᐊᖅᐸᑕ ᐸᓯᔭᒃᓴᐅᔪᒧᑦ ᑖᒃᑯᐊ ᑎᒍᔭᐅᔪᕕᓂᐅᑎᓪᓗᒍ 
ᑐᕌᖓᔪᒧᑦ ᐱᓂᕐᓘᑎᓄᒃ ᐃᓚᖓᑎᒍ ᐱᖁᔭᐅᑉ ᐊᒻᒪᓗ ᐊᓯᐊᒍ ᒪᓕᒍᑎᖃᙱᑐᒥᒃ ᐊᖅᓵᖅᓯᓂᕐᒧᑦ 
ᐃᓚᖓᑎᒍ ᐱᖁᔭᐅᑉ, 

(a) ᑭᓯᐊᓂ ᑖᓐᓇ ᐸᓯᔭᒃᓴᐅᔪᖅ ᐸᓯᔭᐅᒍᓂ ᐱᓂᕐᓘᑎᒥᓂᒃ, ᑖᒃᑯᐊ ᐃᒥᐊᓗᐃᑦ 
ᐊᖅᓲᖅᓯᒍᑕᐅᔪᑦ ᑖᒃᑯᓄᖓ ᓄᓇᕗᒻᒥᑦ ᒐᕙᒪᒃᑯᑎᒍ; ᐅᕝᕙᓘᓐᓃᑦ 

(b) ᑭᓯᐊᓂ ᑖᓐᓇ ᐸᓯᔭᐅᔪᖅ ᓴᒃᑯᑕᐅᔨᐊᖃᖅᐸᑦ ᐱᓂᕐᓗᖅᑕᒥᓄᑦ, ᑖᒃᑯᐊ 
ᐃᒥᐊᓗᐃᑦ ᐅᑎᖅᑎᑕᐅᓗᑎᒃ ᐃᓄᖓᓄᑦ. 

 
ᒪᓕᒐᕋᓛᑦ 

 
ᒪᓕᒐᕋᓛᑦ 
48. (1) ᒥᓂᔅᑕ ᐋᖅᑭᒃᓱᐃᔪᓐᓇᖅᑐᖅ ᒪᓕᒐᕋᓛᓂᑦ ᑖᒃᑯᐊ ᑲᔪᓯᖁᓪᓗᒋᑦ ᐱᔾᔪᑎᖏᑦ ᐊᒻᒪᓗ 
ᐋᖅᑭᒃᑕᐅᓯᒪᔪᑦ ᐃᓗᓕᖏᑦ ᑖᑦᓱᒪ ᐱᖁᔭᐅᑉ ᐊᑐᓕᖅᑎᑕᐅᓂᐊᖅᑎᓪᓗᒋᑦ, ᐱᖃᓯᐅᑎᔪᑦ 
ᒪᓕᒐᕋᓛᑦ ᐅᑯᐊ 

(a) ᒪᓕᓪᓗᒋᑦ ᐊᑭᖏᑦ ᐅᕝᕙᓘᓐᓃᑦ ᐊᑭᒋᒐᔭᖑᐊᖅᑕᖏᓐᓂᒃ ᑖᒃᓰᓄ 
ᐊᑭᓕᐅᑏᑦ ᐃᒥᐊᓗᖕᓄᑦ, ᓲᕐᓗ ᑖᒃᑯᓄᖓ ᑐᕌᖓᔪᑦ 
(i) ᐊᖏᓂᖏᑦ, 
(ii) ᓂᐅᕕᐊᒃᓴᐃᑦ ᐊᑭᖏᑦ, ᐅᕝᕙᓘᓐᓃᑦ 
(iii) ᐊᑭᖏᑦ ᓇᓚᐅᒃᓵᖅᑕᐅᓯᒪᔪᑦ ᓂᐅᕕᐊᒃᓴᐃᑦ ᐃᒻᒪᖄ ᑕᐃᑲᓂ 

ᐊᑭᖏᑦ ᖃᐅᔨᒪᔭᐅᙱᐸᑕ; 
(b) ᒪᓕᓪᓗᒋᑦ ᐊᔾᔨᒌᖏᓐᓂᖏᑦ ᐊᑭᖏᑦ ᐱᖃᓯᐅᑎᔪᐃᑦ ᐅᕝᕙᓘᓐᓃᑦ 

ᐱᖃᓯᐅᑎᔪᐃᑦ ᐃᓗᐊᓂ ᐅᕝᕙᓘᓐᓃᑦ ᐱᖃᓯᐅᑎᙱᑐᐃᑦ ᑕᐃᑲᓂ 
ᓂᐅᕕᐊᒃᓴᐅᔫᑉ ᐊᑭᖏᑦ ᐱᔾᔪᑎᒋᓪᓗᒋᑦ ᑖᑦᓱᒪ ᐱᖁᔭᐅᑉ ᐅᕝᕙᓘᓐᓃᑦ 
ᒪᓕᒐᕋᓛᑎᒍ; 

(c) ᒪᓕᓪᓗᒋᑦ ᐱᓕᕆᐊᕆᔭᐅᔪᑦ ᓈᓴᖅᑕᐅᓂᖏᑦ, ᓄᐊᑕᐅᓂᖏᑦ, 
ᐊᑭᓖᖅᑕᐅᓂᖏᑦ, ᐊᑭᓖᖅᑕᐅᑲᓐᓂᖅᑐᐃᑦ, ᐅᕝᕙᓘᓐᓃᑦ ᐊᓯᖏᑦ 
ᐱᐅᓂᖏᑦ ᐃᓚᓕᐅᑎᓯᒪᔪᑦ, ᑖᒃᓰᑦ ᑕᐃᑲᓂ ᐃᓚᖓᑎᒍ ᐱᖁᔭᐅᑉ 
ᑖᒃᑯᓂᖓ ᐃᓛᒃᑯᖓᔪᓂᒃ ᐱᔪᓐᓇᐅᑎᓂᒃ ᑎᒍᒥᐊᖅᑐᐃᑦ, 
ᐊᔾᔨᐅᖏᑦᑐᑐᐃᓐᓇᕆᐊᓕᒃ ᐱᓕᕆᐊᖑᔪᓂᑦ ᐊᑐᐃᓐᓇᐅᑎᑕᐅᔪᑦ 
ᐃᓚᖓᑎᒍ ᐱᖁᔭᐅᑉ ᐊᒻᒪᓗ ᒪᓕᒐᕋᓛᓂᑦ; 

(d) ᒪᓕᓪᓗᒋᑦ ᖃᓄᐃᓕᖓᓂᖏᑦ ᓂᐅᕕᖅᑕᐅᓯᒪᔪᑦ ᐃᒥᐊᓗᐃᑦ ᑕᕝᕙᓂ 
ᖃᖓᑕᓲᒥᒃ ᐅᕝᕙᓘᓐᓃᑦ ᐅᒥᐊᕐᔪᐊᕐᒥᒃ ᑖᒃᑯᓂᖓ ᒪᓕᒍᑎᖃᙱᑐᓂᒃ 
ᑖᒃᓰᔭᐃᔨᓄᑦ ᐃᓚᖓᑎᒍ ᐱᖁᔭᐅᑉ; 

(e) ᒪᓕᓪᓗᒋᑦ ᑮᓇᐅᔭᑦ ᐅᑎᖅᑎᑕᐅᔭᕆᐊᓖᑦ ᑕᐃᑲᓂ 
ᐃᓚᒃᑲᓐᓂᖓᓂ 2(5)-ᒥᒃ; 

(f) ᒪᓕᓪᓗᒋᑦ ᐊᑭᓕᐅᑎᒻᒥᒃ ᓇᒃᓯᐅᔾᔨᓂᖅ ᑖᒃᓯᓄᑦ ᓄᐊᑕᐅᕙᒃᑕᐃᑦ 
ᐃᓚᖓᑎᒍ ᐱᖁᔭᐅᑉ, ᐱᖃᓯᐅᑎᔪᑦ ᐃᓗᐊᓂ ᓇᒃᓯᐅᔾᔨᔪᖃᖅᑎᓪᓗᒍ 
ᐊᒻᒪᓗ ᑐᓴᐅᒪᑎᑕᐅᓪᓗᑎᒃ ᐃᓚᖃᕆᐊᖏᑦ ᓇᒃᓯᐅᔾᔭᐃᔪᐃᑦ; 

(g) ᒪᓕᓪᓗᒋᑦ ᐅᖓᑖᓄᑦ ᐊᑭᓖᒍᑎᒥᓃᑦ ᐅᕝᕙᓘᓐᓃᑦ ᓄᐊᑕᐅᔪᕕᓃᑦ 
ᑖᒃᓰᓗᐊᕐᓂᕕᓂᖓᓄᑦ, ᐱᖃᓯᐅᑎᔪᐃᑦ ᐅᑎᖅᑎᑕᐅᓂᖏᑕ ᑮᓇᐅᔭᑦ, 
ᐲᔭᖅᑕᐅᓂᖏᑕ ᐊᒻᒪᓗ ᑐᓂᔭᐅᓂᐊᖅᑎᓪᓗᒋᑦ; 

(h) ᒪᓕᓪᓗᒋᑦ ᓴᐳᔾᔭᐅᔪᐃᑦ ᐊᑐᐃᓐᓇᐅᔪᑦ ᐃᓚᖓᑎᒍ 7-ᒥᒃ; 
(i) ᒪᓕᓪᓗᒋᑦ ᑐᒃᓯᕋᐅᑏᑦ ᐊᑎᓕᐅᖅᑕᐅᓯᒪᔪᓂ ᐃᓚᖓᑎᒍ 8-ᒥᒃ; 
(j) ᓇᓗᓇᐃᖅᑕᐅᓯᒪᓪᓗᑎᒃ ᐱᓂᕐᓘᑎᕕᓃᑦ ᐱᔾᔪᑎᒋᓪᓗᒋᑦ ᑎᑎᕋᖅᓯᒪᔪᑦ 

ᐊᕕᒃᑐᖅᓯᒪᔪᒥ 8(3)(c)-ᒥᒃ; 
(k) ᒪᓕᓪᓗᒋᑦ ᑐᓴᖅᑎᑕᐅᔾᔪᑏᑦ ᑕᐃᑲᓂ ᐃᓚᒃᑲᓐᓂᖓᓂ 9(2)-ᒥᒃ; 
(l) ᒪᓕᓪᓗᒋᑦ ᓂᐱᓕᐅᖅᑕᐅᓯᒪᔪᐃᑦ ᑖᒃᑯᐊ ᐊᐅᓚᑕᐅᓂᖃᑦᓯᐊᓗᑎᒃ 

ᓄᐊᒃᓯᕙᒃᑐᓄᑦ; 
(m) ᒪᓕᓪᓗᒋᑦ ᓂᐱᓕᐅᖅᑕᐅᓯᒪᔪᐃᑦ ᑐᓂᔭᐅᓪᓗᑎᒃ ᑖᒃᓱᒧᖓ ᓄᐊᒃᓯᕙᒃᑐᒧᑦ; 
(n) ᒪᓕᓪᓗᒋᑦ ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᒪᓕᒃᑕᐅᔭᕆᐊᓖᑦ 

ᐃᓚᖓᑎᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ 14(1)(b)-ᒥᒃ; 
(o) ᒪᓕᓪᓗᒋᑦ ᑎᒍᔭᐅᔪᐃᑦ ᓇᔪᖅᑕᐅᔪᓂᒃ ᐃᓚᒃᑲᓐᓂᖓᑎᒍ 23(3)-ᒥᒃ; 
(p) ᒪᓕᓪᓗᒋᑦ ᑐᓴᖅᑎᑕᐅᔾᔪᑏᑦ ᐃᓚᖓᑎᒍ ᑎᑎᕋᖅᓯᒪᔪᑦ 

ᐊᕕᒃᑐᖅᓯᒪᔪᒥ 32(4)(a)-ᒥᒃ; 
(q) ᒪᓕᓪᓗᒋᑦ ᐊᑐᕆᐊᓖᑦ ᑐᓴᑦᑎᓯᓪᓗᑎᒃ ᑐᑭᒧᐊᖅᑎᓯᔨᒧᑦ ᐃᓚᖓᑎᒍ 

ᐱᖁᔭᐅᑉ; 
(r) ᒪᓕᓪᓗᒋᑦ ᑐᓂᔭᐅᓂᐊᖅᑐᐃᑦ ᑐᓴᐅᒪᔾᔪᑏᑦ ᐃᓚᖓᑎᒍ ᐱᖁᔭᐅᑉ; 
(s) ᒪᓕᓪᓗᒋᑦ ᑕᑕᑎᕆᐊᓖᑦ ᐃᓚᖓᑎᒍ ᐱᖁᔭᐅᑉ, ᐱᖃᓯᐅᑎᔪᑦ 

(i) ᐃᓗᓕᖏᑕ, ᐊᒻᒪᓗ 
(ii) ᑭᓯᐊᓂ ᐊᓯᖏᑎᒍ ᐊᑐᐃᓐᓇᐅᑎᑕᐅᔪᑦ ᐃᓚᖓᑎᒍ ᐱᖁᔭᐅᑉ, 

ᑖᒃᑯᓇᖓ ᐊᖏᕈᑎᖃᓂᐊᖅᑐᒧᑦ ᑖᒃᑯᓄᖓ; 
(t) ᓇᓗᓇᐃᖅᓯᒪᓪᓗᑎᒃ ᓇᓪᓕᐊᒍᑐᐃᓐᓇᖓᑕ ᐱᖁᔭᐅᑉ ᑲᔪᓯᔪᓐᓇᕐᓂᖁᓪᓗᒋᑦ 

ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᕆᐊᓕᓐᓂᓗ; 

(u) ᒪᓕᓪᓗᒋᑦ ᓇᓪᓕᐊᒍᑐᐃᓐᓇᖏᑦ ᐱᑦᔪᑕᐅᔪᐃᑦ ᐅᕝᕙᓘᓐᓃᑦ ᓱᓇᑐᐃᓐᓇᑦ 
ᐊᑐᖅᑕᐅᓂᐊᖅᑎᓪᓗᒋᑦ ᐅᕝᕙᓘᓐᓃᑦ ᐅᖃᐅᔾᔭᐅᓗᑎᒃ ᑲᔪᓯᔪᓐᓇᖁᓪᓗᒋᑦ 
ᐱᔾᔪᑕᐅᔪᓂᑦ ᐊᒻᒪᓗ ᐋᖅᑭᒃᑕᐅᓯᒪᔪᑦ ᐃᓗᓕᖏᓐᓂᒃ ᐱᖁᔭᐅᑉ; ᐊᒻᒪᓗ 

(v) ᓇᓪᓕᐊᑐᐃᓐᓇᖏᓂ ᐱᔾᔪᑕᐅᔪᓄᑦ ᓲᕐᓗ ᒪᓕᒐᕋᓛᑎᒍ ᐱᔪᓐᓇᐅᑎᖏᑦ 
ᐋᖅᑭᒃᑕᐅᔪᓐᓇᖅᑐᐃᑦ. 

 
ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ 

(2) ᐊᐅᓚᔾᔪᑎᖓᓄᑦ ᓱᒋᐊᖅᑕᐅᔾᔪᑎᖏᓐᓄᑦ ᐃᓚᖓᑎᒍ ᒪᓕᒐᕋᓛᑦ ᐱᔪᓐᓇᖅᑐᑦ 
(a) ᐅᖓᑖᓅᖏᓪᓗᒍ $2,000-ᓂᒃ ᒪᓕᒐᕐᓂᒃ ᓱᕋᐃᔪᕕᓃᑦ; 
(b) ᐊᔾᔨᒋᙱᒥᔭᖏᑦ ᑖᒃᑯᐊ ᐊᔾᔨᐅᖏᓐᓂᖏᑦ ᒪᓕᒐᕐᓂᒃ ᓱᕋᐃᒃᓯᔪᐃᑦ; 
(c) ᐊᔾᔨᒋᙱᑕᖏᑦ ᒪᓕᒐᕐᓂᒃ ᓱᕋᐃᒃᓯᒃᑲᓐᓂᖅᑐᐃᑦ; ᐊᒻᒪᓗ 
(d) ᖃᐅᑕᒫᑦ ᖃᓄᐃᓕᖓᓂᖓᑕ ᑲᔪᓯᓂᖏᑦ ᒪᓕᒐᕐᓂᒃ ᓱᕋᒃᑕᐅᔪᕕᓃᑦ. 

 
ᐱᔪᓐᓇᐅᑏᑦ ᐊᔾᔨᒌᙱᓐᓂᖏᑦ 

(3) ᒪᓕᒐᕋᓛᑎᒍ ᐋᖅᑭᒃᑕᐅᓯᒪᔪᑦ ᐃᓚᖓᑎᒍ ᐱᖁᔭᐅᑉ ᐱᔪᓐᓇᖅᑐᐃᑦ 
(a) ᑕᒪᐃᑕ ᐅᕝᕙᓘᓐᓃᑦ ᐃᓚᐃᓐᓇᖏᑦ ᑐᒃᓯᕋᐅᑎᒃᑯᑦ; 
(b) ᐊᔾᔨᒋᙱᒥᔭᖏᑦ ᐊᔾᔨᐅᖏᓐᓂᖏᑦ ᐃᓕᓐᓂᐊᖅᑕᐅᓯᒪᔪᑦ ᐅᕝᕙᓘᓐᓃᑦ 

ᐃᓚᖓᓂ ᐃᓕᓐᓂᐊᖅᓯᒪᔪᑦ; ᐊᒻᒪᓗ 
(c) ᐋᖅᑭᒃᓱᐃᓪᓗᑎᒃ ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᑖᒃᑯᐊ ᐱᔾᔪᑎᒋᓪᓗᒋᑦ 

ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ (b)-ᒥᒃ. 
 
 
ᐱᖁᔭᕐᔪᐊ ᒪᓕᒐᑎᒍᑦ ᑎᑎᕋᖅᑕᐅᓯᒪᔪᑦ ᐱᖁᔭᖅ 

(4) ᑖᓐᓇ ᐱᖁᔭᕐᔪᐊ ᒪᓕᒐᑎᒍᑦ ᑎᑎᕋᖅᑕᐅᓯᒪᔪᑦ ᐱᖁᔭᖅ ᑐᕌᖓᙱᑐᒃ ᑎᓕᓯᔾᔪᑎᒃᑯᑦ 
ᐅᕝᕙᓘᓐᓃᑦ ᑕᑕᑎᖅᓯᒪᔪᐃᑦ ᐊᖏᕈᑎᖏᓐᓂᒃ ᐃᓚᖓᑎᒍ ᐱᖁᔭᐅᑉ. 
 

ᑐᕌᖓᔪᐃᑦ ᐋᖅᑭᒋᐊᖅᑕᐅᓂᖏᑦ 
 

ᐃᒥᐊᓗᓕᕆᓂᕐᒧᑦ ᐱᖁᔭᖅ 
 
49. (1) ᑖᓐᓇ ᐃᓚᖓ ᐋᖅᑭᒋᐊᖅᑕᐅᔪᖅ ᐃᒥᐊᓗᓕᕆᓂᕐᒧᑦ ᐱᖁᔭᖅ. 
 

(2) ᒪᓕᓪᓗᒋᑦ ᐃᓚᒋᐊᖅᑕᐅᔪᑦ ᑭᖑᓂᐊᒍ ᐃᓚᒃᑲᓐᓂᖓᓂ 15(1)-ᒥᒃ: 
 
ᐃᒥᐊᓗᓕᕆᓂᕐᒧᑦ ᑖᒃᓰᔭᐃᒍᑏᑦ 

(1.1) ᑖᒃᑯᐊ ᑐᒃᓯᕋᐅᑏᑦ ᐃᓚᖓᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥᒃ (1)(a)-ᒥᒃ ᑖᒃᑯᐊ 
ᐃᓚᓕᐅᑎᓯᒪᔭᕆᐊᓖᑦ ᑖᒃᓯᓄᑦ, ᑭᓯᐊᓂ ᐱᑕᖃᑐᐊᖅᐸᑦ, ᐋᑭᓖᐅᑎᐅᔪᓐᓇᖅᑐᑦ 
ᐃᓚᒃᑲᓐᓂᖓᑎᒍ 2(2)-ᒥᒃ ᑕᐃᑲᓂ ᐃᒥᐊᓗᓕᕆᓂᕐᒧᑦ ᐱᖁᔭᖓᓂ. 

(3) ᐃᓚᒃᑲᓐᓂᖓᓂ 58(1)-ᒥᒃ ᐋᖅᑭᒋᐊᖅᑕᐅᔪᑦ ᐅᑯᓄᖓ 
(a) ᐃᓚᒋᐊᕐᓗᒋᑦ “, ᐊᓯᖏᑦ ᑖᒃᓰᔭᕈᑎᐅᑉ,” ᑭᖑᓂᐊᒍ “ᓂᐅᕕᐊᒃᓴᐅᔪᑦ 

ᐃᒥᐊᓗᐃᑦ”; ᐊᒻᒪᓗ 
(b) ᐃᓚᒋᐊᖅᑕᐅᔪᑦ “ᐊᒻᒪᓗ ᓱᕐᕋᖕᓇᖅᑐᐃᑦ” ᑭᖑᓂᐊᒍ “ᐃᒥᐊᓗᐃᑦ”. 

 
(4) ᐃᓚᖓᓂ 59-ᒥᒃ ᐋᖅᑭᒋᐊᖅᑕᐅᔪᑦ ᐅᑯᐊ ᐃᓚᒋᐊᕐᓗᒋᑦ “, ᐱᖁᓯᐅᑎᔪᑦ 

ᐊᑭᓖᒍᑎᐅᕙᒃᑐᐃᑦ ᓇᓪᓕᐊᒍᑐᐃᓐᓇᖓᓂ ᐊᐅᓚᑕᐅᑦᔪᑎᓐᓂᑦ ᐊᑭᓖᑎᑦᑎᔪᓐᓇᖅᑐᑦ ᐅᕝᕙᓘᓐᓃᑦ 
ᐊᑭᓖᑎᑕᐅᔪᓐᓇᖅᑐᐃᑦ ᐱᓂᕐᓗᖅᑕᕕᓂᕐᓄᑦ ᐃᓚᖓᑎᒍ ᐃᒥᐊᓗᓕᕆᓂᕐᒧᑦ ᑖᒃᓰᔭᐃᓂᕐᒧᑦ 
ᐱᖁᔭᖓᓂ,” ᑭᖑᓂᐊᒍ “ᓂᐅᕕᖅᐸᑦᑐᐃᑦ ᐊᒻᒪᓗ ᓂᐅᕕᐊᒃᓴᖃᖅᐸᒃᑐᐃᑦ ᐃᒥᐊᓗᖕᓂᒃ ᐊᒻᒪᓗ 
ᓱᕐᕋᖕᓇᖅᑐᓂᒃ”. 
 

ᐊᐅᓚᒃᓯᓂᖅ ᐋᖅᑭᒋᐊᖅᑕᐅᔪᓂᒃ 
 
50. (1) ᑭᖑᓂᐊᒍ ᐊᖏᕈᑎᐅᔪᓂᒃ ᑖᒃᓱᒪ ᐱᖁᔭᐅᑉ ᐊᒻᒪᓗ ᐊᑐᓕᖅᑎᑕᐅᓚᖓᑎᓪᓗᒍ 
ᐃᓚᒃᑲᓐᓂᖓᓂ 142(1)-ᒥᒃ ᑕᐃᑲᓂ ᒪᓕᒐᒃᓴᓕᐊᖑᔪᓂ ᐱᖁᔭᖓᓂ, ᓴᖅᑭᑎᒃᓯᕗᑦ 
ᐱᖁᔭᒃᓴᖅ 37-ᒥᒃ ᑕᐃᑲᓂ ᐊᐃᑉᐸᖓᓂ ᑲᑎᒪᓂᖅ ᑕᓪᓕᒪᖓᑕ ᒪᓕᒐᓕᐅᕐᕕᒥᒃ, 
ᐃᓚᒃᑲᓐᓂᖓᓂᑦᑐᑦ 8(8)-ᒥᒃ ᐊᒻᒪᓗ 14(10)-ᒥᒃ ᑖᒃᑯᐊ ᐋᖅᑭᒋᐊᖅᑕᐅᔪᑦ ᐅᑯᐊ ᐃᓇᖏᕐᓗᒋᑦ 
“ᑲᒥᓯᓇ” ᐆᒥᖓ “ᒥᓂᔅᑕ ᑲᒪᒋᔭᖃᖅᑐᒃ ᐃᓚᖓᑕ ᐊᕕᑦᑐᓯᒪᔪᑎᒍ I ᑕᐃᑲᓂ ᐃᒥᐊᓗᓕᕆᓂᕐᒧᑦ 
ᐱᖁᖓᖅ” ᓇᓂᑐᐃᓐᓇᖅ ᓴᖅᑭᓯᒪᔪᒥᑦ. 
 

(2) ᑭᖑᓂᐊᒍ ᐊᖏᕈᑎᐅᔪᓂᒃ ᑖᒃᓱᒪ ᐱᖁᔭᐅᑉ ᐊᒻᒪᓗ ᐊᑐᓕᖅᑎᑕᐅᓚᖓᑎᓪᓗᒍ 
ᐃᓚᖓᑎᒍ 154-ᒥᒃ ᑕᐃᑲᓂ ᒪᓕᒐᒃᓴᓕᐊᖑᔪᓂ ᐱᖁᔭᖓᓂ, ᓴᖅᑭᑎᒃᓯᕗᑦ ᐱᖁᔭᒃᓴᖅ 37-ᒥᒃ 
ᑕᐃᑲᓂ ᐊᐃᑉᐸᖓᓂ ᑲᑎᒪᓂᖅ ᑕᓪᓕᒪᖓᑕ ᒪᓕᒐᓕᐅᕐᕕᒥᒃ, ᐃᓚᒃᑲᓐᓂᖓᓂ 48(8)-ᒥᒃ 
ᐲᖅᑕᐅᔪᑦ ᐊᒻᒪᓗ ᐃᓇᖏᕐᓗᒋᑦ ᐅᒧᖓ: 
 
ᒪᓕᒐᒃᓴᓕᐊᖑᔪᓂ ᐱᖁᔭᖅ 

(4) ᐊᕕᒃᑐᖅᓯᒪᔪᓂ 3-ᒥᒃ ᑎᑭᐅᑎᓪᓗᒍ 5-ᒧᑦ ᑕᐃᑲᓂ ᒪᓕᒐᒃᓴᓕᐊᖑᔪᓂ ᐱᖁᔭᖅ 
ᑖᒃᑯᐊ ᑐᕌᖓᙱᑐᐃᑦ ᑎᓕᓯᔾᔪᑎᒃᑯᑦ ᐋᖅᑭᓱᖅᑕᐅᓯᒪᔪᒥ ᐃᓚᖓᑎᒍ ᐱᖁᔭᐅᑉ.  
 

ᐊᑐᓕᖅᑎᑕᐅᔪᑦ 
 
ᐊᑐᓕᖅᑎᑕᐅᔪᑦ 
51. ᑖᓐᓇ ᐱᖁᔭᖅ ᐊᑐᓕᖅᑎᑕᐅᔪᖅ ᐅᓪᓗᖓᑕ ᐋᖅᑭᒃᑕᐅᖅᑎᓪᓗᒍ ᑎᓕᓯᔾᔪᑎᒃᑯᑦ ᑖᑦᓱᒧᖓ 
ᑲᒥᓯᓇᕐᒧᑦ. 


